
Útdráttur	  

Í	   þessari	   ritgerð,	   sem	   er	   verkefnamat,	   er	   sett	   fram	   stöðumat	   (e.	   formative	  

evaluation)	  á	   innleiðingu	   innra	  mats	  eða	  sjálfsmats	   í	   framhaldsskólum	  á	   Íslandi.	  

Tilgangur	   verkefnisins	   er	   að	   greina	   þær	   sjálfsmatsaðferðir	   sem	   notaðar	   eru	   í	  

framhaldsskólum	   landsins,	   hvernig	   þær	   voru	   mótaðar	   og	   innleiddar	   frá	  

lögleiðingu	  sjálfsmats	  árið	  1996.	  	  

Við	   verkefnamatið	   var	   leitað	   fanga	   í	   opinberum	   gögnum	   framhaldsskólanna	  

sem	  og	   lögum	  og	   reglugerðum	  er	   varða	   innra	  mat	   skóla.	   Þá	   fór	   fram	  eigindleg	  

rannsókn	   þar	   sem	   byggt	   er	   á	   einstaklingsviðtölum	   við	   10	   stjórnendur	   úr	  

íslenskum	   framhaldsskólum	   ásamt	   rýnihópsviðtali	   við	   4	   stjórnendur	   úr	   öðrum	  

skólum.	  

Niðurstöður	   matsins	   eru	   í	   stuttu	   máli	   þær	   að	   16	   árum	   eftir	   lögleiðingu	  

sjálfsmats	  hafa	  flestir	   íslenskir	  framhaldsskólar	  náð	  að	  móta	  innra	  mat	  sem	  þeir	  

telja	   við	   hæfi	   eftir	   margvíslegar	   tilraunir.	   Gerðar	   voru	   tilraunir	   með	   heilsteypt	  

matskerfi	   sem	   ekki	   gengu	   upp	   og	   hafa	   flestir	   snúið	   sér	   að	  matsaðferðum	   sem	  

aðlagaðar	   eru	   þörfum	   hvers	   skóla.	   Innra	   matið	   er	   talið	   mjög	   nauðsynlegt	   í	  

skólastarfinu	  en	  tilfinnanlega	  skortir	  fjármagn	  og	  tíma	  til	  að	  sinna	  því.	  Þá	  benda	  

niðurstöður	   til	   þess	   að	   skort	   hafi	   undirbúning	   fyrir	   innleiðingu	   sjálfsmatsins	   og	  

fræðslu	   innan	   skólanna.	   Verkefnið	   var	   fólki	   ókunnugt	   og	   ekki	   hluti	   af	   íslenskri	  

skólamenningu.	  Þurft	  hefði	  að	  vinna	   jarðveginn	  betur	  áður	  en	  hafist	  var	  handa.	  

Meiri	  og	  markvissari	   stuðning	  hefði	  einnig	  þurft	   frá	   ráðuneyti	   	  menntamála	  við	  

innleiðinguna.	  	  

	  

	  



	  

	  

Abstract	  

This	   master’s	   dissertation	   is	   a	   program	   evaluation	   and	   involves	   a	   formative	  

assessment	   of	   the	   implementation	   of	   self-‐evaluation	   in	   secondary	   schools	   in	  

Iceland.	  The	  purpose	  of	  the	  evaluation	  is	  to	  analyse	  the	  evaluation	  methods	  that	  

are	   used	   in	   the	   schools,	   how	   they	   were	   formed	   and	   implemented	   since	   self-‐

evaluation	  was	  legislated	  in	  1996.	  

In	   the	  program	  evaluation,	   information	  was	  sought	   from	  official	  documents,	  

laws	  and	  regulations,	  which	  concern	  self-‐evaluation	  in	  schools.	  Then	  a	  qualitative	  

research	   was	   performed,	   based	   on	   individual	   interviews	   with	   10	   leaders	   of	  

Icelandic	  secondary	  schools,	  as	  well	  as	  a	  focus	  group	  interview	  with	  4	  leaders	  of	  

different	  schools.	  

The	  main	  conclusion	  of	  the	  evaluation	  is	  that	  16	  years	  after	  the	  legislation	  of	  

the	   self-‐evaluation	  most	   of	   the	   secondary	   schools	   have	  managed	   to	   develop	   a	  

self-‐evaluation	   method,	   which	   they	   consider	   appropriate	   after	   a	   variety	   of	  

experiments.	  Experiments	  were	  made	  with	  complete	  systems	  that	  didn’t	  succeed	  

and	  most	  have	  turned	  to	  valuation	  techniques	  that	  are	  adapted	  to	  the	  needs	  of	  

each	   school.	   Self-‐evaluation	   is	   considered	   very	   necessary	   in	   schools	   but	   it	   is	  

definitely	  influenced	  by	  lack	  of	  budget	  and	  time.	  Then	  the	  conclusions	  reveal	  lack	  

of	   preparation	   and	   instructions	   before	   the	   implementation	   of	   the	   self-‐

evaluation.	  The	  subject	  was	  strange	  to	  the	  school	  community	  and	  not	  a	  part	  of	  

the	   Icelandic	   school	   culture.	   More	   targeted	   support	   would	   also	   have	   been	  

required	  from	  the	  Ministry	  of	  Education	  by	  the	  implementation.	  	  



	  

	  

Formáli	  

Verkefni	   þetta	   er	   lokaverkefni	   til	   meistaraprófs	   í	   opinberri	   stjórnsýslu	   og	   ber	  

heitið	   Innra	   mat	   framhaldsskóla,	   –	   aðferðafræði	   og	   innleiðing.	   Markmið	   og	  

tilgangur	  verkefnisins	  er	  að	  greina	  þær	  aðferðir	  sem	  notaðar	  eru	  við	  innra	  mat	  í	  

framhaldsskólum	  landsins,	  hvernig	  þær	  voru	  mótaðar	  og	  innleiddar.	  Höfð	  eru	  til	  

hliðsjónar	   greiningartæki	   sem	   notuð	   eru	   til	   að	   meta	   sjálfsmat	   grunn-‐	   og	  

framhaldsskóla.	   Skoðað	  er	  hvort	   reynt	   sé	  að	   taka	   tillit	   til	   sérstöðu	   skóla	   í	   innra	  

matinu.	   Einnig	   er	   skoðað	   hvaða	   aðilar	   hafa	   aðstoðað	   skólana	   við	   mótun	  

sjálfsmatskerfanna	  og	  hvernig.	  Á	  grundvelli	  niðurstöðu	  greiningar	  eru	  settar	  fram	  

tillögur	   um	   hvernig	   best	   sé	   að	   undirbúa	   og	   framkvæma	   innra	   mat	   í	  

framhaldsskólum.	  	  

Verkefnið	   er	   30	   ECTS	   einingar	   og	   unnið	   undir	   handleiðslu	   Ómars	   H.	  

Kristmundssonar	  prófessors.	  Kann	  ég	  honum	  bestu	  þakkir	  fyrir	  góða	  leiðsögn	  og	  

ráðleggingar	  við	  rannsóknarvinnuna.	  Þá	  vil	  ég	  einnig	  þakka	  öllum	  viðmælendum	  

mínum	   úr	   röðum	   skólastjórnenda	   sem	   og	   starfsmönnum	   mennta-‐	   og	  

menningarmálaráðuneytis	   sem	   tóku	   mér	   af	   ljúfmennsku	   og	   léðu	   mér	   lið.	   Að	  

lokum	  færi	  ég	  Þóri	  Jónssyni	  bestu	  þakkir	  fyrir	  lokayfirlestur,	  góðar	  ábendingar	  og	  

aðstoð	  við	  frágang.	  	  

1	   Inngangur	  

Hugmyndin	   að	   þessu	   verkefni	   varð	   til	   eftir	  miklar	   vangaveltur.	   Það	   er	   rúmt	   ár	  

síðan	  ég	  tók	  við	  nýju	  starfi	  sem	  millistjórnandi	  í	  nýjum	  framhaldsskóla	  og	  langaði	  

mig	  til	  að	  vinna	  verkefni	  sem	  jafnvel	  gæti	  nýst	  í	  starfi	  hans.	  Ég	  hef	  mikinn	  áhuga	  á	  

hvernig	  til	  tekst	  með	  þróun	  skólans	  og	  mótun,	  þar	  á	  meðal	  hvernig	  stefnumótun	  

er	  háttað	  og	  hvers	  konar	  mælikvarðar	  verða	  þróaðir	  til	  að	  mæla	  árangur	  og	  meta	  

hvernig	   til	   tekst.	   Því	   kom	   upp	   hugmynd	   að	   því	   að	   vinna	   verkefni	   sem	   tengdist	  

sjálfsmati	  eða	  einhvers	  konar	  gæðakerfi	  fyrir	  skólann.	  

Ég	  hef	  langa	  starfsreynslu	  innan	  menntakerfisins	  og	  hef	  stundum	  spurt	  sjálfa	  

mig	   hverju	   ýmsir	   þættir	   í	   starfi	   skólanna	   skili	   því	   starfi	   sem	   þar	   fer	   fram.	   Ég	  

upplifði	  meðal	   annars	  þegar	   grunnskólum	  var	   „hent“	   inn	   í	   sjálfsmat	  og	   gert	   að	  

skila	   skýrslum	  um	  það	  án	  þess	  að	  mikil	  þekking	  væri	   til	   staðar	   í	  þessum	  efnum	  

innan	  skólanna	  og	  að	  mínu	  mati	  frekar	  óljóst	  til	  hvers	  var	  ætlast	  af	  þeim.	  Ég	  hef	  

talsvert	   velt	   fyrir	   mér	   tilgangi	   þess	   innra	   mats	   sem	   bæði	   grunn-‐	   og	  

framhaldsskólar	  skulu	  vinna	  samkvæmt	  lögum.	  Tilgangur	  þess	  hlýtur	  að	  vera	  að	  

nýta	   það	   sem	   stjórntæki	   til	   umbóta	   í	   skólastarfinu	   og	   skiptir	   því	   miklu	   máli	  

hvernig	  það	  er	  framkvæmt	  og	  unnið	  með	  það	  í	  framhaldinu.	  Stundum	  læðist	  þó	  

að	  manni	  sá	  grunur	  að	  þetta	  ferli	  verði	  oft	  fremur	  kvöð	  en	  stjórntæki	  og	  skili	  því	  

ef	  til	  vill	  ekki	  tilætluðum	  árangri.	  Þetta,	  ásamt	  því	  starfi	  sem	  ég	  gegni	  nú,	  hvatti	  

mig	  til	  að	  leggja	  í	  það	  verkefni	  að	  komast	  að	  því	  hvernig	  framhaldsskólar	  útfærðu	  

innra	  mat	  sitt	  og	  hvaða	  árangri	  það	  hefði	  skilað	  til	  umbóta	  í	  skólunum.	  	  

Í	   ljós	   kom	   einnig	   að	   það	   reyndist	   talsverður	   áhugi	   innan	   matsdeildar	  

menntamálaráðuneytis	   á	   því	   að	   slík	   rannsókn	   yrði	   gerð.	   Taldi	   yfirmaður	  

matsdeildar	  að	  á	  þessum	  tímapunkti	  væri	  mjög	  þarft	  að	  vinna	  slíkt	  verkefni	  þar	  

sem	   sjálfsmatsskýrslur	   skólanna	   stæðust	   alls	   ekki	   þær	   væntingar	   sem	   gerðar	  

væru	  til	  innra	  mats	  skólanna.	  Það	  væri	  því	  mjög	  áhugavert	  að	  fá	  sjónarmið	  þeirra	  

sem	  framkvæma	  matið.	  Hvað	  finnst	  þeim	  um	  tilgang	  þess	  og	  telja	  þeir	  það	  vera	  

það	  stjórntæki	  sem	  það	  ætti	  að	  vera	  fyrir	  þá?	  

Verkefnið	  beinist	   fyrst	   og	   fremst	   að	  því	   að	   kynna	   sér	  og	  meta	  þær	  aðferðir	  

sem	  framhaldsskólar	  á	  Íslandi	  hafa	  notað	  við	  innra	  mat	  frá	  því	  að	  það	  var	   leitt	   í	  

lög	  árið	  1996.1	  Á	   fyrrnefndum	  fundum	  kom	   í	   ljós	  að	   líklega	  væri	  heppilegast	  að	  

beina	   sjónum	  að	   sjálfs-‐	   eða	   innra	  mati	   framhaldsskólanna	  og	  afmarka	  þar	  með	  

betur	  viðfangsefnið.	  Þá	  var	  ákveðið	  að	  útiloka	  gæðakerfi	  sem	  er	  mun	  víðtækara	  

hugtak	  en	  innra	  mat	  og	  nær	  til	  fleiri	  þátta.	  Misjafnt	  virðist	  hins	  vegar	  hvort	  talað	  

er	  um	  sjálfsmat	  eða	  innra	  mat	  og	  er	  það	  á	  reiki	  í	  umræðu	  og	  opinberum	  skjölum.	  

Þó	  virðist	  vera	  að	  átt	  sé	  við	  sama	  fyrirbæri.	  

1.1	   Tilgangur	  verkefnisins	  

Tilgangur	   verkefnisins	   er	   að	   greina	   þær	   sjálfsmatsaðferðir	   sem	   notaðar	   eru	   í	  

framhaldsskólum	  landsins,	  hvernig	  þær	  voru	  mótaðar	  og	  innleiddar.	  Höfð	  eru	  til	  

hliðsjónar	   greiningartæki	   sem	   notuð	   eru	   til	   að	   meta	   sjálfsmat	   grunn-‐	   og	  

framhaldsskóla.	   Skoðað	   er	   hvort	   reynt	   sé	   að	   taka	   tillit	   til	   sérstöðu	   skóla	   í	  

sjálfsmatinu.	   Einnig	   er	   skoðað	   hvaða	   aðilar	   hafa	   aðstoðað	   skólana	   við	   mótun	  

sjálfsmatskerfanna	   og	   hvernig.	   Á	   grundvelli	   niðurstöðu	   greiningar	   verða	   settar	  

fram	   tillögur	   um	   hvernig	   best	   sé	   að	   undirbúa	   og	   framkvæma	   sjálfsmat	   í	  

framhaldsskólum.	  	  

1.2	   Rannsóknarspurningar	  

Í	  verkefni	  mínu	  hef	  ég	  sett	  fram	  eftirfarandi	  rannsóknarspurningar:	  

• Hvers	  konar	  sjálfsmatsaðferðir	  eru	  notaðar	  í	  framhaldsskólum?	  

o Hvernig	   og	   hvenær	   voru	   þær	   innleiddar,	   var	   notuð	   fyrirmynd,	  

hvernig	   hefur	   matið	   þróast	   og	   hverjir	   tóku	   þátt	   í	   mótun	   þess?	  

Hversu	  mikill	  tími	  og	  kostnaður	  fylgir	  matinu?	  

• Hvernig	   nýtast	   sjálfsmatsaðferðirnar	   í	   innra	   starfi	   skólans?	   Styðja	   þær	  

stefnumótun	  og	  bæta	  skólastarfið?	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Lög	  um	  framhaldsskóla	  nr.	  80/1996.	  

2	  „Nefnd	  um	  mótun	  menntastefnu	  :	  skýrsla,“	  (Menntamálaráðuneytið,	  1994).	  

1.3	   Uppbygging	  verkefnisins	  

Í	   þessu	   verkefni	   er	   um	   að	   ræða	   verkefnamat	   en	   ekki	   hefðbundna	   fræðilega	  

rannsókn.	   Í	   öðrum	  kafla	   er	   fjallað	   um	  ýmsa	  þætti	   er	   varða	  mat	   í	   skólastarfi	   og	  

starfsumhverfi	   í	   framhaldsskólum	  á	   Íslandi.	  Meðal	  annars	  eru	  raktar	  hugmyndir	  

að	   því	   sem	   haft	   getur	   áhrif	   á	   það	   hvernig	   til	   tekst	   með	   innleiðingu	   nýrra	  

hugmynda	  og	  verkefna.	  Þá	  er	  einnig	  gerð	  stuttlega	  grein	  fyrir	  nokkrum	  íslenskum	  

rannsóknum	   sem	   gerðar	   hafa	   verið	   í	   tengslum	   við	   sjálfsmat	   í	   skólum.	   Í	   þriðja	  

kafla	   er	   fjallað	   um	   aðferðafræði	   rannsóknarinnar,	   verkefnamati,	   gagnasöfnun,	  

úrvinnslu	  og	  réttmæti	  rannsóknarinnar.	  Í	  fjórða	  kafla	  eru	  settar	  fram	  niðurstöður	  

úr	   rannsókninni.	   Að	   lokum	   eru	   dregnar	   saman	   ályktanir	   og	   settar	   fram	  

ábendingar	   um	   það	   sem	   betur	   hefði	   mátt	   fara	   í	   fimmta	   kafla.	   Sjötti	   kafli	  

inniheldur	  lokaorð.	  

2	   Um	  starfsumhverfi	  framhaldsskóla	  og	  mat	  á	  skólastarfi	  

Í	  þessum	  kafla	  er	  fjallað	  um	  starfsumhverfi	  framhaldsskóla	  á	  Íslandi	  og	  breytingar	  

sem	  urðu	  í	  ríkisrekstri	  á	  Íslandi	  seint	  á	  20.	  öldinni	  og	  höfðu	  áhrif	  á	  skólana.	  Þá	  er	  

fjallað	   um	  mat	   á	   skólastarfi	   og	   kenningar	   sem	   tengjast	   því.	   Að	   lokum	   er	   gerð	  

grein	   fyrir	   nokkrum	   íslenskum	   rannsóknum	   sem	   tengjast	   sjálfsmati	   í	   íslenskum	  

skólum.	  

2.1	   Starfsumhverfi	  framhaldsskóla	  

Starfsemi	   framhaldsskóla	   í	   landinu	  stjórnast	  af	  ýmsum	  þáttum.	  Þar	  ber	   fyrst	  að	  

nefna	   lög	   og	   reglugerðir	   ásamt	   aðalnámskrá	   og	   skólanámskrám.	   Allir	  

framhaldsskólar	   í	   landinu	   gera	   svokallaðan	   skólasamning	   við	   mennta-‐	   og	  

menningarmálaráðuneyti.	   Segja	   má	   að	   skólasamningurinn	   sé	   í	   raun	  

samskiptatæki	   framhaldsskólans	   og	   ráðuneytis.	   Þar	   eru	   talin	   upp	   verkefni	  

skólanna	  og	  sett	  fram	  markmið	  og	  áherslur	  í	  skólastarfinu.	  Þar	  skulu	  einnig	  koma	  

fram	   mælikvarðar	   sem	   notaðir	   eru	   til	   að	   meta	   skólastarfið.	   Þá	   er	  

skólasamningurinn	  einnig	  rammi	  um	  fjárveitingar	  til	  skóla	  og	  námsframboð.	  

Lagaleg	   krafa	   um	   innra	  mat	   í	   framhaldsskólum	   kom	   fyrst	   fram	   í	   Lögum	  um	  

framhaldsskóla	   nr.	   80/1996.	   Ljóst	   er	   að	   yfirvöld	   menntamála	   höfðu	   um	   tíma	  

hugað	   að	   breytingum	   á	   skólastarfi	   í	   landinu	   og	   árið	   1994	   kom	   út	   hjá	  

menntamálaráðuneytinu	   skýrsla	   nefndar	   um	  mótun	   menntastefnu.2	  Þar	   kemur	  

meðal	   annars	   fram	   að	   eftirlit	  með	   skólastarfi	   hafi	   verið	   vanrækt	   á	   Íslandi.	   Ekki	  

hafi	   verið	   fylgst	   nægilega	  með	   innra	   starfi	   skólanna	   né	   árangri	   af	   skólastarfinu	  

sjálfu.	   Einnig	  er	   vísað	   til	   hugmynda	  um	  altæka	  gæðastjórnun	   sem	  þá	  hafði	   rutt	  

sér	  til	   rúms	   í	   framleiðslu-‐	  og	  þjónustufyrirtækjum.	  Fram	  kemur	  að	  ekki	  megi	  þó	  

líta	  fram	  hjá	  þeim	  mun	  sem	  sé	  á	  fyrirtækjum	  og	  skólum	  þegar	  kemur	  að	  mati	  á	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2	  „Nefnd	  um	  mótun	  menntastefnu	  :	  skýrsla,“	  (Menntamálaráðuneytið,	  1994).	  

gæðastigi	   þjónustunnar	   þar	   sem	   fyrirtæki	   ráði	   mun	   meira	   um	   hvers	   konar	  

þjónusta	  er	  í	  boði	  og	  neytendur	  geta	  valið	  á	  milli	  en	  það	  geti	  skólar	  ekki	  nema	  að	  

takmörkuðu	   leyti.	   Í	   þessu	   samhengi	   er	   þeirri	   hugmynd	   fleygt	   fram	   að	   vottun	  

gæðakerfa	  í	  skólum	  gæti	  í	  mörgum	  tilvikum	  komið	  í	  stað	  hefðbundinna	  úttekta	  á	  

skólum.	  Í	  skýrslunni	  segir	  orðrétt:	  	  

Sérhver	  skóli	  innleiði	  aðferðir	  til	  að	  meta	  starf	  sitt,	  þ.á.m.	  kennslu-‐	  og	  

stjórnunarhætti,	   samskipti	   innan	   skólans	   og	   tengsl	   við	   aðila	   utan	  

skólans.	  Á	  fimm	  ára	  fresti	  verði	  lagt	  mat	  á	  sjálfsmatsaðferðir	  skólans	  

af	  utanaðkomandi	  aðila.3	  	  

Hér	  kemur	   jafnframt	   fram	  að	   fyrirhugað	  sjálfsmat	   í	   skólunum	  sé	  mikilvægur	  

þáttur	   í	  umbótastarfi	  þeirra	  og	  því	  eðlilegt	  að	   tekið	   sé	  mið	  af	   viðhorfum	  þeirra	  

sem	  háðir	  eru	  þjónustu	  skólanna,	  þ.e.	  nemenda,	  aðstandenda	  og	  atvinnulífs.	  

2.1.1 Breytingar	  í	  ríkisrekstri	  í	  lok	  20.	  aldar	  

Ætla	  má	  að	  þessar	  breytingar	  hafi	  verið	  hluti	  af	  breytingum	  sem	  áttu	  sér	  stað	   í	  

ríkisrekstri	   á	   Íslandi	   á	  10.	   áratug	  20.	   aldar.	  Árið	  1995	  var	   gerð	   tilraun	  hjá	   fimm	  

ríkisstofnunum	  með	   svokallaða	   samningsstjórnun.4	  Þar	   var	   samið	   formlega	   um	  

samskipti	   stofnunar	   og	   viðkomandi	   ráðuneytis,	   áherslur	   í	   starfsemi	   og	   þann	  

árangur	  sem	  stofnunin	  skuldbatt	  sig	  til	  að	  ná.	  Inn	  í	  þessa	  samninga	  komu	  einnig	  

fjárveitingar	   og	   það	   sjálfsforræði	   sem	   stofnununum	   var	   veitt	   til	   að	   ná	   settu	  

marki.	  Þetta	  var	  nýjung	  í	  ríkisrekstri	  þar	  sem	  allar	  fjárreiður	  höfðu	  í	  raun	  verið	  á	  

hendi	  fjármálaráðuneytis	  og	  forstöðumenn	  höfðu	  lítið	  um	  þær	  að	  segja.	  Aðferðin	  

þótti	   hins	   vegar	   ekki	   nægilega	   sveigjanleg	   og	   samningsgerðin	   flókin	   og	   1996	  

skipaði	   fjármálaráðherra	  nefnd	  sem	  átti	  að	  endurskoða	   ferlið	  og	   frá	  henni	  kom	  

tillaga	  að	  svokallaðri	  árangursstjórnun.	  	  

Árangursstjórnunin	   skal	   í	   fyrsta	   lagi	   fela	   í	   sér	   skýra	   stefnu	   og	  markmið	   fyrir	  

reksturinn,	   í	   öðru	   lagi	   mælikvarða	   og	   mælingar	   til	   að	   meta	   árangurinn	   af	  

starfseminni	  og	  þriðja	  lagi	  eftirfylgni.	  Innleiðing	  árangursstjórnunar	  í	  ríkisrekstri	  á	  

Íslandi	   hófst	   því	   árið	   1996	   og	   voru	   gerðir	   árangursstjórnunarsamningar	   við	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3	  Sama	  heimild,	  91.	  	  
4	  Fjármálaráðuneytið,	  Samningsstjórnun.	  Nýskipan	  í	  ríkisrekstri	  	  ([Reykjavík]:	  Fjármálaráðuneytið,	  
1994).	  

ríkisstofnanir	   í	   kjölfarið. 5 	  Skólasamningar	   menntamálaráðuneytis	   og	  

framhaldsskólanna	   eru	   í	   raun	   afbrigði	   af	   þessum	   árangurssamningum	   en	   þeir	  

komu	   til	   á	   svipuðum	   tíma	   og	   reiknilíkan	   það	   sem	   notað	   er	   til	   að	   reikna	   út	  

fjárframlög	  til	  framhaldsskóla.6	  Samningar	  þessir	  hafa	  svo	  fengið	  enn	  meira	  vægi	  

með	  nýjum	  lögum	  um	  framhaldsskóla	  frá	  2008	  þar	  sem	  framtíðarsýnina	  ber	  hátt.	  

2.1.2 Altæk	  gæðastjórnun	  

Eitt	  af	  því	   sem	  órjúfanlega	   tengist	  þeim	  hugmyndum	  um	  árangursstjórnun	  sem	  

hér	   hafa	   verið	   raktar	   er	   hugtakið	   altæk	   gæðastjórnun	   (e.	   total	   quality	  

management).	  Hugmyndir	  um	  gæðastjórnun	  eru	  ekki	  nýjar	  af	  nálinni.	  Þær	  komu	  

fyrst	   fram	   í	   Bandaríkjunum	   á	   tímabilinu	   1920-‐1930	   og	   tengdust	   þá	   eftirliti	   í	  

iðnaði.7	  Segja	  má	  að	  gæðastjórnun	  hafi	  þróast	   frá	  afmörkuðu	  gæðaeftirliti	  yfir	   í	  

altæka	  gæðastjórnun.	  Í	  henni	  felst	  í	  raun	  og	  veru	  að	  gæðakerfi	  og	  gæðatrygging	  

eru	   notuð	   saman.	   Þar	   er	   reynt	   að	   innræta	   hugsun	   um	   gæði	   í	   allri	   starfsemi	  

fyrirtækis.	   Þar	   skipta	   máli	   hugtök	   eins	   og	   stofnanabragur,	   áhugi,	   forysta	   og	  

vinnuumhverfi	   og	   litið	   er	   á	   fyrirtæki	   eða	   stofnun	   sem	   samstæða	   heild	   en	   ekki	  

sundurgreinda	  þætti.8	  

Gæðastjórnunarfélag	  Íslands	  gaf	  út	  nýtt	  íslenskt	  sjálfsmatslíkan	  árið	  1996	  sem	  

hlaut	   nafnið	   Innskyggnir.	   Byggðist	   líkanið	   að	  mestu	   á	   líkani	   EQA	   en	   einnig	   var	  

tekið	   mið	   af	   bandarísku	   gæðaverðlaununum	   sem	   kennd	   eru	   við	   Malcolm	  

Baldridge	  (MBQA).9	  Þetta	  líkan	  var	  miðað	  við	  þarfir	  fyrirtækja	  og	  stofnana	  en	  ekki	  

sérstaklega	   aðlagað	   skólastarfi.	   Það	   er	   því	   augljóst	   að	   talsverð	   hreyfing	   var	   í	  

þessum	  málefnum	  hér	  á	   landi	  á	  þessum	  tíma	  og	  þessar	  hugmyndir	  áttu	  eftir	  að	  

móta	  að	  hluta	  sjálfsmat	  skóla	  á	  Íslandi.	  	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5„Árangursstjórnun	  í	  ríkisrekstri.	  Skýrsla	  nefndar	  í	  nóvember	  1996.,“	  	  
http://www2.stjr.is/fr/utgafa/arang96/skyrsla.htm#Inngangur.	  
6	  Sjálfsmat	  skóla	  (Reykjavík:	  Menntamálaráðuneytið,	  1997).	  
7	  Ian	  W.	  Hannah,	  „The	  Management	  of	  Quality	  -‐	  Yesterday,	  Today	  and	  Tomorrow,“	  í	  Menntun	  og	  
gæðastjórnun.	  Ráðstefna	  Háskólans	  á	  Akureyri	  haldin	  á	  Akureyri	  4.	  júní	  1993,	  ritstj.	  Dagmar	  
Kristjánsdóttir	  og	  Stefán	  	  G.	  Jónsson	  (Akureyri:	  Rekstrardeild	  Háskólans	  á	  Akureyri,	  1993),	  24-‐25.	  
8	  Börkur	  Hansen	  og	  Smári	  S.	  Sigurðsson,	  Skólastarf	  og	  gæðastjórnun	  	  (Reykjavík:	  
Rannsóknarstofnun	  Kennaraháskóla	  Íslands,	  1998).	  46-‐47.	  
9	  Guðrún	  Ragnarsdóttir,	  „Innskyggnir.	  Sjálfsmatslíkan	  GSFÍ,“	  Viðskiptablaðið.	  mbl.is,	  14.	  mars	  
1996.	  

2.2	   Mat	  á	  skólastarfi	  

Hægt	   er	   að	   framkvæma	   ýmiss	   konar	  mat	   og	   í	   raun	   erum	   við	   að	  meta	   eitt	   eða	  

annað	   alla	   daga.	   Slíkt	   mat	   má	   kalla	   óformlegt.	   Það	   fer	   ekki	   eftir	   neinum	  

sérstökum	   viðmiðum	   og	   er	   oft	   lítið	   undirbúið.	   Andstæðan	   við	   það	   er	   formlegt	  

mat	   sem	  hefur	  þau	  einkenni	   að	   „traustra	  upplýsinga	  um	  þjónustuna	  er	  aflað	  á	  

kerfisbundinn	  hátt	   til	  að	  hægt	  sé	  að	  ákvarða	  um	  gildi	  hennar	  og	  gæði.“10	  Þá	  er	  

einnig	  greint	  á	  milli	  þess	  hvort	  mat	  er	  leiðsagnarmat	  eða	  lokamat.	  Aðaltilgangur	  

leiðsagnarmats	   er	   að	   veita	   upplýsingar,	   meta	   framvindu	   og	   bæta	   þjónustuna	  

meðan	  lokamati	  er	  ætlað	  að	  veita	  upplýsingar	  sem	  nýst	  geta	  við	  ákvarðanatöku	  

um	  hvort	  bjóða	  eigi	  upp	  á	  ákveðna	  þjónustu,	  hætta	  við	  hana	  eða	  bæta.	  Slíkt	  mat	  

fer	  oft	  fram	  við	   lok	  ákveðinna	  verkefna.	  Leiðsagnarmatið	  er	  yfirleitt	  framkvæmt	  

af	  starfsmönnum	  sjálfum	  en	  lokamatið	  af	  utanaðkomandi	  aðilum.11	  

Ýmsar	  leiðir	  eru	  til	  að	  nálgast	  mat	  á	  mismunandi	  vegu.	  Fitzpatrick,	  Sanders	  og	  

Worthen12	  hafa	   flokkað	  matsnálganir	   eftir	   því	   hvort	   þær	   eru	  markmiðsmiðaðar	  

(e.	   objectives-‐oriented),	   stjórnunarmiðaðar	   (e.	   management-‐oriented),	  

neytenda-‐miðaðar	   (e.	   consumer-‐oriented),	   sérfræðingsmiðaðar	   (e.	   expertise-‐

oriented)	   eða	   þátttakendamiðaðar	   (e.	   participant-‐oriented).	   Mat	   á	   skólastarfi	  

hefur	  löngum	  verið	  markmiðsmiðað.	  Það	  felst	  í	  því	  að	  markmið	  starfseminnar	  eru	  

skilgreind	   ásamt	   matstækjum	   eða	   mælikvörðum	   til	   að	   meta	   hvort	   markmiðin	  

nást	  eður	  ei.	  

Mati	   á	   skólastarfi	  má	   skipta	   í	   ytra	   og	   innra	  mat.	   Ytra	  mat	   er	   framkvæmt	   af	  

utanaðkomandi	   aðilum	   í	   umboði	   yfirvalda.	  Misjafnt	   er	   hversu	  mikið	   samráð	   er	  

við	   skólana	   í	   tengslum	  við	  þetta	  mat;	   stundum	  er	  það	   jafnvel	   ekkert.	  Oftast	   er	  

gerður	  verksamningur	  við	  matsaðila	  þar	  sem	  kveðið	  er	  á	  um	  hvaða	  aðferðum	  skal	  

beitt	  og	  hvað	  skal	  meta,	  ásamt	  því	  hver	  á	  að	  fá	  niðurstöðurnar.	  Ytra	  matið	  er	  því	  

yfirvöldum	   til	   upplýsingar	   um	   skólastarfið	   og	   hvernig	   þeim	   fjármunum	  er	   varið	  

sem	   skólarnir	   fá.	   Í	   innra	   mati	   felst	   hins	   vegar	   eftirlit	   með	   öllum	   þáttum	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

10	  Sigurlína	  Davíðsdóttir,	  Mat	  á	  skólastarfi.	  Handbók	  um	  matsfræði	  	  (Reykjavík:	  Höfundur,	  2012).	  
11.	  
11	  Sama	  heimild,	  12-‐13;	  Steinunn	  Helga	  Lárusdóttir,	  Mat	  á	  skólastarfi.	  Handbók	  fyrir	  skóla	  	  
(Reykjavík:	  Rannsóknarstofnun	  Kennaraháskóla	  Íslands,	  2002).	  22-‐23.	  
12	  Jody	  L.	  Fitzpatrick,	  James	  R.	  Sanders,	  og	  Blaine	  R.	  Worthen,	  Program	  Evaluation.	  Alternative	  
Approaches	  and	  Practical	  Guidelines	  	  (Boston:	  Pearson	  Education,	  2004).	  

skólastarfsins.	   Að	   þessu	   eftirliti	   eða	  mati	   vinna	   hagsmunaaðilar,	   þ.e.	   starfsfólk,	  

nemendur	  og	  foreldrar.	  Þetta	  mat	  er	  því	  á	  forsendum	  skólanna	  sjálfra,	  andstætt	  

ytra	   matinu,	   og	   er	   fyrst	   og	   fremst	   til	   upplýsingar	   fyrir	   skólana	   sjálfa.	   Í	   báðum	  

tilfellum	   er	   þó	   unnið	   með	   gögn	   sem	   safnað	   hefur	   verið	   og	   eru	   til	   staðar	   í	  

skólanum.13	  

2.2.1 Sjálfsmat	  skóla	  

Sjálfsmat	   skóla	   er	   formlegt	   mat.	   Það	   er	   nátengt	   þróunarvinnu	   og	   skólaþróun.	  

Hlutverk	  þess	  er	  að	  kalla	  á	  umbætur	  og	  er	  í	  raun	  vel	  til	  þess	  fallið	  að	  vera	  leiðandi	  

í	   skólaþróuninni.	   Sjálfsmatinu	   er	   í	   senn	  ætlað	   að	   vinna	   skólanum	  gagn	  og	   vera	  

upplýsandi	  fyrir	  yfirvöld	  og	  almenning	  um	  skólastarfið.14	  Sjálfsmatið	  er	  innra	  mat	  

sem	  unnið	  er	  af	  þeim	  sem	  vinna	  við	  skólann	  og	  eru	  þeir	  því	  um	  leið	  að	  meta	  þá	  

þjónustu	  sem	  þeir	  veita.15	  Það	  er	  til	  þess	  fallið	  að	  meta	  til	   leiðsagnar	  og	  um	  leið	  

bæta	   starfið	   og	   þjónustuna.	   Þá	   skal	   það	   einnig	   vera	   markmiðsmiðað	   eins	   og	  

kemur	  fram	  í	  leiðbeiningum	  um	  sjálfsmat	  skóla	  frá	  ráðuneyti.16	  	  

2.2.2	   Hvað	  ræður	  árangri?	  

Sjálfsmat	   skóla	   er	   viðamikið	   verkefni	   og	   mikilvægur	   þáttur	   í	   skólastarfinu	   og	  

órjúfanlega	   tengt	  umbótastarfi	  og	  skólaþróun.	  Það	  er	  því	   ljóst	  að	  vanda	  þarf	   til	  

verks	  ef	  vel	  á	  að	  takast	  og	  matið	  að	  skila	  tilætluðum	  árangri.	  En	  hvaða	  þættir	  eru	  

það	  sem	  leggja	  ber	  áherslu	  á	  og	  ætla	  má	  að	  hafi	  mest	  áhrif?	  	  

Þegar	  sjálfsmat	  skóla	  var	  leitt	  í	  lög	  hafði	  það	  óneitanlega	  breytingar	  í	  för	  með	  

sér	   í	   skólastarfi.	   Robert	   Palestini	   bendir	   á	   að	   ef	   stofnun	   á	   að	   geta	   dafnað	   sé	  

nauðsynlegt	   að	   huga	   stöðugt	   að	   umbótum	  og	   því	   fylgi	   breytingar.	   Fólk	   sé	   hins	  

vegar	   í	   eðli	   sínu	   íhaldssamt	  og	   í	   þörf	   fyrir	   öryggi,	   að	   erfitt	   geti	   verið	   að	   standa	  

frammi	   fyrir	   því	   óþekkta	   og	   því	   standi	   það	   oft	   í	   vegi	   fyrir	   nauðsynlegum	  

breytingum.	   Það	   er	   því	   mjög	   mikilvægt	   að	   forystan	   sé	   sterk	   og	   stjórnandinn	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
13	  John	  MacBeath	  og	  Archie	  McGlynn,	  Self-‐evaluation.	  What's	  in	  it	  for	  schools?,	  (London:	  
RoutledgeFalmer,	  2002);	  Steinunn	  Helga	  Lárusdóttir,	  Mat	  á	  skólastarfi.	  Handbók	  fyrir	  skóla:	  20-‐
21.	  
14	  David	  Hopkins,	  Evaluation	  for	  school	  development	  	  (Milton	  Keynes,	  Philadelphia:	  Open	  
University	  Press,	  1994).	  3.;	  Steinunn	  Helga	  Lárusdóttir,	  Mat	  á	  skólastarfi.	  Handbók	  fyrir	  skóla:	  21.	  
15	  Sigurlína	  Davíðsdóttir,	  Mat	  á	  skólastarfi.	  Handbók	  um	  matsfræði:	  15.	  
16	  Sjálfsmat	  skóla	  	  4.	  

leiðtogi	   sem	   sé	   fær	   um	   að	   innleiða	   breytingar.	   Meginástæðan	   fyrir	   því	   að	  

innleiðing	   umbóta-‐	   og	   þróunarstarfs	   gangi	   ekki	   sem	   skyldi	   sé	   úrræðaleysi	   við	  

innleiðingu	  og	   skortur	   á	   raunhæfum	   leiðum.17	  Í	   sama	   streng	   tekur	   Fullan18	  sem	  

bendir	   á	   mikilvægi	   forystu	   og	   stjórnunar	   við	   markvissa	   áætlanagerð	   fyrir	  

verkefnið.	  Hann	  segir	  að	  ef	  þróunarverkefni	  á	  að	  ná	  sessi	  í	  skólastarfinu	  verði	  það	  

að	   vera	   forgangsverkefni	   með	   málsvara	   og	   talsmenn	   innan	   skólans.	   Kennarar	  

þurfi	  að	  upplifa	  verkefnið	  sem	  sitt	  eigið	  og	  vera	  áhugasamir	  um	  það.	  Kennararnir	  

séu	  því	  lykilmenn	  í	  því	  ef	  slík	  verkefni	  eigi	  að	  takast.	  

Robert	  Evans19	  hefur	  unnið	  sem	  ráðgjafi	  við	  innleiðingu	  breytinga	  í	  skólastarfi.	  

Hann	  tekur	  í	  sama	  streng	  og	  Palestini.	  Hann	  telur	  að	  stundum	  gleymist	  mannlegir	  

þættir	  í	  ákafanum	  við	  að	  innleiða	  nýja	  starfshætti.	  Hann	  bendir	  líka	  á	  að	  við	  séum	  

íhaldssöm	   í	  eðli	  okkar	  og	  viljum	  gjarnan	  halda	   í	  óbreytt	  ástand	  og	   förum	   í	  vörn	  

þegar	   breytingar	   snúa	   að	   okkur	   sjálfum.	   Það	   sé	   því	   æskilegt	   að	   fara	   rólega	   í	  

breytingarnar	  og	  gefa	  fólki	  tíma	  og	  tækifæri	  til	  aðlögunar.	  Það	  getur	  verið	  erfitt	  

að	  brjótast	  úr	  viðjum	  vanans	  en	  er	  þó	  mjög	  mikilvægt	  ef	  umbætur	  eiga	  að	  nást.	  

Það	   er	   því	   mjög	   mikilvægt	   að	   ná	   kennurum	   sem	   lykilmönnum	   með	   sér	   í	  

breytingastarfinu.	  Viðhorf	  margra	  kennara	  til	  breytinga	  sé	  oft	  fremur	  neikvætt	  og	  

sé	   það	   oft	   orsök	   þess	   að	   breytingar	   nái	   ekki	   fram	   að	   ganga.	   Það	   sé	   því	   mjög	  

mikilvægt	  að	  ná	  fram	  hugarfarsbreytingum	  í	  hópi	  starfsfólks	  og	  stjórnenda	  og	  fá	  

þá	   til	   að	   upplifa	   sig	   sem	   hluta	   af	   verkefninu.	   Þá	   hafi	   skólastjórnendur	   oft	   litla	  

þjálfun	   í	   breytingastjórnun.	   Það	   viji	   því	   brenna	   við	   að	   margar	   breytingar	   í	  

skólakerfinu	   misheppnist	   vegna	   fyrirsjáanlegra	   vandamála	   sem	   vel	   þjálfaðir	  

stjórnendur	  væru	  viðbúnir.	  	  

Forystan	   er	   vissulega	  mikilvæg	   og	   talað	   hefur	   verið	   um	   hugtakið	   „skóli	   sem	  

lærir“.	  Þar	  bera	  stjórnendur	  að	  sjálfsögðu	  ábyrgð	  en	  eru	  lagnir	  við	  að	  dreifa	  valdi	  

og	   ábyrgð.	   Þar	   fer	   fram	   náið	   samstarf	   og	   samábyrgð	   yfir-‐	   og	   undirmanna	   í	   að	  

bæta	   skólastarfið.	   Í	   slíkum	   skóla	   er	   orkunni	   beint	   að	   því	   að	   nýta	   þá	   þekkingu,	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
17	  Robert	  H.	  Palestini,	  Ten	  steps	  to	  educational	  reform	  :	  making	  change	  happen	  (Lanham,	  Md:	  
Scarecrow,	  2001).	  1-‐7.	  
18	  Michael	  Fullan,	  The	  New	  Meaning	  of	  Educational	  Change,	  4.	  útgáfa	  (New	  York:	  Teachers	  
College	  Press,	  2007).	  95-‐98.	  
19	  Robert	  Evans,	  The	  Human	  Side	  of	  School	  Change.	  Reform,	  Resistance,	  and	  the	  Real-‐Life	  
Problems	  of	  Innovation,	  (San	  Francisco:	  Jossey-‐Bass,	  2001).	  

reynslu	  og	  vinnulag	  sem	  stofnunin	  býr	  yfir	  til	  að	  breyta	  og	  bæta,	  ásamt	  þáttum	  úr	  

umhverfinu.	  Þetta	  eru	  þættir	  sem	  skipta	  máli	  þegar	  kemur	  að	  sjálfsmati	  skóla.20	  	  

Fræðimenn	   hafa	   bent	   á	   að	   miklu	   máli	   skipti	   að	   sjálfsmat	   skóla	   sé	   hluti	   af	  

daglegu	  starfi	  hans	  og	  að	  sem	  flestir	  hagsmunaaðilar	  innan	  skólans	  eða	  fulltrúar	  

þeirra	  séu	  meðvitaðir	  og	  virkir.	  Æskilegast	  sé	  að	  þeir	  upplifi	  að	  matið	  sé	  á	  þeirra	  

forsendum,	  matið	  sé	  þeirra	  og	  þeir	  hluti	  af	  því.	  Samstarf	  er	  því	  mikilvægur	  þáttur	  

í	  því	  að	  sjálfsmat	  gangi	  vel	  og	  nái	  tilætluðum	  árangri.	  Sjálfsmatið	  á	  ekki	  að	  trufla	  

skólastarfið	   og	  má	   ekki	   verða	   einangrað	   við	   ákveðna	   aðila	   heldur	   vinnast	  með	  

hliðsjón	   af	   þörfum	   einstaklinga	   og	   stofnunar.	   Með	   því	   móti	   megi	   vænta	   betri	  

árangurs.	  Það	  þarf	  einnig	  að	  ætla	  matinu	  tíma	  og	  rúm	  í	  skólastarfinu	  og	  gera	  fólki	  

kleift	   að	   ræða	   það. 21 	  Opin	   og	   gagnrýnin	   umræða	   um	   tilgang	   matsins,	  

framkvæmd,	   tíma	   og	   mannafla	   sem	   það	   krefst,	   ásamt	   því	   hvað	   gera	   eigi	   við	  

niðurstöður,	  er	  mikilvæg.22	  	  

Þeir	  þættir	  sem	  hér	  hefur	  verið	  bent	  á	  tilheyra	  skólamenningu.	  „Skólamenning	  

er	   oft	   skilgreind	   sem	   samsafn	   af	   þeim	   skoðunum,	   væntingum	   og	   markmiðum	  

sem	  starfinu	  hafa	  verið	  sett.“23	  Jákvæð	  og	  skilvirk	  skólamenning,	  sem	  veitir	  frjóan	  

jarðveg	  fyrir	  þróunarstörf,	  felur	  í	  sér	  áhuga	  og	  vilja	  starfsmanna	  fyrir	  samvinnu	  í	  

anda	  þeirra	  markmiða	  og	  gilda	  sem	  skólasamfélagið	  hefur	  gefið	  sér.	  Hún	  skiptir	  

því	  verulegu	  máli	  þegar	  kemur	  að	  sjálfsmati	  skóla	  því	  matið	  snýst	  ekki	  bara	  um	  

matstæki	   og	   aðferðir	   heldur	   síðast	   en	   ekki	   síst	   viðhorf	   starfsmanna.	  

Skólamenningin	  er	  því	  ein	  nákvæmasta	   forsögnin	  um	  væntanlegan	  árangur.	  Ein	  

af	   meginástæðunum	   fyrir	   því	   að	   ekki	   hefur	   gengið	   vel	   koma	   breytingum	   á	   og	  

festa	  þær	  í	  sessi	  er	  að	  ekki	  hefur	  tekist	  að	  samþætta	  þær	  við	  menningu	  skólans.24	  

Þetta	  á	  því	  líka	  við	  um	  innleiðingu	  á	  sjálfsmati.	  

Hér	   á	   undan	   var	   talað	   um	   að	   skólamenningin	   skipti	   ekki	   minna	   máli	   en	  

matstækið.	   MacBeath	   bendir	   á	   að	   vissulega	   skipti	   matstækið	   þó	   máli.	   Þar	   sé	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
20	  Börkur	  Hansen	  og	  Smári	  S.	  Sigurðsson,	  Skólastarf	  og	  gæðastjórnun:	  32-‐36;	  Fullan,	  The	  New	  
Meaning	  of	  Educational	  Change:	  140.	  
21	  MacBeath,	  Self-‐evaluation.	  What's	  in	  it	  for	  schools?	  ;	  Steinunn	  Helga	  Lárusdóttir,	  Mat	  á	  
skólastarfi.	  Handbók	  fyrir	  skóla:	  33.	  
22	  MacBeath,	  Self-‐evaluation.	  What's	  in	  it	  for	  schools?	  .	  
23	  Steinunn	  Helga	  Lárusdóttir,	  Mat	  á	  skólastarfi.	  Handbók	  fyrir	  skóla:	  19.	  
24	  Sama	  heimild,	  31.	  

mikilvægt	  að	  þau	   tæki	   sem	  beitt	  er	  við	  sjálfsmat	  dagsdaglega	  uppfylli	  ákveðnar	  

kröfur	  til	  að	  kennarar,	  nemendur	  og	  annað	  starfsfólk	  noti	  þau.	  Þau	  verði	  að	  vera:	  

• Hagkvæm	  –	  einföld	  og	  auðveld	  í	  notkun	  

• Upplýsandi	  –	  segja	  eitthvað	  nýtt	  

• Leiðandi	  –	  benda	  á	  möguleika	  á	  hvað	  gera	  skuli	  næst	  

• Aðlaganleg	  –	  sveigjanleg	  og	  þægileg	  fyrir	  þarfir	  nemenda,	  bekkjar	  eða	  

skóla.25	  

Ef	   tekin	   eru	   saman	  aðalatriði	   þess	   sem	  hér	  hefur	   verið	  nefnt	   virðist	   ljóst	   að	  

grundvöllur	   að	   vel	   heppnuðum	   breytingum	   og	   innleiðingu	   verkefna	   í	   skólum	  

ræðst	  ekki	  hvað	  síst	  af	  skólamenningu,	  styrkri	  forystu	  og	  því	  hvernig	  til	  tekst	  við	  

að	  ná	  til	  starfsmanna	  og	  fá	  þá	  með	  í	  verkefnið.	  Viðhorf	  starfsmanna	  er	  jú	  nátengt	  

skólamenningunni	  og	  eitt	  af	  því	  sem	  í	  raun	  mótar	  hana.	  

2.3	   Rannsóknir	  á	  sjálfsmati	  í	  íslenskum	  skólum	  

Sjálfsmat	  var	  lögleitt	  bæði	  í	  grunn-‐	  og	  framhaldsskólum	  á	  Íslandi	  á	  árunum	  1995	  

og	  1996.26	  Á	  þeim	  tíma	  sem	  liðinn	  er	  frá	  því	  hafa	  verið	  gerðar	  nokkrar	   íslenskar	  

rannsóknir	   sem	   tengjast	   því. 27 	  Rannsóknirnar	   snúa	   flestar	   að	   sjálfsmati	   í	  

grunnskólum	  en	   þó	   fjalla	   rannsóknir	   Sigurborgar	   og	   Sigurlínu	   og	   Lisi	   einnig	   um	  

sjálfsmat	   í	   framhaldsskólum.	   Í	   raun	   má	   tengja	   flestar	   þessar	   rannsóknir	  

viðfangsefni	  þessa	  verkefnis	  því	  þær	  fjalla	  á	  einn	  eða	  annan	  hátt	  um	  þær	  aðferðir	  

sem	  beitt	  hefur	  verið	  við	  sjálfsmat	  í	  íslenskum	  skólum.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
25	  John	  MacBeath,	  School	  Inspection	  and	  Self	  Evaluation,	  (London:	  Ruthledge,	  2006).	  
26	  Lög	  um	  framhaldsskóla	  nr.	  80/1996;	  Lög	  um	  grunnskóla	  nr.	  66/1995.	  
27	  Börkur	  Hansen,	  Ólafur	  H.	  Jóhannsson	  og	  Steinunn	  Helga	  Lárusdóttir,	  „Hvaða	  þættir	  ráða	  mestu	  
um	  hvernig	  gengur	  að	  innleiða	  aðferðir	  við	  sjálfsmat	  í	  grunnskólum?	  Niðurstöður	  athugana	  í	  sex	  
skólum,“	  Tímarit	  um	  menntarannsóknir,	  2.	  árgangur	  (2005);	  Gunnhildur	  Guðmundsdóttir,	  
„Stefnumiðað	  árangursmat	  í	  grunnskólum“	  (Háskóli	  Íslands,	  2009);	  Ríkey	  Sigurbjörnsdóttir,	  
„Sjálfsmat	  skóla	  eykur	  gæði	  skólastarfs.	  Starfendarannsókn	  í	  Grunnskóla	  Siglufjarðar“	  (Háskóli	  
Íslands,	  2009);	  Sigríður	  Sigurðardóttir,	  „Sjálfsmat	  Vatnsendaskóla“	  (Háskóli	  Íslands,	  2008);	  
Sigurborg	  Matthíasdóttir,	  „Sjálfsmat	  eflir	  fagmennsku.	  Áhrif	  sjálfsmats	  á	  viðhorf	  kennara	  í	  
framhaldsskólum.“	  (Háskóli	  Íslands,	  2006);	  Sigurlína	  Davíðsdóttir	  og	  Penelope	  Lisi,	  „Hvað	  breytist	  
í	  skólum	  þegar	  sjálfsmat	  er	  gert?,“	  Uppeldi	  og	  menntun	  15,	  1	  (2006);	  Valdimar	  Helgason,	  
„Sjálfsmat	  og	  nýting	  þess	  við	  skólaþróun.	  Viðhorf	  starfsmanna.	  Eigindleg	  tilviksrannsókn	  á	  því	  
hvað	  hefur	  áhrif	  á	  viðhorf	  starfsmanna	  til	  lögbundins	  sjálfsmats	  og	  nýtingu	  þess	  til	  skólaþróunar	  "	  
(Háskóli	  Íslands,	  2010).	  



	  	  

	   22	  

Eina	   rannsóknin,	   sem	   beinlínis	   metur	   innleiðingu	   sjálfsmats,	   er	   rannsókn	  

Barkar	   Hansen,	   Ólafs	   H.	   Jóhannssonar	   og	   Steinunnar	   Helgu	   Lárusdóttur 28 	  á	  

innleiðingu	  sjálfsmats	   í	  grunnskólum	  á	  Íslandi.	  Tilgangur	  rannsóknarinnar	  var	  að	  

varpa	  ljósi	  á	  þá	  þætti	  sem	  einkum	  hafa	  áhrif	  á	  það	  hvernig	  skólum	  hafði	  gengið	  

að	  koma	  sjálfsmati	   í	   framkvæmd	  þegar	   tíu	  ár	  voru	   liðin	   frá	  því	  að	  sjálfsmat	  var	  

lögfest	   í	   grunnskólum.	   Fram	   kemur	   að	   athuganir	   menntamálaráðuneytis	   hafi	  

bent	   til	   þess	   að	   starfsfólki	   grunnskóla	   hafi	   gengið	  misvel	   að	   innleiða	   sjálfsmat.	  

Viðtöl	   voru	   tekin	   við	   skólastjórnendur	   og	   kennara	   í	   sex	   skólum	   af	  mismunandi	  

stærð	   til	  að	  afla	  gagna	  um	  sjálfsmatið.	  Nokkur	  munur	  kom	   í	   ljós	  milli	   skólanna.	  

Misjafnt	  var	  hversu	  mikið	  sjálfsmat	  hafði	  farið	  fram	  í	  skólunum	  en	  það	  sem	  helst	  

skýrði	   muninn	   var	   forysta	   skólastjórnenda,	   þekking	   á	   sjálfsmati	   og	  

sjálfsmatsaðferðum	   og	   viðhorf	   stjórnenda	   og	   kennara	   til	   gildis	   sjálfsmats	   sem	  

aðferðar	  við	  breytingar	  og	  þróun	  skólastarfs.	   Í	   skólunum	  þar	  sem	  best	  gekk	  var	  

frjór	   jarðvegur	   sem	   myndast	   hafði	   á	   löngum	   tíma	   vegna	   markvissra	  

stjórnunarhátta	  ásamt	  þátttöku	   í	  þróunar-‐	  og	  umbótaverkefnum.	  Þar	  var	   litið	  á	  

sjálfsmatið	   sem	   tækifæri	   til	   breytinga	   og	   þróunar.	   Matið	   var	   samþætt	   öllu	  

skólastarfi	   og	   starfsmenn	   öxluðu	   sameiginlega	   ábyrgð	   á	   undirbúningi	   þess	   og	  

útfærslu.	  Skólabragurinn	  einkenndist	  af	   virkri	   samvinnu.	   Í	  hinum	  skólunum,	  þar	  

sem	   verr	   gekk,	   hafði	   ekki	   tekist	   að	   byggja	   upp	   þekkingu	   og	   skilning	   á	   gildi	  

sjálfsmats	   fyrir	   skólaþróun	   og	   framfarir.	   Þar	   var	   fólk	   almennt	   hlutlaust	   meðan	  

fyrri	  hópurinn	  hafði	  flest	  til	  að	  bera	  sem	  einkennir	  hina	  námfúsu	  starfsheild.	  Þar	  

var	   matið	   ekki	   sett	   í	   forgang	   og	   jafnvel	   ekki	   skilningur	   meðal	   stjórnenda	   og	  

starfsfólks	   á	   gildi	   sjálfsmatsins	   fyrir	   þróun	   og	   umbætur.	   Skólabragurinn	  

einkenndist	  af	  einstaklingshyggju	  fremur	  en	  samstarfi.	  	  

Þá	  kemur	  enn	  fremur	  fram	  að	  íslenskir	  kennarar	  hafi	  lengi	  notið	  mikils	  faglegs	  

sjálfstæðis	  og	  ekki	  vanist	  því	  að	  störf	  þeirra	  væru	  metin	  á	  formlegan	  hátt.	  Krafan	  

um	  innra	  mat	  er	  ekki	  sprottin	  frá	  skólunum	  eða	  starfsfólki	  þess	  heldur	  kemur	  að	  

ofan	   og	   má	   því	   ætla	   að	   sumum	   hafi	   ekki	   líkað	   að	   taka	   þátt	   í	   formlegu	  

kerfisbundnu	  mati.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
28	  Börkur	  Hansen,	  Ólafur	  H.	  Jóhannsson	  og	  Steinunn	  Helga	  Lárusdóttir,	  „Hvaða	  þættir	  ráða	  mestu	  
um	  hvernig	  gengur	  að	  innleiða	  aðferðir	  við	  sjálfsmat	  í	  grunnskólum?	  Niðurstöður	  athugana	  í	  sex	  
skólum.“	  

Rannsókn	   Sigurlínu	   Davíðsdóttur	   og	   Penelope	   Lisi29	  snýr	   að	   rannsókn	   á	   því	  

hvað	  breytist	  í	  skólum	  þegar	  sjálfsmat	  er	  gert.	  Um	  var	  að	  ræða	  langtímarannsókn	  

í	  fjórum	  íslenskum	  skólum	  sem	  þær	  höfðu	  aðstoðað	  við	  sjálfsmat	  með	  ákveðinni	  

aðferð.	   Um	   var	   að	   ræða	   tvo	   grunnskóla	   og	   tvo	   framhaldsskóla.	   Stuðst	   var	   við	  

valddreifingarnálgun	  og	  rökræðulýðræði	  í	  rannsókninni.	  Þeir	  þættir	  sem	  skoðaðir	  

voru	   sérstaklega	   voru	   skólamenning,	   skipulag	   skólastarfs,	   hvaðan	   markmið	  

skólastarfs	  komu,	  hvernig	   fylgst	  var	  með	  hvort	  markmið	  náðust,	  hvatning	   til	  að	  

bæta	  sig	  í	  starfi,	  kerfisbundin	  gagnaöflun	  og	  ákvarðanir	  um	  að	  bæta	  skólastarfið.	  

Meginniðurstaða	  rannsóknarinnar	  var	  sú	  að	  aðferðaheldnin	  skipti	  mestu	  máli	  

fyrir	  gengi	  sjálfsmatsins.	  Þeir	  skólar	  sem	  héldu	  sig	  best	  við	  aðferðirnar	  sem	  vinna	  

átti	  með	  náðu	  bestum	  árangri.	  Þetta	  atriði	  gæti	  því	  vel	  skipt	  máli	  þegar	  kemur	  að	  

því	  að	  meta	  hvernig	  innleiðing	  sjálfsmats	  hefur	  gengið	  í	  framhaldsskólum.	  

Sigurborg	  Matthíasdóttir30	  rannsakaði	  hvaða	  áhrif	  tíu	  ára	  umræða	  og	  starf	  við	  

sjálfsmat	  hefði	  haft	  á	   störf	   framhaldsskólakennara.	  Rannsóknin	  var	  gerð	   í	   fimm	  

skólum	   og	   voru	   tekin	   viðtöl	   við	   sjö	   framhaldsskólakennara	   og	   200	   kennarar	  

svöruðu	  spurningalista.	   Í	  grófum	  dráttum	  var	  niðurstaða	  rannsóknarinnar	  sú	  að	  

sjálfsmatsvinnan	  hefði	  skilað	  jákvæðara	  viðhorfi	  kennaranna	  til	  sjálfsmats	  og	  eflt	  

fagmennsku	  kennara	  og	  um	  leið	  skólastarfið.	  Þá	  kom	  fram	  að	  þátttaka	  kennara	  í	  

sjálfsmatsvinnunni,	  sjálfsmatsteymum,	  virtist	  skipta	  máli	  varðandi	  viðhorf	  þeirra	  

til	  sjálfsmatsins.	  Það	  má	  því	  skilja	  sem	  svo	  að	  kennararnir	  hafi	  skynjað	  sjálfsmatið	  

sem	  tæki	  til	  að	  bæta	  og	  efla	  skólastarfið.	  

Rannsókn	   Ríkeyjar	   Sigurbjörnsdóttur31	  er	   starfendarannsókn	   sem	   gerð	   er	   í	  

einum	  grunnskóla	  með	  þátttöku	  allra	  starfsmanna.	  Hún	  snýr	  að	  því	  að	  skilgreina	  

og	   skilja	   það	  matstæki	   sem	   skólinn	  hefur	  beitt	   í	   sjálfsmati	   sínu	  og	  um	   leið	   efla	  

skilning	   og	   þróa	   vinnubrögð	   starfsfólks	   skólans.	   Rannsóknarspurningin	   er:	  

„Hvernig	  getur	  sjálfsmat	  skóla	  aukið	  gæði	  skólastarfs?“	  Niðurstöður	  Ríkeyjar	  eru	  

á	   svipuðum	   nótum	   og	   hjá	   Sigurborgu.	   Vinna	   að	   sjálfsmati	   og	   sú	   umræða	   sem	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29	  Sigurlína	  Davíðsdóttir,	  „Hvað	  breytist	  í	  skólum	  þegar	  sjálfsmat	  er	  gert?.“	  
30	  Sigurborg	  Matthíasdóttir,	  „Sjálfsmat	  eflir	  fagmennsku.	  Áhrif	  sjálfsmats	  á	  viðhorf	  kennara	  í	  
framhaldsskólum.	  .“	  
31	  Ríkey	  Sigurbjörnsdóttir,	  „Sjálfsmat	  skóla	  eykur	  gæði	  skólastarfs.	  Starfendarannsókn	  í	  
Grunnskóla	  Siglufjarðar.“	  

skapast	   í	  kringum	  hana	  skilar	  sér	   í	   jákvæðari	  viðhorfum	  starfsfólks	   til	   sjálfsmats	  

og	   sjálfsmat	   eykur	   gæði	   skólastarfs.	   Þessi	   rannsókn	   skerpir	   enn	   á	   því	   hversu	  

mikilvægt	   viðhorf	   fólks	   getur	   verið	   þegar	   kemur	   að	   því	   hvaða	   árangur	   næst	   í	  

sjálfsmatsvinnunni.	  

Valdimar	  Helgason32	  gerði	  í	  meistaraverkefni	  sínu	  til	  M.Ritstj.	  gráðu	  rannsókn	  

á	  því	  hvað	  hefur	  áhrif	  á	  viðhorf	  starfsmanna	  til	  lögbundins	  sjálfsmats	  og	  nýtingu	  

þess	  til	  skólaþróunar.	  Valdimar	  leitast	  við	  að	  greina	  hvaða	  þættir	  við	  innleiðingu	  

og	   framkvæmd	   lögbundins	   sjálfsmats	   hafa	   helst	   áhrif	   á	   viðhorf	   starfsmanna	   í	  

fjórum	   grunnskólum,	   til	   gagnsemi	   þess	   við	   að	   bæta	   skólastarf	   og	   nýta	   það	   til	  

skólaþróunar.	   Kveikjan	   að	   rannsókninni	   var	   meðal	   annars	   sú	   að	   viðhorf	  

skólamanna	  til	  lögbundins	  sjálfsmats	  virðist	  vera	  allt	  frá	  því	  að	  það	  væri	  fyrst	  og	  

fremst	   íþyngjandi,	   gagnslítil	   skriffinska	   til	   þess	   að	   vera	   gagnlegt	   og	   nýtt	   á	  

markvissan	  hátt	   sem	  verkfæri	   til	   skólaþróunar.	  Valdimar	   telur	  að	   rannsóknin	  sé	  

mikilvæg	   að	  því	   leyti	   að	  hún	   geti	   verið	   vegvísir	   við	   jákvæða	   innleiðingu	  mats	   á	  

skólastarfi.	   Eins	  og	  nefnt	   var	  náði	   rannsóknin	   til	   fjögurra	  grunnskóla.	  Val	  þeirra	  

byggðist	  á	  því	  að	   í	   tveimur	  væri	   til	   staðar	  neikvætt	  viðhorf	   til	   sjálfsmatsins	  en	   í	  

hinum	   tveimur	   jákvætt	   viðhorf.	   Helstu	   niðurstöður	   rannsóknarinnar	   voru	   að	   í	  

skólum	  þar	  sem	  neikvætt	  viðhorf	  var	  til	  sjálfsmatsins	  var	  enginn	  leiðtogi	  í	  matinu	  

og	  engin	  hvatning.	  Sjálfsmatið	  var	  unnið	  í	  einangrun	  af	  einum	  aðila,	  án	  þátttöku	  

starfsmanna,	  og	  virtist	  fyrst	  og	  fremst	  unnið	  til	  að	  uppfylla	  lagaskyldu.	  Í	  skólunum	  

þar	  sem	  jákvætt	  viðhorf	  ríkti	  til	  matsins	  mátti	  finna	  ákveðna	  sameiginlega	  þætti.	  

Þar	   var	   sterk	   forysta	   í	   sjálfsmatsferlinu,	   mikil	   hvatning	   og	   skólastjórinn	   var	  

leiðtogi	   í	   sjálfsmati	   skólans	   sem	   var	   þátttökumiðað	   og	   kveikjan	   sprottin	   úr	  

skólasamfélaginu.	  Þar	  hafði	  sjálfsmatið	  verið	  innleitt	  í	  smáum	  skrefum	  án	  þess	  að	  

íþyngja	   starfsfólki.	   Skólastjórinn	   hafði	   gætt	   þess	   að	   leggja	   ekki	   áherslu	   á	   ytri	  

kvaðir	  eins	  og	  lög	  heldur	  skapa	  þörf	  og	  áhuga	  meðal	  starfsmanna.	  Viðhorfið	  var	  

jákvætt	  og	   samstaða	  um	  mikilvægi	   sjálfsmatsins.	  Valdimar	  nefnir	   að	  ekki	   sé	  þó	  

hægt	   að	   fullyrða	   neitt	   um	  orsakasamband	  milli	   þessara	   sameiginlegu	   atriða	   og	  

viðhorfa	  starfsmanna.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
32	  Valdimar	  Helgason,	  „Sjálfsmat	  og	  nýting	  þess	  við	  skólaþróun.	  Viðhorf	  starfsmanna.	  Eigindleg	  
tilviksrannsókn	  á	  því	  hvað	  hefur	  áhrif	  á	  viðhorf	  starfsmanna	  til	  lögbundins	  sjálfsmats	  og	  nýtingu	  
þess	  til	  skólaþróunar.“	  

Að	   lokum	   verður	   hér	   fjallað	   um	   meistaraverkefni	   Gunnhildar	  

Guðmundsdóttur33	  í	   mannauðsstjórnun	   við	   viðskiptafræðideild	   Háskóla	   Íslands.	  

Fjallar	   það	   um	   stefnumiðað	   árangursmat	   í	   grunnskólum.	   Í	   þessari	   rannsókn	   er	  

kannað	  hvort	   stefnumiðað	   árangursmat	   sé	   hentugt	   stjórntæki	   fyrir	   grunnskóla.	  

Svara	   var	   leitað	   við	   eftirfarandi	   spurningum:	   Í	   fyrsta	   lagi	   af	   hverju	   stjórnendur	  

tóku	   upp	   stefnumiðað	   árangursmat	   og	   hvert	   væri	   viðhorf	   þeirra	   til	  

aðferðafræðinnar,	   í	   öðru	   lagi	   að	   kanna	   hvort	   stefna	   skólanna	   væri	   sett	   fram	  

skilmerkilega	   með	   stefnumiðuðu	   árangursmati	   og	   loks	   að	   komast	   að	   því	   hvað	  

stjórnendur	   teldu	   að	   hefði	   áunnist	  með	   notkun	   þessarar	   aðferðar.	   Viðtöl	   voru	  

tekin	  við	  þrjá	  skólastjórnendur	  sem	  höfðu	  innleitt	  þessa	  aðferð	  og	  jafnframt	  voru	  

fyrirliggjandi	  gögn	  greind.	  Í	  ljós	  kom	  að	  innleiðing	  stefnumiðaða	  árangursmatsins	  

var	   tilkomin	   vegna	   utanaðkomandi	   hvatningar	   og	   stuðnings	   yfirvalda,	   áhuga	  

skólastjórnenda	   og/eða	   þörf	   á	   skýrari	   stefnu	   í	   starfi	   skólanna.	   Fram	   kom	   að	  

skólastjórnendur	   voru	   sammála	   um	   að	   stefnumiðaða	   árangursmatið	   rammaði	  

betur	   inn	   starfsemi	   skólanna	  og	  auðveldaði	   starfsmönnum	  að	  vinna	  samkvæmt	  

þeirri	  stefnu	  sem	  sett	  hefur	  verið.	  Allir	  höfðu	  þeir	  nýtt	  niðurstöður	  matsins	  til	  að	  

sýna	  fram	  á	  árangur	  í	  starfi	  skólanna	  og	  að	  sjálfsmat	  skólanna	  væri	  virkt.	  

2.4	   Innra	  mat	  í	  framhaldsskólum	  

Eftir	   setningu	   nýrra	   laga	   um	   framhaldsskóla	   1996	   setti	   menntamálaráðuneytið	  

fram	  hugmyndir	  og	  leiðbeiningar	  um	  sjálfsmat	  skóla.34	  Í	  riti	  þessu	  kemur	  fram	  að	  

sjálfsmat	   skóla	   skuli	   vera	   markmiðstengt.	   Unnið	   skuli	   að	   framgangi	   markmiða	  

skólans,	   þau	  metin	   og	   tekin	   afstaða	   til	   þess	   hvort	   ástæða	   sé	   til	   úrbóta.	   Þarna	  

kemur	  augljóslega	  fram	  að	  sjálfsmatið	  skal	  vera	  umbótamiðað	  og	  því	  æskilegt	  að	  

gerð	   sé	   þróunaráætlun	   þar	   sem	   fram	   kemur	   hvernig	   bregðast	   skal	   við	  

niðurstöðum	  matsins	  og	  til	  staðar	  séu	  verklagsreglur.	  Sjálfsmatið	  skal	  einnig	  vera	  

langtímamiðað	   og	   í	   stöðugri	   endurskoðun.	   Þá	   skal	   skóli	   skila	   niðurstöðum	   úr	  

sjálfsmati	   sínu	   til	  menntamálaráðuneytis	   ásamt	   því	   að	   birta	   þær	   opinberlega.	   Í	  

ritinu	  segir	  orðrétt:	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
33	  Gunnhildur	  Guðmundsdóttir,	  „Stefnumiðað	  árangursmat	  í	  grunnskólum.“	  
34	  Sjálfsmat	  skóla	  	  	  

Megintilgangur	   sjálfsmats	   er	   að	   gera	   starfsfólki	   skóla	   auðveldara	   að	  

vinna	   að	   framgangi	   markmiða	   skólans,	   meta	   hvort	   þeim	   hafi	   verið	  

náð,	   endurskoða	   þau	   og	   stuðla	   að	   umbótum.	   Þetta	   á	   jafnt	   við	   um	  

markmið	   og	   áherslur	   í	   lögum,	   reglugerðum,	   uppeldisáætlun	   og	  

aðalnámskrám	   og	   þau	   markmið	   sem	   skólarnir	   hafa	   sett	   fram	   í	  

skólanámskrám.	   Um	   leið	   skapar	   sjálfsmat	   faglegan	   grundvöll	   fyrir	  

umbótum.	   Það	   er	   liður	   í	   frekari	   þróun	   skólans	   og	   eðlilegur	   hluti	   af	  

starfs-‐	  og	  þróunaráætlunum	  hans.	  Sjálfsmat	  á	  að	  draga	  fram	  sterkar	  

og	  veikar	  hliðar	  skólans.35	  

Menntamálaráðuneytið	   hefur	   sett	   fram	  opinber	   viðmið	   sem	   sjálfsmat	   skóla	  

þarf	  að	  uppfylla.	  Þau	  eru	  að	  sjálfsmatið	  sé:	  

1. Formlegt.	   Sjálfsmatið	   skal	   byggja	   á	   kerfisbundnum	   aðferðum	   sem	  

settar	  hafa	  verið	  fram	  skriflega	  

2. Altækt.	  Sjálfsmatið	  nái	  til	  allra	  helstu	  þátta	  skólastarfsins	  

3. Áreiðanlegt.	   Sjálfsmatið	   byggist	   á	   traustum	   upplýsingum	   og	  

áreiðanlegum	  mælingum	  

4. Samstarfsmiðað.	   Sjálfsmatið	   sé	   unnið	   í	   samvinnu	   starfsfólks,	  

nemenda,	  skólanefndar	  og	  foreldraráðs	  

5. Umbótamiðað.	   Sjálfsmatið	   sé	   nýtt	   til	   að	   vinna	   að	   umbótum	   í	  

skólastarfinu	  

6. Árangursmiðað.	  Sjálfsmatið	  byggist	  sem	  mest	  á	  markmiðum	  sem	  eru	  

mælanleg	  og	  geri	  kleift	  að	  meta	  árangur	  í	  ýmsum	  þáttum	  skólastarfs	  

7. Stofnana-‐	   og	   einstaklingsmiðað.	   Sjálfsmatið	   þarf	   að	   taka	   til	   bæði	  

skólans	  í	  heild	  og	  þeirra	  einstaklinga	  sem	  þar	  vinna	  

8. Lýsandi.	   Sjálfsmatið	   feli	   í	   sér	   greinargóða	   lýsingu	   á	   starfsháttum	   og	  

aðstæðum	  í	  skólanum	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
35	  Sama	  heimild,	  3.	  

9. Greinandi.	   Í	   sjálfsmatinu	   komi	   skýrt	   fram	   greining	   á	   styrk-‐	   og	  

veikleikum	  skólans	  

10. Opinbert	   (að	   hluta).	   Meginniðurstöður	   sjálfsmats	   komi	   fram	   í	  

opinberri	  sjálfsmatsskýrslu.36	  

Af	  þessu	  má	  sjá	  að	  yfirvöld	  hafa	  sett	  fram	  ákveðinn	  ramma	  sem	  skólar	  eiga	  að	  

hafa	   til	   viðmiðunar	   við	   innra	  mat	   sitt.	   En	   eins	  og	   áður	  hefur	   verið	   komið	   inn	   á	  

hafa	  skólarnir	  frjálsar	  hendur	  um	  hvernig	  þeir	  uppfylla	  þær	  kröfur	  og	  þætti	  sem	  

hér	  eru	   sett	   fram.	  Þeim	  er	  því	   í	   sjálfsvald	   sett	  hvaða	  aðferðir	  og	  mælitæki	  þeir	  

nota	   til	   að	   framkvæma	   matið	   og	   fylgja	   því	   eftir.	   Mennta-‐	   og	  

menningarmálaráðuneytið	  heldur	  utan	  um	  sjálfsmatsskýrslur	  framhaldsskólanna	  

og	   gefur	   út	   umsögn	   um	   hvort	   aðferðir	   þær	   sem	   skólarnir	   beita	   teljast	  

fullnægjandi	  eða	  ekki.	  

2.4.1 Forsaga	  innra	  mats	  í	  framhaldsskólum	  

Í	  kafla	  2.1.1	  var	  komið	  inn	  á	  þær	  breytingar	  sem	  urðu	  í	  ríkisrekstri	  á	  Íslandi	  í	  lok	  

20.	   aldar.	   Þá	  þótti	   tímabært	   að	   færa	  meiri	   ábyrgð	   yfir	   á	   stofnanirnar	   sjálfar	   og	  

veita	   þeim	   um	   leið	   meiri	   völd	   og	   möguleika	   á	   að	   hafa	   áhrif	   á	   starfsemi	  

stofnunarinnar.	  Meiri	  áhersla	  var	   lögð	  á	  að	  rekstur	  stofnana	  skilaði	  árangri	  sem	  

um	   leið	   krafðist	   meiri	   og	   betri	   stefnumótunar	   og	   markmiðssetningar	   en	   áður	  

hafði	   tíðkast	   hjá	   ríkisstofnunum.	   Þetta	   var	   upphafið	   að	   svo	   kallaðri	  

samningsstjórnun	  sem	  svo	  hefur	   leitt	   til	  árangursstjórnunar.	  Árangursstjórnunin	  

fól	  í	  sér	  skýra	  stefnu	  og	  markmið	  fyrir	  reksturinn	  ásamt	  mælikvörðum	  og	  mati	  á	  

árangrinum.	  Það	  kallaði	  svo	  að	  sjálfsögðu	  á	  eftirfylgni,	  bæði	  af	  hálfu	  stofnunar	  og	  

yfirvalda.	   Framhaldsskólar	   á	   Íslandi	   eru	   ríkisstofnanir	   og	   því	   náðu	   þessar	  

breytingar	   auðvitað	   líka	   til	   þeirra	   og	   varð	   krafan	   um	   meira	   eftirlit	   og	   mat	   á	  

skólastarfi	   einnig	   háværari.	   Það	   leiddi	   svo	   til	   lögleiðingar	   matsins	   í	   lögum	   um	  

framhaldsskóla	  nr.	  80/1996.37	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
36	  Sama	  heimild,	  9-‐10.	  	  
37	  Lög	  um	  framhaldsskóla	  nr.	  80/1996.	  

2.4.2 Tilraun	  með	  samningsstjórnun	  

Í	  frétt	  í	  Morgunblaðinu	  frá	  4.	  október	  1994	  er	  sagt	  frá	  því	  að	  ríkið	  hafi	  ákveðið	  að	  

gera	   tilraun	   með	   svokallaða	   samningsstjórnun	   í	   samskiptum	   ráðuneyta	   og	  

nokkurra	   ríkisstofnana	  árið	  eftir.	  Markmiðið	  væri	  að	  efla	  þjónustu	   ríkisstofnana	  

og	  auka	  hagkvæmni	  í	  rekstri	  þeirra.	  Gerðir	  yrðu	  samningar	  við	  fimm	  stofnanir	  til	  

að	  byrja	  með.	  Ein	  þessara	  stofnana	  var	  Kvennaskólinn	  í	  Reykjavík.38	  	  

2.4.2.1 Samningsstjórnun	  í	  Kvennaskólanum	  í	  Reykjavík	  

Þann	   1.	   febrúar	   1995	   var	   undirritaður	   samningur	   um	   samningsstjórnun	   milli	  

Kvennaskólans	   í	   Reykjavík	   og	   menntamálaráðuneytisins	   með	   þriggja	   ára	  

gildistíma. 39 	  	   Menntamálaráðherra	   á	   þessum	   tíma	   var	   Björn	   Bjarnason	   og	  

skólameistari	  Kvennaskólans	  Aðalsteinn	  Eiríksson.	  Í	  samningnum	  er	  kveðið	  á	  um	  

áherslur	   sem	   ráðuneytið	   setti	   í	   starfsemi	   skólans	   og	   þann	   árangur	   sem	   skólinn	  

skuldbindur	   sig	   til	   að	   ná	   ásamt	   ákvæðum	   um	   sjálfræði	   og	   fjárveitingar	   sem	  

skólinn	  hefði	  til	  að	  ná	  settu	  marki.	  Í	  samningnum	  segir	  enn	  fremur:	  

Meginmarkmið	   samningsins	   eru	   aukin	   fagmennska	   í	   starfi	  

Kvennaskólans,	  aukin	  þjónusta	  við	  nemendur	  og	  bætt	  upplýsingakerfi	  

innanhúss	   og	   út	   á	   við.	   Á	   samningstímanum	   tekur	   Kvennaskólinn	   að	  

sér	   að	   skilgreina	   fyrir	   menntamálaráðuneytið	   staðla	   og	  mælikvarða	  

við	  mat	  á	   skólastarfi,	   jafnframt	  því	   sem	  mat	   verður	   lagt	   á	   starfsemi	  

skólans.40	  

Af	  þessu	  má	  sjá	  að	  eitt	  af	  hlutverkum	  Kvennaskólans	  í	  þessu	  tilraunaverkefni	  

var	   að	   móta	   einhvers	   konar	   sjálfsmatskerfi,	   það	   er	   að	   skilgreina	   staðla	   og	  

mælikvarða	   við	  mat	   á	   skólastarfi	   fyrir	   ráðuneytið.	   Eftir	   þessu	   að	   dæma	   virðist	  

ráðuneytið	  hafa	  ætlað	  sér	  að	  setja	   fram	  slíka	   staðla	   fyrir	   skólana	  áður	  en	   innra	  

mat	  skólanna	  yrði	  leitt	  í	  lög.	  	  

Samningurinn	  var	   settur	   fram	   í	   tveimur	  þrepum.	  Á	   fyrsta	  þrepi	  átti	   að	  vinna	  

gátlista	  yfir	   innra	  starf	  skólans	  sem	  byggja	  skyldi	  á	  mat	  á	  starfsemi	  skólans.	  Það	  

vekur	   hins	   vegar	   athygli	   að	   í	   samningnum	   er	   þessari	   vinnu	   ekki	   ætlaður	   ýkja	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

38	  „Tilraun	  gerð	  með	  samningsstjórnun,“	  mbl.is,	  http://www.mbl.is/greinasafn/grein/157209/.	  
39	  „Gögn	  um	  samningsstjórnun,“	  (Reykjavík:	  Kvennaskólinn	  í	  Reykjavík,	  1995).	  
40	  Sama	  heimild,	  3.	  

langur	  tími.	  Í	  lok	  febrúar	  1995	  átti	  að	  vera	  tilbúinn	  gátlisti	  þar	  sem	  gengið	  yrði	  út	  

frá	  sjö	  verkefnaflokkum	  í	  skólastarfinu:	  

• stjórnun	  og	  skipulagi	  

• námsmati	  

• starfsfólki	  

• nemendum	  

• námi	  og	  kennslu	  

• rekstri	  

• samskiptum	  við	  aðila	  utan	  skólans.	  

Úrvinnslu	   þessa	   og	   sjálfsmatsskýrslu	   átti	   að	   vera	   lokið	   í	   júníbyrjun	   1995.	   Því	  

næst	   átti	   að	   skilgreina	   mælikvarða	   og	   markmið	   nánar	   í	   samvinnu	   við	  

menntamálaráðuneyti	  og	  ráðast	   í	  breytingar	  og	  úrbætur	  á	  þeim	  þáttum	  sem	  að	  

einhverju	  leyti	  væri	  ábótavant.	  Á	  öðru	  þrepi,	  sem	  stóð	  yfir	  frá	  16.	  júní	  1995	  til	  31.	  

desember	  1997,	  skyldi	  áfram	  unnið	  við	  sjálfsmat	  og	  skilgreiningar	  á	  stöðlum	  og	  

mælikvörðum.	  Samningnum	  fylgir	  gríðarlangur	  gátlisti	  yfir	  skólastarf	  sem	  unninn	  

var	  út	  frá	  verkefnaflokkunum	  sjö.	  

Þetta	   mun	   hafa	   verið	   upphafið	   að	   formlegu	   sjálfs-‐	   eða	   innra	   mati	   í	  

framhaldsskólum	   á	   Íslandi.	   Að	   sögn	   Ingibjargar	   Guðmundsdóttur,	   núverandi	  

skólameistara	   Kvennaskólans,	   fékk	   Aðalsteinn	   Eiríksson	   gátlista	   um	   úttektir	   frá	  

Skotlandi	   til	   að	   styðjast	   við	   í	   þessari	   vinnu.	   Þessir	   listar	  munu	   hafa	   verið	  mjög	  

ítarlegir,	   fleiri	   hundruð	   ef	   ekki	   þúsund	   spurningar.	   Starfsfólki	   var	   skipt	   upp	   í	  

starfshópa	   sem	   unnu	   úr	   þessum	   listum	   og	   undirbjuggu	   heildarúttekt	   á	   starfi	  

skólans.	  Ingibjörg	  segir	  gífurlega	  vinnu	  hafa	  legið	  í	  þessu	  mati	  þar	  sem	  tekið	  var	  á	  

öllum	  þáttum	  skólastarfsins	  og	  þeir	  metnir	  og	  settir	  fram	  kostir	  og	  gallar.	  	  

2.4.2.2 Fyrstu	  sjálfsmatsskýrslurnar	  

Afrakstur	  þessarar	  vinnu	  var	  fyrsta	  sjálfsmatsskýrsla	  Kvennaskólans	  sem	  kom	  út	  

1995.41	  Skýrslan	  er	  umfangsmikil.	  Í	  inngangi	  hennar	  kemur	  fram	  að	  verkefnið	  hafi	  

ekki	   verið	  auðvelt.	  Óljóst	  hafi	   verið	  hvernig	   standa	   skyldi	   að	  því	  þar	   sem	  engar	  

fyrirmyndir	  voru	  hér	  á	  landi.	  Því	  hafi	  verið	  leitað	  fyrirmynda	  hjá	  skoskum	  skóla	  og	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

41	  Sjálfsmatsskýrsla	  1995,	  (Reykjavík:	  Kvennaskólinn	  í	  Reykjavík,	  1995).	  

stuðst	  hafi	  verið	  við	  sjálfsmatsskýrslu	  hans.	  Næsta	  skýrsla	  kom	  út	  ári	   seinna.42	  Í	  

inngangi	  hennar	  kemur	  fram	  að	  úttektin	  sé	  tvíþætt	  í	  meginatriðum.	  Annars	  vegar	  

hafi	   verið	   tekin	   upp	   samræmd	   og	   skipuleg	   skráning	   á	   fjölmörgum	   þáttum	  

starfseminnar,	   svo	   sem	   fjárreiða,	   húsnæðis,	   námsráðgjafar	   og	   ýmissa	   þátta	   er	  

varða	   nemendur	   og	   námsárangur.	   Hins	   vegar	   hafi	   verið	   gerð	   viðhorfakönnun	  

vegna	  starfseminnar	  og	  þjónustu	  skólans	  meðal	  kennara	  og	  stjórnenda,	  annarra	  

starfsmanna,	   nemenda,	   foreldra	   og	   almennings	   á	   skólasvæðinu.	   Samhliða	  

úttektinni	  urðu	  til	  áðurnefndir	  mælikvarðar	  og	  viðmið,	  ásamt	  markmiðssetningu.	  

Í	  skýrslunni	  eru	  bæði	  sett	  fram	  markmið	  og	  leiðir	  til	  úrbóta.	  

2.4.2.3 Handbók	  um	  mat	  á	  skólastarfi	  

Tilrauninni	  með	   samningsstjórnunina	   í	   Kvennaskólanum	   lauk	   árið	   1997	   eins	   og	  

áður	  hefur	  komið	  fram.	  Þá	  kom	  út	  hjá	  skólanum	  Handbók	  um	  mat	  á	  skólastarfi.43	  

Í	   inngangi	  hennar	  kemur	   fram	  að	  hún	   sé	   „ætluð	   framhaldsskólum	  sem	  ákveðið	  

hafa	   að	   ráðast	   í	   mat	   á	   innra	   starfi	   sínu	   samkvæmt	   23.	   grein	   laga	   um	  

framhaldsskóla.“44	  Í	  handbókinni	  er	  sett	  fram	  sjálfsmatslíkan	  sem	  er	  byggt	  á	  „The	  

European	   Model	   for	   Total	   Quality	   Management,	   1997;	   Guidelines	   for	   Public	  

Sector“	   sem	   gefið	   var	   út	   af	   European	   Foundation	   for	   Quality	   Management	  

(EFQM)	   í	   Brussel.	   Þá	   er	   einnig	   bent	   á	   „Innskyggni“	   sem	   er	   íslensk	   útfærsla	  

Gæðastjórnunarfélags	   Íslands	  á	   sjálfsmatslíkani	   eins	  og	  áður	  hefur	   komið	   fram.	  

Líkanið	  er	  staðfært	  og	  heimfært	  fyrir	  íslenska	  framhaldsskóla.	  

Fram	   kemur	   að	   leitað	   hafi	   verið	   ráðgjafar	   í	   sambandi	   við	   verkefnið	   hjá	   Jóni	  

Frey	  Jóhannssyni,	  ráðgjafa	  hjá	  Skrefi	   í	  rétta	  átt	  ehf.	  Hann	  vann	  ásamt	  starfsfólki	  

Kvennaskólans	  að	  þýðingu	  og	  staðfærslu	  erlendu	  líkananna.	  

Það	   er	   því	   ekki	   annað	   að	   sjá	   en	   menntamálaráðuneytið	   hafi	   með	   þessu	  

tilraunaverkefni	   stefnt	  að	  því	  að	  útbúa	  matslíkan	  sem	  framhaldsskólarnir	  hefðu	  

aðgang	  að	  þegar	  þeir	  hæfu	  mat	  á	  innra	  starfi	  sínu.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
42	  Aðalsteinn	  Eiríksson,	  ritstj.	  Sjálfsmatsskýrsla	  1995-‐1996.	  Yfirlit	  (Reykjavík:	  Kvennaskólinn	  í	  
Reykjavík,	  1996).	  
43	  Handbók	  um	  mat	  á	  skólastarfi.	  Útgáfa	  1.0,	  (Reykjavík:	  Kvennaskólinn	  í	  Reykjavík,	  1997).	  
44	  	  Sama	  heimild,	  2.	  

2.4.3 Næstu	  skref	  

Þegar	  tilrauninni	  með	  samningsstjórnunina	  í	  Kvennaskólanum	  lauk	  átti	  vitaskuld	  

að	   halda	   innra	   mati	   skólans	   áfram.	   Það	   er	   ljóst	   að	   mikið	   álag	   hefur	   verið	   á	  

starfsfólki	   skólans	   þessi	   tvö	   ár	   sem	   verkefnið	   stóð	   yfir.	   Það	   reyndist	   mjög	  

umfangsmikið	   og	   því	   var	   ljóst	   að	   einhvers	   staðar	   yrði	   að	   draga	   úr	   og	   minnka	  

umfang.	  Að	  öðrum	  kosti	  gæfist	  fólk	  upp.	  	  

Að	   sögn	   Ingibjargar	   Guðmundsdóttur	   var	   fólk	   dálítið	   „sprungið	   á	   limminu“.	  

Næsta	  sjálfsmatsskýrsla	  Kvennaskólans,	   sem	  kom	  út	   í	   janúar	  1999,	  ber	  það	   líka	  

nokkuð	  með	   sér;	   hún	   er	  mun	   umfangsminni	   en	   áður.	   Fram	   kemur	   að	   fólk	   var	  

fremur	   tregt	   til	   að	   sitja	   í	  matshópi	   og	   voru	  það	  helst	   þeir	   sem	  þar	   höfðu	   setið	  

áður	   sem	   tilbúnir	   voru	   í	   framhald.	   Við	   matið	   var	   notað	   líkanið	   sem	   sett	   hafði	  

verið	  upp	  í	  Handbók	  um	  mat	  á	  skólastarfi.	  Matið	  var	  unnið	  á	  tveimur	  mánuðum,	  

desember	   og	   janúar,	   og	   skipti	  matshópurinn,	   sem	   í	   sátu	   fimm	   aðilar,	  með	   sér	  

verkum.	  Tekið	  er	  fram	  að	  matshópnum	  fannst	  erfitt	  að	  nota	  líkanið	  líkt	  og	  í	  fyrra	  

skiptið	   sem	   það	   var	   notað.	   Ekki	   var	   alltaf	   ljóst	   hvað	   átt	   var	   við	   í	   öllum	  

matsþáttum	  og	  líkanið	  virtist	  passa	  illa	  við	  daglega	  starfsemi	  skólans.45	  	  

Þegar	   hér	   er	   komið	   sögu	   verður	   nokkurt	   hlé	   á	   sjálfsmatsvinnu	   skólans	   og	  

kemur	  næsta	  skýrsla	  ekki	  út	  fyrr	  en	  árið	  2006	  og	  er	  hún	  fyrir	  skólaárið	  2005-‐2006.	  

Þar	   hefur	   verið	   horfið	   frá	   notkun	   fyrrnefnds	   líkans	   og	   sjálfsmatslíkanið	  

Framhalds-‐Skólarýnir	   tekið	   upp.	   Í	   nýjustu	   sjálfsmatskýrslunum	  hefur	   hins	   vegar	  

verið	  horfið	  frá	  notkun	  þess	  og	  heimatilbúið	  kerfi	  tekið	  upp.46	  	  

2.4.4 Fjölþjóðleg	  samstarfs-‐	  og	  tilraunaverkefni	  

Árið	  1998	  tóku	  tveir	  íslenskir	  framhaldsskólar	  þátt	  í	  evrópsku	  tilraunaverkefni	  um	  

sjálfsmat	   skóla.	   Þetta	   voru	   Fjölbrautaskóli	   Suðurlands	   og	   Menntaskólinn	   við	  

Sund.	   Að	   verkefninu	   stóð	   101	   skóli	   í	   18	   löndum.	   Tilgangurinn	   var	   að	   safna	  

matsaðferðum	   sem	  notaðar	   voru	   í	   ýmsum	   skólum	   til	   þess	   að	  draga	   lærdóm	  af	  

þeim	  og	  öðlast	  reynslu	  af	  sjálfsmati.47	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
45	  Sjálfsmat	  1999,	  (Reykjavík:	  Kvennaskólinn	  í	  Reykjavík,	  1999).	  3.	  
46	  Kvennaskólinn	  í	  Reykjavík,	  "Sjálfsmat,"	  	  http://kvenno.is/pages/146.	  
47	  „Skýrsla	  um	  evrópska	  sjálfsmatsverkefnið	  Mat	  á	  gæðum	  skólastarfs	  (Evaluating	  Quality	  in	  
School	  Education),“	  (Selfoss:	  Fjölbrautaskól	  Suðurlands,	  1998).	  

Þá	  tók	  Fjölbrautaskóli	  Suðurlands	  einnig	  þátt	  í	  Sokratesar-‐Comeniusarverkefni	  

um	  sjálfsmat,	  SARAH	  (Self	  Assesment	  Report	  as	  Hallmark),	  á	  árunum	  1999-‐2002	  

ásamt	   þremur	   skólum	   í	   Englandi,	   Þýskalandi	   og	   Ítalíu.	   Eitt	   af	   markmiðum	  

verkefnisins	  var	  að	  þróa	  sjálfsmat.48	  

2.5	   Hlutur	  menntamálaráðuneytis	  

Menntamálaráðuneytið	  er	  sá	  opinberi	  aðili	  sem	  hefur	  eftirlit	  með	  sjálfsmati	  skóla	  

á	  Íslandi.	  Það	  hefur	  lagt	  línurnar	  og	  sett	  rammann	  utan	  um	  matið	  frá	  hendi	  hins	  

opinbera.	   Það	   má	   því	   ætla	   að	   auk	   eftirlitsskyldunnar	   hafi	   það	   ákveðna	  

leiðbeiningaskyldu	   þegar	   kemur	   að	   innleiðingu	   jafn	   viðamikils	   verkefnis.	   Þegar	  

leitað	  er	  eftir	  slíku	  efni	  kemur	  í	  ljós	  að	  úr	  harla	  litlu	  er	  að	  moða.	  Þar	  ber	  helst	  að	  

nefna	  áðurnefndan	  bækling	  um	  sjálfsmat	   skóla	   sem	  verður	   fjallað	   stuttlega	  um	  

hér	  á	  eftir.	  Aðrar	  leiðbeiningar	  virðast	  einkum	  hafa	  borist	  skólunum	  í	  bréfum	  sem	  

ráðuneytið	   sendi.	   Til	   dæmis	   kemur	   fram	   í	   skýrslu	   um	   úttektir	   á	  

sjálfsmatsaðferðum	   framhaldsskóla	   frá	   haustinu	   2002	   að	   þau	   viðmið	   sem	   lögð	  

væru	  til	  grundvallar	  úttekta	  á	  sjálfsmatsaðferðum	  skóla	  hefðu	  verið	  kynnt	  í	  bréfi	  

sem	  sent	  var	  framhaldsskólum	  í	  júní	  2000.49	  	  

Eins	  og	  áður	  hefur	  komið	   fram	  bar	   ráðuneytinu	  hins	  vegar	  á	   fimm	  ára	   fresti	  

„að	   gera	   úttektir	   á	   sjálfsmatsaðferðum	   skólanna	   til	   að	   ganga	   úr	   skugga	   um	   að	  

aðferðirnar	  uppfylltu	  viðmið	  aðalnámskrár	  um	  sjálfsmat	  og	  þær	  styddu	  umbætur	  

í	   skólastarfi.“50	  Í	   lögunum	   frá	   2008	   er	   þessi	   þáttur	   áréttaður	   í	   42.	   grein	   og	  

jafnframt	   tekið	   fram	   að	   slíkar	   úttektir	   skuli	   framkvæmdar	   af	   óháðum	   aðilum.	  

Þetta	   hlutverk	   ráðuneytisins	   er	   ítrekað	   í	   reglugerð	   um	   mat	   og	   eftirlit	   í	  

framhaldsskólum	  nr.	  700/2010.51	  Slík	  úttekt	   fór	   fyrst	   fram	  á	  árunum	  2002-‐2003	  

eða	  sex	  árum	  eftir	  að	  sjálfsmatið	  var	  lögfest.	  Næsta	  umferð	  hófst	  svo	  vorið	  2007	  

og	   lauk	   í	   lok	   árs	   2008.	   Í	   það	   skipti	   var	   utanaðkomandi	   aðilum	   falin	   úttektin	   í	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
48	  „Final	  report	  SARAH	  1999-‐2002.	  Self	  Assessment	  Report	  As	  Hallmark.	  A	  Socrates-‐Comenius	  
project,“	  (2002).	  
49	  Menntamálaráðuneytið,	  Úttektir	  á	  sjálfsmatsaðferðum	  framhaldsskóla	  haustið	  2002.	  Helstu	  
niðurstöður	  	  (Reykjavík:	  Menntamálaráðuneytið,	  2002).	  5.	  
50	  Mennta-‐	  og	  menningarmálaráðuneytið,	  „Úttektir	  á	  sjálfsmatsaðferðum	  framhaldsskóla	  2007-‐
2008,“	  	  www.menntamalaraduneyti.is/frettir/Frettatilkynningar/nr/4852.	  
51	  Lög	  um	  framhaldsskóla	  nr.	  92/2008;	  Reglugerð	  um	  mat	  og	  eftirlit	  í	  framhaldsskólum	  nr.	  
700/2010.	  



	  	  

	   33	  

kjölfar	   auglýsingar.52	  Síðar	   í	   þessum	   kafla	   verður	   gerð	   grein	   fyrir	   niðurstöðum	  

þessara	  úttekta.	  Í	  Aðalnámskrá	  framhaldsskóla	  frá	  200453	  kemur	  fram	  að	  viðmið	  

ráðuneytisins	   í	   úttektunum	   séu	   þau	   sömu	   og	   sett	   voru	   fram	   í	   bæklingnum	  

Sjálfsmat	  skóla.54	  

Áður	   hefur	   verið	   minnst	   á	   evrópskt	   tilraunaverkefni	   um	   sjálfsmat	   sem	  

Fjölbrautaskóli	   Suðurlands	   og	   Menntaskólinn	   við	   Sund	   tóku	   þátt	   í.	  

Menntamálaráðuneytið	  átti	   frumkvæðið	  að	  því	  að	  skólarnir	   fóru	   í	  það	  verkefni.	  

Þá	  mun	  ráðuneytið	  einnig	  hafa	  haft	   frumkvæði	  að	  því	  að	  haldin	  voru	  námskeið	  

um	  mat	  á	  skólastarfi	  fyrir	  kennara	  og	  skólastjórnendur.55	  Þá	  ber	  þess	  að	  geta	  að	  í	  

tengslum	   við	   Evrópuverkefnið	   var	   gefinn	   út	   leiðbeiningabæklingur.	   Í	   bæklingi	  

þessum	  er	  meðal	  annars	  komið	  inn	  á	  tillögur	  um	  aðferðir	  við	  sjálfsmat	  og	  hvernig	  

best	  verði	  að	  því	  staðið.56	  

2.5.1 Bæklingurinn	  Sjálfsmat	  skóla	  

Vorið	  1997	  gaf	  menntamálaráðuneytið	  úr	  bæklinginn	  Sjálfsmat	   skóla57	  þar	   sem	  

fjallað	  er	  um	  tilgang	  og	  markmið	  sjálfsmats.	  Þar	  eru	  sett	  fram	  viðmið	  í	  tíu	  liðum	  

fyrir	  sjálfsmatið	  eins	  og	  áður	  hefur	  verið	  rakið.	  Þar	  fylgir	  einnig	  gátlisti	  og	  sett	  er	  

upp	  dæmi	  fyrir	  sjálfsmatsskýrslu.	  Þessi	  bæklingur	  er	   í	  raun	  eina	  ritið	  sem	  komið	  

hefur	  út	  á	  vegum	  menntamálaráðuneytisins.	  

2.5.2 Skólasamningar	  

Í	  kafla	  2.1.1	  var	  meðal	  annars	  fjallað	  um	  árangursstjórnunarsamninga	  og	  minnst	  

á	   að	   svokallaðir	   skólasamningar	   menntamálaráðuneytis	   og	   framhaldsskólanna	  

gætu	   talist	   afbrigði	   af	   þeim.	   Þá	   hefur	   einnig	   verið	   gerð	   grein	   fyrir	   fyrsta	  

samningnum	  sem	  gerður	  var	  í	  tilraunaskyni	  við	  Kvennaskólann	  í	  Reykjavík	  1995.	  Í	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
52	  Menntamálaráðuneytið,	  Niðurstöður	  úttekta	  á	  sjálfsmatsaðferðum	  framhaldsskóla	  2002-‐2003	  	  
(Reykjavík:	  Menntamálaráðuneytið,	  2004).	  4.	  
53	  Aðalnámskrá	  framhaldsskóla.	  Almennur	  hluti	  2004,	  	  	  (Reykjavík:	  Menntamálaráðuneytið,	  
2004).	  44.	  
54	  Sjálfsmat	  skóla	  	  	  
55	  Menntamálaráðuneytið,	  Niðurstöður	  úttekta	  á	  sjálfsmatsaðferðum	  framhaldsskóla	  2002-‐2003.	  
56	  John	  MacBeath,	  Denis	  Meuert	  og	  Michael	  Schratz,	  Mat	  á	  gæðum	  skólastarfs.	  Evrópskt	  
tilraunaverkefni.	  Hagnýtar	  leiðbeiningar	  fyrir	  sjálfsmat	  ([S.l.]:	  Framkvæmdastjórn	  
Evrópusambandsins,	  [án	  árs]).	  
57	  Sjálfsmat	  skóla	  	  	  

44.	   grein	   Laga	   um	   framhaldsskóla	   nr.	   92/2008	   er	   kveðið	   á	   um	   samninga	  milli	  

ráðherra	  og	  einstakra	  framhaldsskóla	  sem	  gerðir	  skulu	  til	  3-‐5	  ára	  í	  senn.	  Þar	  skulu	  

koma	   fram	   helstu	   áherslur	   í	   starfsemi	   skólans,	   námskrár,	   námsframboð,	  

kennslufyrirkomulag,	   mat	   og	   eftirlit	   með	   gæðum. 58 	  Þarna	   er	   því	   innra	   mat	  

skólanna	  fléttað	  inn	  í	  skólasamninginn	  samkvæmt	  lögum.	  	  

Í	   ræðu	   Katrínar	   Jakobsdóttur	   menntamálaráðherra	   frá	   samstarfsfundi	   með	  

skólameisturum	   framhaldsskóla	   þann	   19.	   október	   2009	   kemur	   fram	   að	   með	  

nýjum	   lögum	   fái	   skólasamningarnir	   aukið	   vægi	   í	   samskiptum	   ráðuneytis	   og	  

framhaldsskóla	  og	  myndi	  ramma	  utan	  um	  þau	  þar	  sem	  fram	  komi	  áherslur	  beggja	  

aðila	  um	  starfsemi	  viðkomandi	  skóla.59	  	  

2.6	   Úttektir	  á	  sjálfsmatsaðferðum	  framhaldsskólanna	  

Hér	   á	   undan	   kom	   fram	   að	   menntamálaráðuneyti	   ber	   samkvæmt	   lögum	   að	  

framkvæma	  úttektir	  á	   sjálfsmatsaðferðum	   framhaldsskólanna	  á	  þriggja	   til	   fimm	  

ára	  fresti.	  Í	  þessum	  kafla	  verður	  gerð	  grein	  fyrir	  niðurstöðum	  úr	  þeim	  könnunum	  

sem	  fram	  hafa	  farið	  til	  þessa	  og	  þær	  bornar	  saman.	  

2.6.1	   Úttektir	  2002-‐2003	  

Á	   árunum	   2002-‐2003	   voru	   gerðar	   úttektir	   á	   sjálfsmatsaðferðum	   29	  

framhaldsskóla.	   Úttektirnar	   voru	   framkvæmdar	   af	   utanaðkomandi	   aðilum	   að	  

undangenginni	  auglýsingu.	  Þær	  voru	  framkvæmdar	  af	  KPMG	  Ráðgjöf	  og	  byggðar	  

á	   gögnum	   frá	   viðkomandi	   skólum,	   heimsóknum	   í	   skólana	   og	   viðtölum	   við	  

stjórnendur,	   kennara,	   fulltrúa	   annarra	   starfsmanna	   og	   nemendur	   eftir	   því	   sem	  

við	  átti.	  	  

Úttektaraðilar	   skráðu	   niðurstöður	   sínar	   á	   rafræna	   spurningalista	   sem	  

ráðuneytið	   hafði	   látið	   hanna.	  Um	   var	   að	   ræða	   einn	   spurningalista	   eða	   tæki	   en	  

efnið	   fór	  eftir	   stöðu	  sjálfsmats	   í	  hverjum	  skóla	   fyrir	   sig.	  Útfærslur	   listanna	  voru	  

því	  þrjár.	  Ein	  var	  fyrir	  skóla	  sem	  hafði	  unnið	  kerfisbundið	  sjálfsmat.	  Þar	  voru	  fjórir	  

meginhlutar;	  staða	  sjálfsmats	  í	  skólanum,	  sjálfsmatsaðferðir	  skólans,	  framkvæmd	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
58	  Lög	  um	  framhaldsskóla	  nr.	  92/2008.	  
59	  Katrín	  Jakobsdóttir,	  „Samstarfsnefndarfundur	  með	  skólameisturum	  framhaldsskóla	  19.	  október	  
2009,“	  	  http://www.menntamalaraduneyti.is/radherra/raedur/nr/5166.	  

sjálfsmats	   og	   heildarniðurstaða.	   Önnur	   útgáfa	   var	   fyrir	   skóla	   sem	   hafði	   gert	  

einstakar	  tilraunir	  til	  sjálfsmats	  um	  afmarkaða	  þætti	  skólastarfsins.	  Þar	  voru	  tveir	  

meginþættir;	  staða	  sjálfsmats	  í	  skólanum	  og	  heildarniðurstaða.	  Þriðja	  og	  síðasta	  

útgáfan	   var	   fyrir	   skóla	   sem	   ekkert	   hafði	   unnið	   við	   sjálfsmat	   eða	   aðeins	   hafið	  

undirbúning	  kerfisbundins	  sjálfsmats.	  Þar	  voru	  líka	  tveir	  þættir;	  staða	  sjálfsmats	  í	  

skólanum	   og	   heildarniðurstaða.	   Skólameisturum	   voru	   kynntar	   niðurstöður	  

úttektarinnar	   áður	   en	   þeim	   var	   skilað	   til	   ráðuneytis	   til	   þess	   að	   þeir	   gætu	   gert	  

efnislegar	  athugasemdir.	  

Kerfisbundið	  sjálfsmat	  hafði	  farið	  fram	  í	  14	  skólanna	  sem	  gerð	  var	  úttekt	  á.	  Þar	  

er	  átt	  við	  að	  unnið	  var	  skipulega	  samkvæmt	  verkáætlun	  og	  fyrir	  fram	  ákveðnum	  

aðferðum.	   Það	   gat	   átt	   við	   tilbúin	   sjálfsmatskerfi	   eða	   samsett	   og	   aðlöguð	   kerfi.	  

Fimm	  þessara	  14	  skóla	  höfðu	  gefið	  út	  sjálfsmatsskýrslu	  en	  fjórir	  voru	  með	  skýrslu	  

í	  vinnslu.	  Tólf	  skólar	  höfðu	  gert	  einstakar	  tilraunir	  með	  sjálfsmat	  og	  þar	  höfðu	  sjö	  

skólar	   gefið	   út	   sjálfsmatsskýrslur.	   Tveir	   skólar	   höfðu	   byrjað	   undirbúning	  

kerfisbundins	   sjálfsmats.	   Alls	   hafði	   því	   41%	   skólanna	   29	   gefið	   út	  

sjálfsmatsskýrslu.	  

Þeir	   skólar	   sem	   höfðu	   gert	   einstakar	   tilraunir	   við	   sjálfsmatið,	   fengu	  

niðurstöðuna	  ófullnægjandi	  og	  voru	  það	  15	  skólar.	  Hinir	  skólarnir	  14	  skiptust	  hins	  

vegar	  í	  tvennt,	  7	  voru	  með	  fullnægjandi	  aðferðir	  og	  hinir	  7	  með	  fullnægjandi	  að	  

hluta.	  

Fjórir	  skólanna	  byggðu	  aðferðir	  sínar	  á	  tilbúnu	  kerfi	  og	  var	  þar	  um	  að	  ræða	  

Framhalds-‐Skólarýni	  og	  IS09000	  gæðastaðal.	  Hinir	  10	  byggðu	  aðferðir	  sínar	  á	  

samsettu	  og	  aðlöguðu	  kerfi.	  	  

	  

	  

	  

	  

	  

Mynd	   1	   Niðurstaða	   úr	  
úttektum	   sjálfsmatsaðferða	  
2002-‐2003.60	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
60	  Menntamálaráðuneytið,	  Niðurstöður	  úttekta	  á	  sjálfsmatsaðferðum	  framhaldsskóla	  2002-‐2003:	  
7.	  

Þegar	   kom	   að	   framkvæmd	   sjálfsmatsins	   reyndist	   undirbúningur	   og	   kynning	  

fullnægjandi	  hjá	  nær	  öllum	  sem	  höfðu	  framkvæmt	  kerfisbundið	  sjálfsmat	  eða	  hjá	  

13.	  Framkvæmd	  umbóta	  var	  í	  samræmi	  við	  framkvæmda-‐	  og	  þróunaráætlun	  sem	  

gerð	  var	  í	  kjölfar	  sjálfsmats	  hjá	  9	  skólum	  af	  14	  en	  einungis	  einn	  þeirra	  hafði	  metið	  

hvort	  markmiðum	  aðgerða-‐	  og	  þróunaráætlunarinnar	  hafði	  verið	  náð.	  Þá	  höfðu	  

aðeins	  fjórir	  þessara	  skóla	  sett	  sér	  viðmið	  um	  hvað	  bættur	  árangur	   í	  einstökum	  

þáttum	  fæli	  í	  sér.	  Framkvæmd	  sjálfsmatsins	  í	  heild	  var	  metin	  fullnægjandi	  í	  fimm	  

skólum	  en	  fullnægjandi	  að	  hluta	  í	  níu.61	  

Í	   þessari	   úttekt	   reyndist	   því	   tæplega	   helmingur	   skólanna	   vera	   með	  

sjálfsmatsaðferðir	  sem	  reyndust	  fullnægjandi	  eða	  fullnægjandi	  að	  hluta	  en	  rúmur	  

helmingur	  var	  með	  ófullnægjandi	  aðferðir.	  Einungis	  tveir	  framhaldsskólar	  af	  þeim	  

29	  sem	  skoðaðir	  voru	  uppfylltu	  öll	  skilyrði	  og	  viðmið	  ráðuneytisins.	  

Sjálfsmatsaðferðir	  eftirtalinna	  skóla	  reyndust	  fullnægjandi	  eða	  fullnægjandi	  að	  

hluta	  haustið	  2002	  og	  vorið	  2003:	  	  

Fjölbrautaskóla	  Norðurlands	  vestra	  

Fjölbrautaskóla	  Suðurlands	  

Fjölbrautaskóla	  Vesturlands	  

Flensborgarskólans	  í	  Hafnarfirði	  

Framhaldsskólans	  á	  Húsavík	  

Framhaldsskólans	  á	  Laugum	  

Iðnskólans	  í	  Reykjavík	  	  

Menntaskólans	  á	  Akureyri	  

Menntaskólans	  á	  Egilsstöðum	  

Menntaskólans	  á	  Ísafirði	  

Menntaskólans	  í	  Kópavogi	  

Menntaskólans	  við	  Hamrahlíð	  

Verkmenntaskóla	  Austurlands	  

Verkmenntaskólans	  á	  Akureyri	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
61	  Sama	  heimild	  

Verzlunarskóla	  Íslands.62	  

2.6.2	   Úttektir	  2007-‐2008	  

Næsta	   úttekt	   á	   sjálfsmatsaðferðum	   framhaldsskólanna	   fór	   fram	   á	   vormisseri	  

2007	  og	  vormisseri	  2008.	  Þá	  voru	  líka	  gerðar	  úttektir	  hjá	  29	  skólum.	  Í	  þetta	  skipti	  

voru	  úttektirnar	  unnar	  af	  þremur	  einstaklingum	  sem	  saman	  höfðu	  menntun	  og	  

reynslu	   á	   sviði	   sjálfsmats,	   skólastarfs	   á	   framhaldsskólastigi	   og	   gæðastjórnunar.	  

Þetta	   voru	   þau	   Unnar	   Hermannsson,	   Þröstur	   Ólafur	   Sigurjónsson	   og	   Ásrún	  

Matthíasdóttir.	  

Skólarnir	  sem	  voru	  í	  úttektinni	  voru:	  

Borgarholtsskóli	  

Fjölbrautaskóli	  Norðurlands	  vestra	  

Fjölbrautaskóli	  Snæfellinga	  

Fjölbrautaskóli	  Suðurlands	  

Fjölbrautaskóli	  Suðurnesja	  

Fjölbrautaskóli	  Vesturlands	  

Fjölbrautaskólinn	  í	  Breiðholti	  

Fjölbrautaskólinn	  í	  Garðabæ	  

Fjölbrautaskólinn	  við	  Ármúla	  

Flensborgarskóli	  í	  Hafnarfirði	  

Framhaldsskólinn	  á	  Húsavík	  

Framhaldsskólinn	  á	  Laugum	  

Framhaldsskólinn	  í	  Austur-‐Skaftafellssýslu	  

Framhaldsskólinn	  í	  Vestmannaeyjum	  

Iðnskólinn	  í	  Hafnarfirði	  

Iðnskólinn	  í	  Reykjavík	  

Kvennaskólinn	  í	  Reykjavík	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
62	  Menntamálaráðuneytið,	  Úttektir	  á	  sjálfsmatsaðferðum	  framhaldsskóla	  haustið	  2002.	  Helstu	  
niðurstöður;	  Menntamálaráðuneytið,	  Úttektir	  á	  sjálfsmatsaðferðum	  framhaldsskóla	  vorið	  2003.	  
Helstu	  niðurstöður	  	  (Reykjavík:	  Menntamálaráðuneytið,	  2003).	  



	  	  

	   38	  

Menntaskólinn	  á	  Akureyri	  

Menntaskólinn	  á	  Egilsstöðum	  

Menntaskólinn	  á	  Ísafirði	  

Menntaskólinn	  á	  Laugarvatni	  

Menntaskólinn	  Hraðbraut	  

Menntaskólinn	  í	  Kópavogi	  

Menntaskólinn	  í	  Reykjavík	  

Menntaskólinn	  við	  Hamrahlíð	  

Menntaskólinn	  við	  Sund	  

Verkmenntaskóli	  Austurlands	  

Verkmenntaskólinn	  á	  Akureyri	  	  

Verzlunarskóli	  Íslands.	  

Svipaðar	  aðferðir	  voru	  viðhafðar	  og	  í	  fyrri	  úttektinni	  2002-‐2003.	  Í	  þetta	  sinn	  lá	  

fyrir	  skrifleg	  og	  opinber	  verkáætlun	  um	  sjálfsmat	  í	  26	  skólum	  af	  þessum	  29.	  Í	  24	  

skólum	   hafði	   farið	   fram	   kerfisbundið	   sjálfsmat	   á	   öllum	   helstu	   þáttum	  

skólastarfsins	   og	   í	   þremur	   hafði	   farið	   fram	   kerfisbundið	   sjálfsmat	   á	   tilteknum	  

þáttum.	   Í	   tveimur	   höfðu	   hins	   vegar	   aðeins	   verið	   gerðar	   einstakar	   tilraunir	   til	  

sjálfsmats	  á	  afmörkuðum	  þáttum	  skólastarfsins.	  

Í	   27	   skólum	   var	   sjálfsmatsaðferðin	   byggð	   á	   samsettu	   og	   aðlöguðu	   kerfi	   en	  

tveir	  skólar	  byggðu	  á	  tilbúnu	  kerfi.	  Hér	  liggur	  ekki	  ljóst	  fyrir	  hver	  skilgreiningin	  er	  

á	   samsettu	   og	   aðlöguðu	   kerfi.	   Samkvæmt	   viðmiðum	   ráðuneytisins	   var	   beitt	  

fullnægjandi	   sjálfsmatsaðferðum	   í	   23	   af	   skólunum	   27	   en	   í	   4	   skólum	   voru	  

aðferðirnar	  fullnægjandi	  að	  hluta.	  

Mynd	  2	  Niðurstaða	  úr	  úttektum	  sjálfsmatsaðferða	  2007-‐2008.63	  

	  

Framkvæmd	  sjálfsmatsins	  í	  heild	  var	  fullnægjandi	  hjá	  22	  skólum	  en	  

fullnægjandi	  að	  hluta	  í	  fimm.	  Í	  nær	  öllum	  skólum,	  eða	  26,	  taldist	  undirbúningur	  

og	  kynning	  sjálfsmatsins	  fullnægjandi	  og	  framkvæmd	  umbóta	  var	  í	  samræmi	  við	  

aðgerða-‐	  og	  þróunaráætlun	  sem	  gerð	  var	  í	  kjölfar	  sjálfsmats	  hjá	  25	  skólum.	  

Tuttugu	  skólar	  höfðu	  metið	  hvort	  markmiðum	  í	  aðgerða-‐	  og	  þróunaráætlun	  hafði	  

verið	  náð.	  	  

	  

Mynd	   3	   Samanburður	   á	   niðurstöðum	   úr	   úttektum	   á	   sjálfsmatsaðferðum	   framhaldsskóla	   2002-‐
2003	  og	  2007-‐2008.64	  	  

	  

Af	  þessu	  má	  sjá	  að	  töluvert	  miklar	  breytingar	  og	  framfarir	  hafa	  orðið	  frá	  fyrri	  

úttekt.	  Þar	  var	  einungis	  um	  helmingur	  skólanna	  með	  fullnægjandi	  árangur	  en	  hér	  

eru	  það	  um	  93%	  sem	  ná	  þeim	  árangri.	  Þess	  ber	  að	  geta	  að	  skólarnir	  7	  sem	  fengu	  

fullnægjandi	  í	  fyrra	  skiptið	  voru	  einnig	  í	  hópi	  þeirra	  23	  skóla	  sem	  notuðu	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
63	  Mennta-‐	  og	  menningarmálaráðuneytið,	  „Úttektir	  á	  sjálfsmatsaðferðum	  framhaldsskóla	  2007-‐
2008“	  6.	  
64	  Sama	  heimild,	  9.	  

fullnægjandi	  sjálfsmatsaðferðir	  í	  seinna	  skiptið.	  Gríðarleg	  fækkun	  varð	  einnig	  í	  

þeim	  hópi	  sem	  fékk	  niðurstöðuna	  ófullnægjandi.	  65	  

Þá	  hefur	  skólunum	  einnig	  mikið	  farið	  fram	  við	  framkvæmd	  matsins	  eins	  og	  sjá	  

má	  á	  meðfylgjandi	  mynd.	  

	  

Mynd	  4	  Samanburður	  á	  niðurstöðum	  úr	  úttektum	  á	  framkvæmd	  sjálfsmats	  framhaldsskóla	  2002-‐
2003	  og	  2007-‐2008.66	  	  

	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
65	  Sama	  heimild	  
66	  Sama	  heimild,	  9.	  

3	   Aðferðafræði	  og	  gagnasöfnun	  

Í	   þessu	   verkefni	   er	   um	   að	   ræða	   verkefnamat	   en	   ekki	   hefðbundna	   fræðilega	  

rannsókn.	   Í	   þessum	   kafla	   er	   gerð	   grein	   fyrir	   þeim	   aðferðum	   sem	   beitt	   var	   í	  

verkefninu	  ásamt	  gagnasöfnun.	  	  

3.1	   Verkefnamat	  

Sú	  aðferð	  sem	  beitt	  er	  í	  verkefninu	  nefnist	  verkefnamat	  (e.	  program	  evaluation).	  

Það	   er	   ein	   tegund	   starfstengdra	   ritgerða	   (e.	  work-‐based	   dissertation)	   og	   hefur	  

verið	  skilgreint	  sem	  kerfisbundið	  mat	  á	  starfsemi,	  verkefni	  eða	  stefnu	  sem	  borið	  

er	   saman	   við	   skýr	   viðmið	   í	   þeim	   tilgangi	   að	   bæta	   viðkomandi	   verkefni	   eða	  

stefnu.67	  Verkefnamat	  byggist	  á	  fjölbreyttum	  aðferðum	  til	  að	  meta	  hvort	  tiltekin	  

þjónusta	   eða	   starfsemi	   telst	   fullnægjandi	   út	   frá	   þörfum	   notenda.68	  Samkvæmt	  

Rossi,	   Lipsey	   og	   Freeman 69 	  felur	   verkefnamat	   í	   sér	   að	   rannsóknaraðferðir	  

félagsvísinda	   eru	   nýttar	   til	   að	   rannsaka	   árangur	   samfélagslegra	   verkefna	   með	  

tilliti	  til	  pólitískra	  og	  umhverfislegra	  þátta	  og	  hvernig	  bæta	  megi	  verkefnið.	  	  

Það	   sem	  greinir	   verkefnamat	   frá	   hefðbundinni	   rannsókn	   er	   ólíkur	   tilgangur.	  

Hefðbundnar	   rannsóknir	   byggjast	   fyrst	   og	   fremst	   á	   kenningalegum	   grunni	   og	  

snúast	   um	  að	   auka	  þekkingu	   á	   ákveðnu	   sviði	   án	   tillits	   til	   þarfa	   almennings	   eða	  

stofnana.	   Rannsóknir	   leita	   því	   fyrst	   og	   fremst	   að	   nýrri	   þekkingu	   og	   sannleika.	  

Niðurstöður	   verkefnamats	   geta	   auðvitað	   leitt	   til	   þróunar	   á	   þekkingu	   en	   það	  

verður	  þó	  aldrei	  aðalatriðið	  heldur	  að	  koma	  með	  úrskurð	  og	  tillögur.70	  Markmið	  

verkefnamats	   er	   fyrst	   og	   fremst	   að	  meta	   þörf	   og	   árangur	   verkefna	   en	   ekki	   að	  

sanna	  tilgátur	  og	  kenningar.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
67	  Carol	  H.	  Weiss,	  Evaluation,	  2.	  útgáfa	  	  (Upper	  Saddle	  River:	  Prentice	  Hall,	  1998).	  4.	  	  
68	  Emil	  J.	  Posavac	  og	  Raymond	  G.	  Carey,	  Program	  evaluation.	  Methods	  and	  case	  studies,	  5.	  útgáfa	  	  
(Upper	  Sadle	  River:	  Prentice	  Hall,	  1997).	  14.	  
69	  Peter	  H.	  Rossi,	  Mark	  W.	  Lipsey	  og	  Howard	  E.	  Freeman,	  Evaluation.	  A	  systematic	  approach,	  7.	  
útgáfa	  (Thousand	  Oaks:	  Sage	  Publications,	  2004).	  16.	  
70	  Posavac,	  Program	  evaluation.	  Methods	  and	  case	  studies:	  10;	  Fitzpatrick,	  Program	  Evaluation.	  
Alternative	  Approaches	  and	  Practical	  Guidelines.	  

Verkferli	  í	  verkefnamati	  byggist	  upp	  á	  ákveðnum	  þáttum	  eða	  ferli.	  Það	  hefst	  á	  

lýsingu	   verkefnis	   eins	   og	   það	   er	   í	   upphafi	   ásamt	   greiningu	   á	   árangri.	   Leita	   þarf	  

samþykkis	   hagsmunaaðila	   fyrir	   markmiðum	   verkefnisins.	   Þá	   þarf	   að	   útfæra	  

verkefnisinnleiðinguna	   og	   greina	   markmið	   verkefnisins.	   Að	   lokum	   er	   árangur	  

verkefnisins	   metinn	   og	   hliðarverkanir/-‐áhrif	   greind.	   Í	   þessu	   ferli	   er	   stuðst	   við	  

margs	  konar	  aðferðir	  og	  gögn.71	  

Fræðimenn	  hafa	  sett	  fram	  mismunandi	  aðferðir	  eða	  nálganir	  (e.	  approaches)	  í	  

verkefnamati.	  Þar	  á	  meðal	  er	  svokölluð	  markmiðsnálgun	  (e.	  objectives-‐oriented)	  

sem	   hér	   er	   beitt.	   Þar	   er	   tilgangur	   starfseminnar	   greindur	   sérstaklega	   og	  metið	  

hvernig	   hefur	   tekist	   að	   ná	   honum.	   Upplýsingar	   um	   það	   má	   svo	   nota	   til	   að	  

endurskoða	   tilganginn	   ef	   ástæða	   þykir	   til. 72 	  Til	   eru	   mismunandi	  

verkefnamatslíkön	   (e.	   evaluations	   model).	   Eitt	   þeirra	   gerir	   ráð	   fyrir	  

endurbótanálgun	  (e.	  an	  improvement-‐focused	  model)	  þar	  sem	  stefnt	  er	  að	  því	  að	  

greina	  misræmi	  milli	  þess	  sem	  stefnt	  var	  að	  og	  raunverulegrar	  útkomu.	  Á	  grunni	  

þessarar	  greiningar	  má	  svo	  leggja	  til	  endurbætur.73	  	  

Tilgangur	   og	   markmið	   verkefnamats	   geta	   verið	   mismunandi	   og	   ráðast	  

aðferðirnar	  af	  áherslum	  þess	  sem	  metur.	  Markmið	  verkefnamats	  getur	  til	  dæmis	  

verið	  að	  framkvæma	  heildarmat	  (e.	  summative	  evaluation)	  eða	  mótandi	  mat	  (e.	  

formative	   evalutation)	   sem	   einnig	   mætti	   kalla	   símat	   eða	   stöðumat.74	  Í	   þessu	  

verkefni	  er	  seinni	  leiðin	  valin.	  (Hér	  er	  rétt	  að	  geta	  þess	  að	  þegar	  þessi	  aðferð	  er	  

notuð	   í	  mati	   á	   þróun	   kennsluaðferða	   er	   talað	   um	   leiðsagnarmat).	   Eitt	   afbrigði	  

mótandi	  mats	   felur	   í	   sér	  mat	   á	   innleiðingu	   (e.	   implementation	   evaluation	   eða	  

process	  evaluation).	  Þar	  er	  framvinda	  verkefnis	  metin	  miðað	  við	  áætlun	  og	  gefur	  

það	   einnig	   möguleika	   á	   að	   hafa	   áhrif	   á	   framvindu	   verkefnisins.	   Með	   öðrum	  

orðum	   er	   verið	   að	   fylgjast	   með	   og	   meta	   hvort	   innleiðing	   verkefnisins	   sé	   í	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
71	  Kathryn	  E.	  Newcomer,	  Harry	  P.	  Hatry	  og	  Joseph	  S.	  Wholey,	  Kindle	  „Planning	  and	  designing	  
useful	  evaluations,“	  ritstj.	  Joseph	  S.	  Wholey,	  Harry	  P.	  Hatry,	  Kathryn	  E.	  Newcomer	  3.	  útgáfa	  ,	  
Handbook	  of	  practical	  program	  evaluation.	  (San	  Francisco:	  Jossey-‐Bass,	  2010).	  
72	  Fitzpatrick,	  Program	  Evaluation.	  Alternative	  Approaches	  and	  Practical	  Guidelines:	  71-‐75.	  
73	  Posavac,	  Program	  evaluation.	  Methods	  and	  case	  studies:	  27.	  
74	  Sama	  heimild,	  12.	  

samræmi	  við	  áætlun	  og	  væntingar.75	  Í	  þessari	   rannsókn	  er	   fengist	  við	  stöðumat	  

og	  mat	  á	  innleiðingu	  og	  skarast	  þessar	  aðferðir.	  

3.1.1	   Eigindleg	  viðtöl	  og	  rýnihópar	  

Eins	   og	   áður	   hefur	   verið	   nefnt	   byggist	   verkefnamat	   á	   margs	   konar	  

rannsóknaraðferðum	   úr	   félagsvísindum.	   Þar	   á	   meðal	   eru	   eigindlegar	  

rannsóknaraðferðir.	   Í	   rannsókninni	   var	   eigindlegum	   viðtölum	   beitt.	   Eigindleg	  

viðtöl	   eru	   með	   algengustu	   gagnasöfnunaraðferðum	   í	   félagsvísindum.	   Þau	  

byggjast	   á	   samtali	   þar	   sem	   rannsakandi	   spyr	   spurninga	   og	   hlustar	   á	   svar	  

viðmælanda.	   Til	   eru	   mismunandi	   tegundir	   viðtala,	   t.d.	   formuð	   (e.	   structured),	  

blönduð	   (e.	   semi-‐structured),	  óformuð	   (e.	  unstructured)	  og	  hópviðtöl	   (e.	  group	  

interview).	  Markmiðið	  með	  viðtölum	  er	  meðal	  annars	  að	  kanna	  hvaða	  merkingu	  

viðmælendur	  leggja	  í	  það	  sem	  verið	  er	  að	  rannsaka	  og	  hvað	  er	  mikilvægt	  fyrir	  þá.	  

Kostir	  viðtala	  eru	  að	  þau	  taka	  styttri	  tíma	  en	  þátttökuathuganir	  og	  veita	  innsýn	  í	  

hugsanir	  fólks.	  	  

Viðtöl	  urðu	  fyrir	  valinu	  fremur	  en	  að	  senda	  út	  skriflega	  spurningalista.	  Á	  þann	  

máta	   taldi	  ég	  mig	   fá	  skýrari	  mynd	  af	  stöðunni	  og	  hægt	  er	  að	   lesa	  betur	   í	   svör	   í	  

eigindlegu	   viðtali.	   Spurningalistar	   eru	   staðlaðir	   og	   þar	   er	   erfiðara	   fyrir	  

þátttakendur	  að	   koma	  persónulegum	  skoðunum	  á	   framfæri.	   Þá	   tryggja	   viðtölin	  

betri	  þátttöku	  en	  spurningalistar	  sem	  sendir	  eru	  út,	  hvort	  heldur	  sem	  er	  á	  pappír	  

eða	   rafrænt.	   Viðtöl	   hafa	   líka	   þann	   kost	   fram	   yfir	   spurningalista	   að	   þau	   gefa	  

spyrjanda	   kost	   á	   að	   fylgja	   eftir	   atriðum	   sem	   kunna	   að	   koma	   fram	   í	   máli	  

viðmælanda	  en	  ekki	  voru	  endilega	  á	  spurningalistanum.76	  	  

Önnur	   rannsóknaraðferð	   félagsvísinda	   er	   svokallaðir	   rýnihópar	   (e.	   focus	  

groups).	   Tilgangurinn	   með	   rýnihópum	   er	   að	   kortleggja	   tilhneigingarmynstur	   í	  

upplifun.	   Í	   slíkum	   hópum	   hafa	   hópmeðlimir	   áhrif	   hver	   á	   annan	   með	   því	   að	  

bregðast	   við	   hugmyndum/athugasemdum	   sem	   meðlimir	   hópsins	   setja	   fram.	  

Viðhorf/skynjanir	   verða	   til	   í	   samskiptum	  við	   annað	   fólk.	  Hægt	  er	   að	   komast	   að	  

hvað	   verður	   til	   þess	   að	   breyta	   skoðunum	   fólks	   og	   finna	   út	   hvað	   skiptir	   hópinn	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
75	  Newcomer,	  „Planning	  and	  designing	  useful	  evaluations.“	  
76	  Posavac,	  Program	  evaluation.	  Methods	  and	  case	  studies:	  222.	  

máli.77	  Á	  þennan	  hátt	  má	  öðlast	  betri	  skilning	  á	  viðhorfum	  tiltekins	  hóps	  fólks	  til	  

ákveðins	   viðfangsefnis	   rannsóknar.	   Í	   þessa	   hópa	   eru	   valdir	   aðilar	   sem	   eiga	  

eitthvað	  sameiginlegt,	  svo	  sem	  atvinnu,	  aldur	  eða	  menntun.78	  Rýnihópsviðtali	  var	  

beitt	  í	  rannsókninni	  til	  að	  fá	  nýtt	  sjónarhorn	  á	  helstu	  niðurstöður	  úr	  eigindlegum	  

viðtölum	  og	  greiningu	  opinberra	  gagna.	  

3.2	   Gagnasöfnun	  

Við	   grunngagnasöfnun	   fyrir	   fræðilega	   hluta	   verkefnisins	   var	   stuðst	   við	  

eftirfarandi:	  

• Fræðibækur	   sem	   fjalla	   um	   rannsóknaraðferðir,	   verkefnamat	   og	  

sjálfsmat/innra	  mat.	  

• Rannsóknir	  og	  verkefni.	  Leitað	  var	  eftir	  rannsóknum	  sem	  gerðar	  hafa	  

verið	   á	   þessu	   sviði,	   jafnt	   innlendum	   sem	   erlendum.	   Við	   leitina	   voru	  

notaðir	   gagnabankar	   sem	   aðgengi	   er	   að	   í	   gegnum	   hvar.is	   og	  

landsbokasafn.is.	  Notaðir	  voru	  gagnabankar	  eins	  og	  ProQuest.	  Hér	  var	  

mikilvægt	   að	   afmarka	   leitina	   vel	   með	   efnisorðum	   sem	   henta	  

viðfangsefninu	  og	  eru	  lýsandi	  fyrir	  það.	  Hér	  voru	  það	  efnisorð	  eins	  og	  

verkefnamat,	   sjálfsmat,	   innra	   mat.	   Miðað	   var	   við	   að	   greinar	   væru	  

ritrýndar.	  Skoðaðar	  voru	  heimildaskrár	  námsritgerða	  sem	  unnar	  hafa	  

verið	  á	  svipuðu	  sviði	  og	  leitað	  fanga	  þar.	  	  

Gagnasöfnun	  fyrir	  sjálfa	  rannsóknina	  fór	  fram	  á	  eftirfarandi	  hátt.	  

1. Sendur	  var	  tölvupóstur	  til	  skólameistara	  í	  31	  framhaldsskóla.	  Ákveðið	  var	  að	  

sleppa	   sérskólum	  eins	   og	  myndlistarskólum	  og	   landbúnaðarskólum.	   Þar	   var	  

óskað	  eftir	  liðsinni	  skólameistara	  við	  verkefnið	  og	  gerð	  grein	  fyrir	  því	  eins	  og	  

sjá	  má	  í	  fylgiskjali	  1.	  Þar	  voru	  lagðar	  fram	  nokkrar	  spurningar	  þar	  sem	  meðal	  

annars	  var	  óskað	  eftir	  gögnum	  frá	  skólunum.	  Það	  verður	  að	  segjast	  eins	  og	  er	  

að	  svörunin	  var	  fremur	  dræm.	  Aðeins	  barst	  formlegt	  svar	  frá	  11	  skólum.	  Eftir	  

að	  hafa	  farið	  yfir	  þau	  gögn	  sem	  bárust	  kom	  í	  ljós	  að	  þar	  fékkst	  nokkuð	  góður	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
77	  Richard	  A.	  Krueger,	  Focus	  Groups,	  2.	  útgáfa	  	  (Thousand	  Oaks:	  Sage	  Publications,	  1994).	  6.	  
78	  Sóley	  S.	  Bender,	   „Rýnihópar,“	   í	  Handbók	   í	  aðferðafræði	  og	   rannsóknum	   í	  heilbrigðisvísindum,	  
ritstj.	  Sigríður	  Halldórsdóttir	  og	  Kristján	  Kristjánsson	  (Akureyri:	  Háskólinn	  á	  Akureyri	  2003),	  85.	  

þverskurður	  af	  framhaldsskólum	  landsins	  og	  því	  var	  óskað	  eftir	  viðtölum	  við	  

stjórnendur	  úr	  þessum	  skólum.	  Niðurstaðan	  varð	  að	  viðtöl	  voru	  tekin	  við	  10	  

stjórnendur	  úr	   jafn	  mörgum	  skólum.	  Þar	  var	  stuðst	  við	  formaðar	  spurningar	  

(e.	   structured	   interview).	   Settur	   var	   upp	   viðtalsrammi	   (sjá	   fylgiskjal	   2)	   þar	  

sem	   leitast	  var	  við	  að	  greina	  á	  milli	   staðreynda	  og	  matskenndra	  þátta.	  Fyrri	  

rannsóknarspurningin	   fjallar	   að	  mestu	   um	   staðreyndir	   en	   sú	   seinni	   kallar	   á	  

einstaklingsbundin	   viðhorf	   og	   er	   mun	   matskenndari.	   Viðtölin	   tóku	   30-‐40	  

mínútur.	  

2. Skoðuð	   voru	   þau	   skriflegu	   gögn	   sem	   eru	   fyrirliggjandi,	   bæði	   aðsend	   frá	  

einstökum	   framhaldsskólum,	   frá	   menntamálaráðuneyti	   og	   innlendar	  

rannsóknir.	   Einnig	   var	   stuðst	   við	   lög	   og	   reglugerðir	   sem	   gilda	   um	  

framhaldsskóla	  sem	  og	  aðalnámskrá.	  	  

3. Rætt	   var	   við	   fulltrúa	   úr	   mennta-‐	   og	   menningarmálaráðueyti	   og	   upplýsinga	  

aflað	  með	  tölvupóstsamskiptum.	  

4. Haldinn	   var	   rýnihópafundur	   þar	   sem	   rannsakandi	   ræddi	   við	   4	  

skólastjórnendur	  um	  niðurstöðurnar	  úr	  lið	  1	  og	  2.	  Tilgangur	  þess	  var	  að	  fá	  álit	  

stjórnenda	   á	   þeim	   niðurstöðum	   sem	   fengust	   í	   rannsókninni	   –	   fá	   ný	  

sjónarhorn	  á	  túlkanir.	  	  

3.2.1 Greining	  og	  úrvinnsla	  gagna	  

Gögnum	   var	   safnað	   af	   heimasíðum	   framhaldsskólanna.	   Þar	   var	   einkum	   um	   að	  

ræða	  sjálfsmatsskýrslur	  og	  sjálfsmatsáætlanir.	  Farið	  var	  yfir	  þessi	  gögn,	  þau	  borin	  

saman	  og	   sett	   upp	   yfirlit	   um	  hvaða	   aðferðum	   skólarnir	   beita	   og	   hve	   lengi	   þeir	  

hafa	   viðhaft	   þær.	   Þá	   voru	   þessi	   gögn	   einnig	   borin	   saman	   við	   skýrslur	  

menntamálaráðuneytis	  um	  sjálfsmat	  í	  framhaldsskólum.	  

Viðtölin	  fóru	  fram	  í	  síma.	  Notaður	  var	  tölvusími	  og	  voru	  viðtölin	  tekin	  upp	  með	  

hugbúnaðinum	  Audacity	  og	  vistuð	  á	  tölvu.	  Öll	  viðtölin	  voru	  því	  næst	  skrifuð	  upp	  

orðrétt	   og	   unnið	   úr	   þeim	   út	   frá	   viðtalsrammanum	   sem	   stuðst	   var	   við.	   Hver	  

spurning	  var	  greind	  og	  skráð	  í	  vinnuskjal.	  	  

Rýnihópsfundurinn	  var	  símafundur	  þar	  sem	  4	  þátttakendur	  voru	  mættir	  ásamt	  

rannsakanda.	   Umræðurnar	   á	   fundinum	   voru	   hljóðritaðar	   á	   sama	   hátt	   og	  

einstaklingsviðtölin.	   Niðurstöður	   úr	   þeim	   voru	   síðan	   bornar	   saman	   við	  

niðurstöður	  formuðu	  viðtalanna.	  	  

Áhersla	  var	  lögð	  á	  að	  ekki	  væri	  hægt	  að	  rekja	  svör	  eða	  þætti	  í	  niðurstöðum	  til	  

einstakra	   viðmælenda	   í	   þeim	   þætti	   sem	   snýr	   að	   viðhorfum	   til	   sjálfsmatsins	   og	  

aðferðanna	  sem	  beitt	  er	  við	  það.	  

3.2.2 Þátttakendur	  í	  rannsókninni	  

Í	  rannsókninni	  tóku	  þátt	  10	  framhaldsskólar.	  Um	  var	  að	  ræða	  skóla	  víðs	  vegar	  af	  

landinu,	   stóra	   og	   smáa,	   bekkjaskóla	   og	   áfangaskóla.	   Viðmælendur	   voru	   allir	   úr	  

hópi	   stjórnenda,	   það	   er	   skólameistarar	   og	   aðstoðarstjórnendur.	   Skólarnir	   voru	  

flokkaðir	   eftir	   nemendafjölda;	   lítill	   skóli	  með	   allt	   að	   300	   nemendur,	  meðalstór	  

skóli	  með	  300-‐599	  nemendur	  og	  stór	  skóli	  með	  600	  nemendur	  og	  fleiri. 

3.3	   Siðferðileg	  álitamál	  

Þegar	  eigindlegum	  rannsóknarviðtölum	  er	  beitt	  er	  nauðsynlegt	  að	  hafa	  í	  huga	  að	  

viðmælendum	   hafi	   verið	   gerð	   grein	   fyrir	   tilgangi	   rannsóknarinnar	   og	   fyrir	   liggi	  

upplýst	  samþykki	  frá	  þeim	  fyrir	  þátttöku	  þeirra.	  Þá	  ber	  að	  leggja	  áherslu	  á	  það	  að	  

trúnaður	   sé	  haldinn	   við	   viðmælendur	  og	  nafnleysis	   gætt.79	  Þetta	   er	   þáttur	   sem	  

hafður	   var	   í	   huga	   í	   viðtölunum.	   Þátttakendum	   var	   sendur	   tölvupóstur	   þar	   sem	  

óskað	   var	   eftir	   samþykki	   þeirra	   fyrir	   þátttökunni.	   Þar	   var	   þess	   gætt	   að	  

viðmælendur	  væru	  upplýstir	  um	  tilgang	  rannsóknarinnar	  og	  vel	  meðvitaðir	  um	  á	  

hvaða	  hátt	   svör	   þeirra	   yrðu	  notuð.	   Þá	   var	   lögð	   áhersla	   á	   	   trúnað	  og	  nafnleynd	  

þátttakenda.	  Einnig	  var	  þess	  getið	  að	  viðtölin	  yrðu	  hljóðrituð.	  

3.4	   Réttmæti	  

Til	   að	   tryggja	   réttmæti	   var	   aðferðafærðilegri	   þríprófun	   beitt.	   Mikilvægt	   er	   að	  

reyna	   að	   sýna	   sem	   flestar	   hliðar	   málsins	   og	   til	   þess	   að	   það	   megi	   takast	   er	  

nauðsynlegt	  að	  beita	  sem	  flestum	  aðferðum	  og	  afla	  gagna	  á	  fjölbreyttan	  hátt.	  Þar	  

má	  m.a.	  nefna	  viðtöl	  og	   rannsóknir	  á	  vettvangi,	   greiningu	  gagna	  og	  gagnaöflun	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
79	  Robert	   K.	   Yin,	   Case	   study	   research.	   Design	   and	  methods,	   (Thousand	  Oaks:	   Sage	   Publication,	  
2009).	   Kindle;	   Chris	   Hart,	  Doing	   your	  masters	   dissertation.	   Realizing	   your	   potential	   as	   a	   social	  
scientist	  	  (Los	  Angeles:	  Sage	  Publication,	  2009);	  Posavac,	  Program	  evaluation.	  Methods	  and	  case	  
studies:	  222.	  

frá	  mismunandi	   aðilum.80	  Hjá	  Hart81	  kemur	   einnig	   fram	  að	  með	  þríprófun	  megi	  

tryggja	  réttmæti	  rannsóknar	  með	  því	  að	  samtvinna	  gögn	  sem	  safnað	  hefur	  verið	  

með	  mismunandi	   aðferðum;	   á	   þann	  hátt	  megi	   fá	   betri	   og	   fullkomnari	  mynd	   af	  

viðfanginu	  heldur	   en	  ef	   aðeins	   einni	   aðferð	  er	  beitt.	  Mismunandi	   aðferðir	   gefa	  

ekki	  endilega	  sambærilegar	  niðurstöður.	  Þar	  geta	  komið	  frávik	  sem	  aðeins	  eru	  til	  

að	  bæta	  inn	  í	  myndina	  og	  gera	  hana	  skýrari.	  	  

Eins	   og	   áður	   hefur	   komið	   fram	   var	   aðferðum	   verkefnamats	   beitt	   í	   þessari	  

rannsókn.	  Eigindleg	  viðtöl	  við	  viðmælendur	  í	  framhaldsskólum	  gefa	  innsýn	  í	  þær	  

aðferðir	  sem	  notaðar	  eru	  til	  sjálfsmats	  í	  skólunum.	  Með	  þeim	  fékkst	  einnig	  sýn	  og	  

upplifun	  þeirra	  sem	  beita	  þessum	  aðferðum.	  Þetta	  var	  svo	  borið	  saman	  við	  það	  

sem	   fram	  kemur	   í	   opinberum	  gögnum	  sem	   liggja	   fyrir	  um	  niðurstöður	  úr	   innra	  

mati	   skólanna	  og	  upplýsingum	  frá	   fulltrúa	   ráðuneytis.	  Þá	  ættu	  viðhorf	  þau	  sem	  

fram	  koma	  hjá	  rýnihópi	  einnig	  að	  gefa	  gleggri	  mynd.	  

Hvað	  varðar	  hlutdrægni	  rannsakanda	  nefnir	  Creswell82	  að	  nauðsynlegt	  sé	  fyrir	  

rannsakanda	  að	  gera	  grein	  fyrir	  stöðu	  sinni	  og	  störfum,	  fordómum	  og	  skoðunum	  

sem	  mögulega	  geti	  haft	  áhrif	  á	  túlkun	  og	  niðurstöðu	  rannsóknarinnar.	  Þar	  sem	  ég	  

er	   stjórnandi	   í	   einum	   af	   framhaldsskólum	   landsins	   og	   rannsóknin	   snýr	   að	  

starfsemi	   framhaldsskóla	   taldi	   ég	   þetta	   nauðsynlegt	   fyrir	  mig.	   Ég	   hef	   ákveðinn	  

bakgrunn	   úr	   skólakerfinu	   og	   reynslu	   af	   sjálfsmati/innra	   mati	   á	   öðru	   skólastigi.	  

Áhugi	  minn	  á	  viðfangsefninu	  og	  þessir	  þættir	  gætu	  óneitanlega	  haft	  áhrif	  þegar	  

kemur	  að	  hlutdrægni	  rannsakanda.	  Það	  getur	  bæði	  verið	  kostur	  og	  galli	  að	  mínu	  

mati.	  Kosturinn	  felst	   í	  því	  að	  ég	  hef	  ákveðna	   innsýn	   í	  málið	  sem	  auðvelduðu	  að	  

greina	   að	   hverju	   skyldi	   stefna	   í	   verkefninu	   og	   hverjir	   áhersluþættirnir	   ættu	   að	  

vera.	  Hins	  vegar	  þurfti	  að	  gæta	  þess	  að	  láta	  ekki	  eigin	  skoðanir	  hafa	  of	  mikil	  áhrif,	  

t.d.	   í	  mótun	  verkefnamatsins	  sem	  og	  í	  eigindlegu	  viðtölunum.	  Þar	  var	  leitast	  við	  

að	  gæta	  hlutleysis,	  spyrja	  opinna	  spurninga	  og	  vera	  ekki	  leiðandi.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
80	  Posavac,	  Program	  evaluation.	  Methods	  and	  case	  studies:	  220;	  Newcomer,	  „Planning	  and	  
designing	  useful	  evaluations.“	  
81	  Hart,	  Doing	  your	  masters	  dissertation.	  Realizing	  your	  potential	  as	  a	  social	  scientist:	  349-‐50.	  
82	  John	  W	  Creswell,	  Qualitative	  inquiry	  and	  research	  design.	  Choosing	  among	  five	  traditions	  	  
(Thousand	  Oaks:	  Sage	  Publications,	  1998).	  201.	  

3.5	   Framvinda	  verkefnisins	  

Verkefnið	  hófst	   á	  haustdögum	  2011.	   Þá	  hófst	   vinna	   við	   rannsóknaráætlun	   sem	  

var	   lokið	   í	   desember.	   Söfnun	   grunngagna	   hófst	   á	   sama	   tíma.	   Undirbúningur	  

viðtala	  og	  söfnun	  gagna	  frá	  skólum	  og	  ráðuneyti	  hófst	  í	  febrúar	  2012.	  Sendur	  var	  

póstur	   til	   skólameistara	   27.	   febrúar	   2012	   með	   beiðni	   um	   þátttöku	   og	  

grundvallarspurningum	  (sjá	  fylgiskjal	  1	  og	  2).	  Eins	  og	  áður	  hefur	  komið	  fram	  var	  

svörun	   fremur	   dræm	   og	   kom	   nú	   nokkurt	   hlé	   á	   gagnasöfnun	   vegna	   vinnu	  

rannsakanda.	   Í	   maí	   var	   viðtalsrammi	   fyrir	   eigindlegu	   viðtölin	   tilbúinn	   og	   viðtöl	  

fóru	  fram	  á	  tímabilinu	  14.	  -‐20.	  júní	  2012.	  Því	  næst	  hófst	  úrvinnsla	  þeirra	  sem	  stóð	  

frá	   16.	   júní	   til	   10.	   júlí.	   Þá	   hófst	   vinna	   við	   skriftir	   og	   endurbætur	   á	   fræðilegum	  

hluta	  sem	  sneri	  að	  umfjöllun	  um	  aðferðafræði	  og	  sjálfsmat.	  Vinna	  við	  stöðumatið	  

sjálft	  hófst	  svo	  eftir	  miðjan	  júlí	  og	  lauk	  20.	  ágúst.	  Rýnihópsfundur	  var	  haldinn	  4.	  

september	   og	   niðurstöður	   hans	   þá	   bornar	   saman	   við	   niðurstöður	   matsins.	  

Lokafrágangur	  og	  yfirlestur	  stóð	  svo	  yfir	  til	  8.	  september.	  

4 Greining	  –	  niðurstöður	  

Í	   þessum	   kafla	   er	   gerð	   grein	   fyrir	   niðurstöðum	   verkefnamatsins	   og	   sett	   fram	  

greining.	   Í	  greiningunni	  er	   leitast	  við	  að	  svara	  þeim	  rannsóknarspurningum	  sem	  

settar	  voru	  fram	  í	  kafla	  1.2	  og	  liggja	  matinu	  til	  grundvallar.	  	  

4.1 Hvers	  konar	  sjálfsmatsaðferðir	  eru	  notaðar	  í	  framhaldsskólum?	  

Hér	   á	   eftir	   er	   leitast	   við	   að	   svara	   fyrri	   rannsóknarspurningu	   verkefnisins:	  Hvers	  

konar	   sjálfsmatsaðferðir	   eru	   notaðar	   í	   framhaldsskólum?	   Hvernig	   og	   hvenær	  

voru	  þær	  innleiddar,	  var	  notuð	  fyrirmynd,	  hvernig	  hefur	  matið	  þróast	  og	  hverjir	  

tóku	  þátt	  í	  mótun	  þess?	  Hversu	  mikill	  tími	  og	  kostnaður	  fylgir	  matinu?	  

Svara	   við	   þessari	   spurningu	   var	   að	   mestu	   aflað	   úr	   opinberum	   gögnum	   og	  

upplýsingum	  sem	  fengnar	  eru	  að	  nokkru	  leyti	  frá	  skólunum	  sjálfum.	  Gerð	  er	  grein	  

fyrir	  helstu	  sjálfsmatsaðferðum	  og	  matstækjum	  sem	  skólarnir	  hafa	  nýtt	  sér.	  Sett	  

er	  fram	  yfirlit	  yfir	  innleiðingu	  sjálfsmats	  í	  framhaldsskólunum,	  því	  næst	  er	  fjallað	  

um	  hvern	   skóla	   fyrir	   sig	  og	  að	   lokum	  dregin	   saman	  helstu	  atriði.	  Að	   lokum	  eru	  

kaflar	  sem	  fjallar	  um	  þá	  þætti	  sem	  sjálfsmatið	  tekur	  til	  svo	  og	  tíma	  og	  kostnað	  við	  

innra	  mat	  skólanna.	  

4.1.1	  Helstu	  matstæki	  framhaldsskólanna	  

Eins	  og	  fram	  kemur	  hér	  á	  eftir	  hafa	  ýmsar	  tilraunir	  verið	  gerðar	  með	  matstæki	  í	  

innra	  mati	   framhaldsskólanna.	  Áður	   en	   lengra	   er	   haldið	   er	   rétt	   að	   gera	   nokkra	  

grein	  fyrir	  helstu	  sjálfsmatsaðferðum	  eða	  sjálfsmatslíkönum.	  Áður	  hefur	  lauslega	  

verið	   gerð	   grein	   fyrir	   fyrstu	   tilrauninni	   til	   að	   útbúa	   heildstætt	   matslíkan	   fyrir	  

framhaldsskólana	  sem	  birtist	  árið	  1997	  í	  Handbók	  um	  mat	  á	  skólastarfi.	  Það	  líkan	  

náði	  þó	  aldrei	  fótfestu	  og	  lítil	  reynsla	  fékkst	  því	  af	  því.	  Þótti	  það	  flókið	  og	  erfitt	  að	  

sveigja	  það	  að	  skólastarfinu.	  	  

4.1.1.1	  Framhalds-‐Skólarýnir	  

Fljótlega	  eftir	   tilraunina	  með	  matslíkanið	   í	   Kvennaskólanum,	  hófst	   samstarf	  um	  

þróun	   sjálfsmatslíkans	   fyrir	   framhaldsskóla	   á	   Akureyri.	   Þróunarverkefni	   þetta	  

leiddi	  Benedikt	  Sigurðarson	  sem	  þá	  starfaði	  hjá	  Rannsóknarstofnun	  Háskólans	  á	  

Akureyri.	  Ásamt	  honum	  stóðu	  að	  verkefninu	  framhaldsskólar	  á	  Norðurlandi.	  Voru	  

það	   Menntaskólinn	   á	   Akureyri,	   Verkmenntaskólinn	   á	   Akureyri,	   Fjölbrautaskóli	  

Norðurlands	  vestra,	  Framhaldsskólinn	  á	  Húsavík	  og	  Framhaldsskólinn	  á	  Laugum.	  

Unnið	   var	   á	   grundvelli	   sjálfsmatslíkans	   sem	   Benedikt	   hafði	   einnig	   þróað	   og	  

kallaðist	  Grunn-‐Skólarýnir.	  Vinnuhópar	   voru	   í	   gangi	   frá	  nóvember	  1999	  þar	   til	   í	  

maí	   2000.	   Verkefninu	   lauk	   svo	   í	   október	   sama	   ár.	   Afurð	   þessa	   samstarfs	   varð	  

sjálfsmatslíkanið	  Framhalds-‐Skólarýnir.	  

Í	   kynningu	   á	   Framhalds-‐Skólarýni	   sem	   fram	   fór	   á	  matsráðstefnu	   sem	   haldin	  

var	  árið	  2003	  kom	  fram	  að	  þarna	  væri	  um	  að	  ræða	  heildstætt	  matslíkan	  sem	  gæfi	  

skólum	  tækifæri	  til	  að	  ramma	  inn	  stefnumótun,	  gagnaöflun	  og	  mat	  til	  lengri	  tíma	  

og	  útfæra	  það	  í	  áætlun.	  Þá	  væri	  um	  að	  ræða	  einkunnagjöf	  samkvæmt	  ströngum	  

leiðbeiningum	   sem	   byði	   upp	   á	   að	   skólinn	   bæri	   sig	   saman	   við	   eigin	   árangur	   og	  

fyrra	   mat	   ásamt	   því	   að	   geta	   borið	   sig	   saman	   við	   aðra	   skóla	   á	   sambærilegum	  

forsendum	  árlega	  og	  frá	  ári	  til	  árs.	  Þá	  væru	  dregnir	  fram	  styrkleikar	  og	  veikleikar	  í	  

starfi	  skólanna.	  

Matslíkan	  þetta	  virðist	  hafa	  verið	  byggt	  á	  svipuðum	  forsendum	  og	  líkanið	  sem	  

fram	   kom	   í	   Handbók	   um	   mat	   á	   skólastarfi,	   það	   er	   hugmyndum	   altækrar	  

gæðastjórnunar	   (TQM)	   og	   EFQM.	   Skólarýnirinn	   er	   byggður	   upp	   á	   hagnýtum	  

vinnuaðferðum	  sjálfsmats,	   hugtökum	  og	  þekkingu	   frá	   rannsóknarhefð	   skilvirkra	  

skóla.	   Þá	   skilgreinir	   hann	   gangverk	   framhaldsskólans	   sem	   samhangandi	   kerfi	  

innbyrðis	  tengdra	  sviða	  og	  eininga.	  

Meginsvið	  Framhalds-‐Skólarýnis	  eru:	  

ü Forsendur;	  yfirstjórn	  30%	  

o Forysta	  og	  frumkvæði	  /	  túlkun	  vinnufyrirmæla	  

ü Ferli;	  	  starfsemi	  30%	  

o Fagmennska,	  viðmiðanir	  í	  kennslu,	  samskipti,	  öryggi	  –	  samstarf	  út	  

á	  við	  og	  umgjörð	  

ü Frammistaða;	  40%	  

o Árangur	   nemenda	   eða	   einkunnir	   /	   traust	   og	   ánægja	  

hagsmunaaðila	  

Líkanið	  sjálft	  er	  byggt	  upp	  á	  eftirfarandi	  hátt:	  

ü 3	  meginsvið	  

ü 11	  undirsvið,	  brotin	  niður	  í	  71	  undirflokk	  

ü 294	  matsspurningar	  (sjá	  dæmi	  í	  fylgiskjölum	  8	  og	  9)	  

ü SVÓT	  greining	  með	  víðtækri	  þátttöku	  starfsmanna	  

ü 1000	  punkta	  einkunnakerfi	  

ü Skipulagsgögn	  rýnd	  

ü Aflað	  er	  grunngagna	  

ü Stýrð	  einkunnagjöf	  –	  í	  samræmi	  við	  strangar	  leiðbeiningar	  

ü Matshópur	  gefur	  einkunn	  –	  á	  grundvelli	  undirbúnings.	  

Gögn	  sem	  nýtt	  eru	  við	  matið	  eru:	  

ü Skólanámskrá	  /	  handbækur	  –	  áætlanir	  

ü Kynningargögn	  

ü Allar	   skrár	   og	   skýrslur	   –	   fundargerðir,	   dreifirit	   –	   minnisblöð	   og	   ræður	  

o.s.frv.	  

ü Kannanir,	  úttektir	  og	  prófniðurstöður	  

ü Hefðir	  og	  starfsvenjur	  (menning)	  

ü Greining	  (SVÓT).	  

Þá	  er	  gengið	  út	  frá	  því	  

ü að	  allir	  starfsmenn	  svari	  matsspurningum	  Skólarýnis	  sem	  geta	  verið	  allt	  að	  

294	  

ü að	  skólinn	  sæki	  formleg	  gögn	  til	  aðila:	  

o Til	  foreldra	  og	  samstarfsaðila	  (kannanir	  –	  fundir	  /	  hópvinna)	  

o Til	  nemenda	  (kannanir	  –	  fundir	  eða	  hópvinna)	  

o Til	  starfsmanna	  (viðhorfakannanir	  –	  viðtöl	  /	  hópvinna)	  

ü að	  fyrirliggjandi	  gögn	  verði	  undirbúin	  af	  stjórnendum	  og	  markvisst	  rýnd.	  

Gert	  er	  ráð	  fyrir	  að	  matsvinnan	  fari	  fram	  á	  eftirfarandi	  hátt:	  

ü Forrit	   sett	   upp	   á	   netkerfi	   skólans	   –	   starfsmenn	   fá	   gervinafn	   og	  

aðgangsnúmer	  

ü Matsspurningum	  svarað	  (allir	  starfsmenn	  x	  2-‐3	  klst.)	  

ü SVÓT	  greining	  –	  allir	  starfsmenn	  að	  ákv.	  skólans	  

ü Matshópur	  –	  undirbýr	  sig	  (2x4	  klst.)	  og	  vinnur	  matið	  (12-‐16	  klst.)	  	  

Skólanum	  er	  ætlað	  að	  nýta	  matslíkanið	  til	  að	  fá	  „stöðumynd“	  til	  að	  vinna	  út	  frá	  

og	   efla	   stefnumótun	   og	   skipuleggja	   gagnaöflun.	   Út	   frá	   því	   vinnur	   skólinn	  

heildstæða	  matsáætlun	   og	   gerir	   eftir	   henni	   heildstætt	   mat	   með	   Skólarýninum	  

þar	   sem	   kallaðir	   eru	   fram	   styrkleikar	   og	   veikleikar.	   Á	   því	   mati	   má	   svo	   byggja	  

úrbótaáætlanir	   skólans.	   Þá	   ber	   þess	   að	   geta	   að	   matslíkanið	   býður	   líka	   upp	   á	  

rafræna	  skýrslugerð	  sem	  fella	  má	  inn	  í	  sjálfsmatsskýrslur.83	  	  

Einir	  níu	  framhaldsskólar	  á	  landinu	  hafa	  stuðst	  við	  þetta	  matslíkan	  um	  tíma	  en	  

flestir	  þeirra	  hafa	  nú	  snúið	  frá	  því	  og	  tekið	  upp	  aðrar	  matsaðferðir	  eins	  og	  fram	  

kemur	  hér	  síðar.	  

4.1.1.2	  Gæðagreinar	  

Gæðagreinar84	  er	  sjálfsmatslíkan	  fyrir	  skóla	  og	  er	  upprunnið	   í	  Skotlandi	  þar	  sem	  

það	   nefnist	   How	   good	   is	   our	   school?	   Þetta	  matstæki	   var	   upphaflega	   þýtt	   árið	  

1999	   af	   starfsfólki	   á	   Skólaskrifstofu	   Skagfirðinga,	   þeim	   Helgu	   Harðardóttur	   og	  

Þóru	  Björk	   Jónsdóttur.	  Núverandi	   útgáfa	   nefnist	  Gæðagreinar	   2	   og	   er	   þýðing	   á	  

nýjustu	  útgáfunni.	  Þessi	  útgáfa	  birtist	  árið	  2010.	  Þetta	  matstæki	  er	  öllum	  opið	  til	  

afnota	   endurgjaldslaust	   og	   má	   nálgast	   það	   á	   heimasíðu	   Fræðsluþjónustu	  

Skagafjarðar.	  	  

Í	   formála	   að	   Gæðagreinum	   2	   segir:	   „Gæðagreinar	   er	   sjálfsmatsaðferð	   sem	  

upprunnin	  er	  í	  Skotlandi.	  Aðferðin	  varð	  til	  þegar	  skólafólk	  víðs	  vegar	  að	  úr	  skoska	  

skólakerfinu	   kom	   saman	  með	   það	   að	  markmiði	   að	   búa	   til	   gæðagreina	   (quality	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
83	  Benedikt	  Sigurðarson,	  „Framhalds-‐Skólarýnir.	  Sjálfsmatslíkan	  fyrir	  framhaldsskóla“	  (glærur	  frá	  
Matsþingi	  2003,	  Menntaskólinn	  við	  Hamrahlíð,	  2003).	  
84	  Gæðagreinar	  2.	  Sjálfsmat	  skóla,	  þýðing	  Helga	  Harðardóttir	  og	  Þóra	  Björk	  Jónsdóttir	  (Skagafirði:	  
Fræðsluskrifstofa	  Skagfirðinga,	  2010).	  

indicators)	  sem	  áttu	  að	  auðvelda	  starfsfólki	  í	  skólum	  að	  meta	  gæði	  skólastarfs.“85	  

Skólafólk	   úr	   Skagafirði	   kynntist	   kerfinu	   í	   námsferðum	   til	   Skotlands	   og	   ákvað	   í	  

kjölfarið	  að	  innleiða	  kerfið	  í	  Árskóla	  á	  Sauðárkróki.	  Í	  kjölfarið	  var	  ráðist	  í	  þýðingu	  

kerfisins	   með	   leyfi	   skoska	   menntamálaráðuneytisins.	   Árskóli	   hefur	   verið	   í	  

samstarfi	  við	  Balwearie	  High	  School	  í	  Skotlandi	  um	  langt	  árabil	  og	  unnið	  að	  þróun	  

kerfisins.	  

Gæðagreinarnir	  byggjast	  á	  þremur	  grundvallarspurningum:	  

ü Hvernig	  stöndum	  við	  okkur?	  

ü Hvernig	  vitum	  við	  það?	  

ü Hvað	  gerum	  við	  næst?	  	  

Aðferðin,	  sem	  beitt	  er	   í	  þessu	  kerfi,	  er	   ígrundun.	  Allir	  starfsmenn	  íhuga	  gæði	  

vinnu	  sinnar,	  bæði	  sem	  einstaklingar	  og	   í	  hóp.	  Gæðagreinarnir	  eru	  settir	   fram	   í	  

níu	  lykilþáttum	  sem	  byggjast	  á	  sex	  grundvallarspurningum:	  

ü Hvaða	  árangri	  höfum	  við	  náð?	  

ü Hversu	  vel	  mætum	  við	  þörfum	  skólasamfélagsins?	  

ü Hversu	  góða	  menntun	  veitum	  við?	  

ü Hversu	  góð	  er	  stjórnun	  skólans?	  

ü Hversu	  góð	  er	  forystan	  í	  skólanum?	  

ü Hverjir	  eru	  möguleikar	  okkar	  til	  framfara?	  

Lykilþættirnir	  níu	  sem	  matið	  byggist	  á	  eru:	  	  

1. Heildarárangur	  	  

2. Áhrif	  á	  nemendur	  	  

3. Áhrif	  á	  starfsfólk	  	  

4. Áhrif	  á	  samfélagið	  	  

5. Menntun	  	  

6. Stefnumótun	  og	  áætlanagerð	  	  

7. Starfsmannastjórnun	  og	  stuðningur	  við	  starfsfólk	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
85	  Sama	  heimild,	  4.	  

8. Samvinna	  og	  búnaður	  

9. Forysta.	  

Lykilþættirnir	  ná	  yfir	  allt	  skólastarfið	  og	  má	  setja	  þá	  fram	  á	  eftirfarandi	  hátt:	  

Velgengni	  og	  árangur	  skólans	   Lífið	  og	  starfið	  í	  skólanum	   Sýn	  skólans	  
og	  forysta	  

Hvaða	  árangri	  
höfum	  við	  náð?	  

Hversu	  vel	  mætum	  
við	  þörfum	  
skólasamfélagsins?	  

Hversu	  góða	  
menntun	  veitum	  
við?	  

Hversu	  góð	  er	  
stjórnun	  
skólans?	  

Hversu	  góð	  er	  
forystan	  í	  
skólanum?	  

	  	  

Matslíkaninu	   fylgir	   gæðagreinarammi	   (sjá	   fylgiskjal	   5)	   sem	   nota	   má	   á	   ýmsa	  

vegu.	   Þar	   koma	   fram	   gæðaviðmið	   og	   tengdar	   eru	   saman	   mælingar	   á	  

frammistöðu,	   mat	   á	   skólabrag	   og	   faglegt	   mat,	   byggt	   á	   gögnum	   um	   gæði	  

menntunarinnar	   og	   starfshátta	   sem	   verið	   er	   að	   meta.	   Þá	   fylgja	   einnig	   margs	  

konar	  eyðublöð	  og	  skjöl	  með	  gæðagreinum	  fyrir	  hvern	  lykilþátt	  (sjá	  fylgiskjal	  6).	  

Matið	   byggist	   á	   upplýsingum	  úr	  megindlegum	   gögnum,	   skipulagðri	   athugun	   og	  

viðhorfum	  fólks.	  

Gæðagreinarnir	  hafa	  aðallega	  verið	  notaðir	  í	  sjálfsmati	  grunnskóla	  hér	  á	  landi	  

en	  nú	  nýta	  tveir	  framhaldsskólar	  þetta	  matstæki.	  

4.1.1.3	  „Heimasmíðuð“	  kerfi	  

Langflestir	   framhaldsskólar	   virðast	  hafa	   kosið	  að	  móta	   sitt	   eigið	   sjálfsmatskerfi.	  

Flest	   eru	   þau	   byggð	   upp	   á	   ýmiss	   konar	   viðhorfskönnunum	   og	   greiningu	  

tölfræðilegra	   gagna	   sem	   fyrir	   liggja	   í	   skólunum.	   Í	   flestum	   tilfellum	  er	   sett	   fram	  

áætlun	   um	   hvaða	   þætti	   skal	   skoða	   hverju	   sinni	   og	   er	   matið	   framkvæmt	   í	  

samræmi	   við	   þessa	   áætlun.	   Oft	   virðast	   kennslukannanir	   og	   viðhorfskannanir	   á	  

líðan	  nemenda	  og	  starfsmanna	  vega	  þungt.	  	  

Á	   undanförnum	   árum	   hafa	   nokkrir	   skólar	   notið	   aðstoðar	   við	   að	   koma	   á	  

matsaðferðum	   sem	   taka	   mið	   af	   lýðræðislegu	   rökræðuferli.	   Einnig	   er	   talað	   um	  

lýðræðislegt	   sjálfsmat	  með	   valdeflingarnálgun	   (e.	   empowerment).	   Það	  eru	  þær	  

Sigurlína	   Davíðsdóttir	   og	   Penelope	   Lisi	   sem	   hafa	   verið	   skólunum	   til	   aðstoðar	  

þegar	  kemur	  að	  vali	  á	  aðferðum.	  Þær	  hafa	  bent	  á	  að	  nálgunin	  skipti	  verulegu	  máli	  

og	  hafa	  beint	  skólum	  í	  áðurnefnda	  átt.	  	  

Valdeflingarnálgun	  í	  mati	  hefur	  verið	  sett	  fram	  í	  líkani	  sem	  er	  skipt	  í	  þrjú	  stig:	  

a)	  að	  koma	  sér	  niður	  á	  framtíðarsýn	  eða	  tilgang	  sem	  þátttakendur	  sameinast	  um;	  

b)	  að	  skilgreina	  hvernig	  staðan	  er,	  bæði	  hvað	  varðar	  styrkleika	  og	  veikleika;	  c)	  að	  

gera	  áætlanir	  um	  framtíðina	  með	  því	  að	  þátttakendur	  setji	  sér	  markmið	  og	  þeim	  

sé	   síðan	   hjálpað	   að	   skilgreina	   eigin	   vinnu	   að	   þessum	   markmiðum.	  

Rökræðulýðræði	   felur	   í	   sér	   að	   allir	   helstu	   hagsmunaaðilar	   koma	   að	  matinu	   og	  

samræður	   verða	   að	   eiga	   sér	   stað	   í	   matsferlinu	   og	   rökrætt	   er	   um	  

niðurstöðurnar.86	  Hér	   er	   því	   lögð	   áhersla	   á	   lýðræðislegar	   aðferðir	   þar	   sem	   allir	  

hlutaðeigandi	  taka	  þátt,	  þ.e.	  starfsmenn,	  nemendur	  og	  foreldrar.	  Þeir	  skólar	  sem	  

hafa	   tileinkað	   sér	   þessa	   hugmyndafræði	   beita	   í	   auknum	   mæli	   fjölbreyttari	  

aðferðum,	  svo	  sem	  rýnihópum	  og	  starfendarannsóknum.	  	  

4.1.1.4	  ISO9001	  gæðastaðall	  

ISO9001	   er	   alþjóðlegur	   vottaður	   gæðastaðall	   ætlaður	   fyrirtækjum.	   Um	   er	   að	  

ræða	   gæðakerfi	   sem	   tekur	   á	   öllum	   þáttum	   í	   starfsemi	   fyrirtækja.	   Þrír	   íslenskir	  

framhaldsskólar	   vinna	  eftir	   slíkum	   staðli	   og	   er	   sjálfsmatið	  hluti	   af	   gæðakerfinu.	  

Öll	  starfsemi	  þessara	  skóla	  er	  skilgreind	  í	  verkferla	  á	  kerfisbundinn	  hátt.	  Þar	  eru	  

sett	   gæðamarkmið	   og	   mælikvarðar	   á	   alla	   starfsemina,	   jafnt	   kennslu	   sem	  

námsmat,	   innritun,	   mannaráðningar	   og	   fjármál.	   Vinna	   við	   kerfið	   er	   stöðugt	   í	  

gangi	   og	   tekin	   reglulega	   út	   af	   utanaðkomandi	   úttektaraðlila	   á	   vegum	  Vottunar	  

hf. 87 	  Kerfinu	   fylgja	   umfangsmiklar	   gæðahandbækur	   sem	   í	   eru	   skjöl	   um	   alla	  

starfsemi	   skólans.	   Sem	   dæmi	   má	   taka	   gæðahandbók	   Verkmenntaskólans	   á	  

Akureyri	  sem	  skiptist	  niður	  í	  eftirfarandi	  þætti:	  

ü 00	  Innihald	  (INN-‐skjöl)	  

ü 01	  Stjórnskipulag	  og	  stefna	  (STS-‐skjöl)	  

ü 02	  Starfslýsingar	  (STL-‐skjöl)	  

ü 03	  Áfangalýsingar	  

ü 05	  Verklagsreglur	  (VKL-‐skjöl)	  

ü 06	  Vinnulýsingar	  (VNL-‐skjöl)	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
86	  Sigurlína	  Davíðsdóttir,	  „Hvað	  breytist	  í	  skólum	  þegar	  sjálfsmat	  er	  gert?,“	  10-‐11.	  
87	  Menntaskólinn	  í	  Kópavogi,	  „ISO,“	  	  
http://mk.is/index.php?option=com_content&view=article&id=1238&Itemid=224.	  

ü 07	  Leiðbeiningar,	  spjöld	  og	  minnislistar	  (LSM-‐skjöl)	  

ü 08	  Gátlistar	  og	  eyðublöð	  (GÁT-‐skjöl)	  

ü 09	  Kennsluáætlanir.88	  

Í	   hverjum	   þætti	   er	   að	   finna	   fjöldann	   allan	   af	   lýsingum,	   eyðublöðum	   og	  

gátlistum	  sem	  má	  sjá	  sýnishorn	  af	  í	  fylgiskjölum.	  

Gæðastefna	   skólanna	   er	   hluti	   gæðakerfisins	   og	   í	   henni	   eru	   sett	   fram	  

gæðamarkmið	   (sjá	   fylgiskjal	   4).	   Eins	   og	   áður	   sagði	   er	   sjálfsmatið	   hluti	   þessa	  

gæðakerfis.	   Þar	   kemur	   til	   greining	   á	   veikleikum	   í	   verkferlum	   og	   verklagi	   innan	  

skólans.	  Á	   þeirri	   greiningu	   er	   svo	  unnin	   áætlun	  um	  úrbætur.	  Allar	   áætlanir	   um	  

kannanir	  á	  gæðum	  kennslu	  og	  náms	  ásamt	  viðhorfi	  nemenda	  og	  starfsmanna	  eru	  

unnar	  eftir	  verkferlum	  og	  settar	  fram	  sem	  hluti	  kerfisins.	  	  

4.1.1.5	  Stefnumiðað	  árangursmat	  

Einn	   framhaldsskóli	   á	   landinu	   hefur	   tileinkað	   sér	   stefnumiðað	   árangursmat	   (e.	  

Balanced	   Scorecard)	   í	   innra	  mati	   sínu.	   Þessi	  matsaðferð	   hefur	   hins	   vegar	   verið	  

innleidd	   í	   nokkrum	   grunnskólum	   en	   er	   mun	   algengari	   í	   öðrum	   opinberum	  

stofnunum.	  Stefnumiðað	  árangursmat	  er	  í	  raun	  afbrigði	  af	  árangursstjórnun.	  Þar	  

skilgreinir	   stofnunin	   sér	   víddir	   eða	   meginþætti	   eftir	   þörfum	   og	   áherslum.	  

Aðferðin	  byggist	  á	  stefnukortum	  og	  skorkortum.	  Stefnukortin	  lýsa	  á	  myndrænan	  

hátt	  hvernig	  markmið	  stofnunar	  tengjast	  innbyrðis	  og	  skorkortin	  samanstanda	  af	  

sömu	  víddum	  og	  meginmarkmiðum	  og	  stefnukortin	  en	  þar	  er	  jafnframt	  að	  finna	  

tengingu	   meginmarkmiðanna	   við	   árangursmælingar,	   viðmið	   um	   hvað	   sé	  

viðunandi	   eða	   óviðunandi	   árangur	   og	   tillögur	   um	   aðgerðir	   til	   þess	   að	   ná	  

tilætluðum	  árangri.89	  	  

Einn	   hluti	   stefnumiðaðs	   árangursmats	   í	   skólum	   er	  mat	   á	  mannauði	   skólans.	  

Það	  fer	  fram	  með	  sjálfsmati	  kennara	  sem	  og	  mati	  nemenda	  á	  gæðum	  kennslu	  og	  

náms.	  Í	  stefnukortum	  eru	  sett	  fram	  markmið	  og	  árangursviðmið	  fyrir	  þessa	  þætti	  

ásamt	  öðrum	  markmiðum	  sem	  skólinn	  hefur	  sett	  sér	  í	  starfi	  sínu.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
88	  Verkmenntaskólinn	  á	  Akureyri,	  „Gæðahandbók,“	  http://www.vma.is/is/skolinn/gaedahandbok.	  
89	  Stjórnendavefur,	  „Stjórnunaraðferðir,“	  
http://www.stjornendavefur.is/stjornun/stjornunaradferdir/arangursstjornun/HlutiIII/#10._Hvad
_er_stefnumidad_arangursmat_i_rikisrekstri?	  

Mynd	  5	  Stefnukort	  Framhaldsskólans	  í	  Vestmannaeyjum	  (2007).90	  

Hér	  má	  sjá	  stefnukort	  Framhaldsskólans	   í	  Vestmannaeyjum	  sem	  hefur	  unnið	  

og	  þróað	  innra	  mat	  sitt	  á	  þennan	  hátt.	  Þróun	  og	  innleiðing	  kerfisins	  hefur	  staðið	  

yfir	  frá	  árinu	  2004	  og	  hefur	  skólinn	  nú	  unnið	  handbók	  sem	  finna	  má	  á	  heimasíðu	  

hans.91	  

4.1.2	   Sjálfsmatsaðferðir	  framhaldsskólanna	  

Hér	  á	  eftir	  er	  umfjöllun	  um	  sjálfsmatsaðferðir	  32	  framhaldsskóla.	  Í	  upphafi	  er	  sett	  

upp	   tafla	   sem	   sýnir	   yfirlit	   yfir	   skólana	   sem	   skoðaðir	   voru	   og	   þær	  matsaðferðir	  

sem	   þeir	   hafa	   beitt.	   Fram	   kemur	   hvenær	   sjálfsmat	   hófst,	   hverjir	   vinna	   að	  

framkvæmd	   þess,	   hvaða	   matsaðferð	   er	   notuð	   og	   hvort	   skipt	   hefur	   verið	   um	  

aðferð	  eða	  kerfi.	  Þá	  kemur	  einnig	  fram	  hvort	  fengin	  hefur	  verið	  utanaðkomandi	  

aðstoð	   við	   innleiðingu	   matsins	   og	   að	   lokum	   hvort	   sjálfsmatsaðferðir	   skólans	  

teljast	  hafa	  uppfyllt	   viðmið	  menntamálaráðuneytis.	   Því	   næst	   er	   gerð	   grein	   fyrir	  

hverjum	  skóla	  fyrir	  sig	  og	  að	  lokum	  eru	  niðurstöður	  dregnar	  saman.	  

	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
90	  Framhaldsskólinn	  í	  Vestmannaeyjum,	  „Stefnumiðað	  árangursmat.	  Sjálfsmatstæki,“	  
(Vestmannaeyjar2007),	  3.	  
91	  Framhaldsskólinn	  í	  Vestmannaeyjum,	  „Sjálfsmat	  Framhaldsskólans	  í	  Vestmannaeyjum,“	  	  
http://fiv.is/default.asp?sid_id=27386&tre_rod=004|010|&tId=1.	  

Borgarholtsskóli	   2002	   x	   2006	  	   	   	   	   2011-‐	   Já	   	   Já	  

Fjölbrautaskólinn	  við	  Ármúla	   2001	   x	   	   	   	   	   2001-‐	   Nei	   	   Já-‐	  

Framhaldsskóli	  Austur-‐Skaftafellssýslu	   2005	   	   	   	   	   	   2006-‐	   ?	   Já	   Já	  

Fjölbrautaskólinn	  í	  Breiðholti	   ?	   	   	   	   	   	   	   	   	   Já	  

Framhaldsskólinn	  á	  Laugum	   2005?	   x	   2005	   	   	   	   2009-‐	   Já	   	   Já	  

Fjölbrautaskólinn	  í	  Garðabæ	   2001	   x	   x	   	   	   	   	   ?	   	   Já	  

Framhaldsskólinn	  í	  Vestmannaeyjum	   1998	   x	   	   	   	   x	   	   Nei	   Já	   Að	  
hluta	  

Flensborgarskólinn	  í	  Hafnarfirði	   1998	   x	   	   	   	   	   x	   Nei	   Já*	   Já	  

Framhaldsskólinn	  í	  Mosfellsbæ	   2009	   x	   	   	   	   	   	   	   	   	  

Fjölbrautaskóli	  Norðurlands	  vestra	   2002	   x	   x	   	   	   	   2009-‐	   Já	   	   Já	  

Framhaldsskólinn	  á	  Húsavík	   2004?	   x	   x	   	   	   	   2010-‐	   Já	   	   Já	  

Fjölbrautaskóli	  Snæfellinga	   2005	   x	   	   	   	   	   x	   Nei	   	   Já	  

Fjölbrautarskóli	  Suðurnesja	   1998	   x	   	   	   	   	   x	   	   i	   Já	  

Fjölbrautaskóli	  Suðurlands	   1998	   x	   	   2002-‐	   	   	   	   Já	   Já	   Já	  

Fjölbrautaskóli	  Vesturlands	   2002	   x	   	   	   	   	   x	   	   Já*	   Já	  

Menntaskólinn	  Hraðbraut	   ?	   	   	   	   	   	   	   	   	   Nei	  

Iðnskólinn	  í	  Hafnarfirði	   ?	   x	   	   	   	   	   x	   ?	   Já	   Nei	  

Kvennaskólinn	  í	  Reykjavík	   1995	   x	   2005	   	   	   	   2006-‐	   Já	   Já	   Já	  

Menntaskóli	  Borgarfjarðar	   2007	   x	   	   2011-‐	   	   	   x	   Já	   Já	   Já	  

Menntaskólinn	  á	  Akureyri	   1997	   x	   2002	   	   	   	   2005-‐	   Já	   Já*	   Já	  

Menntaskólinn	  á	  Egilsstöðum	   1996	   x	   2003	   	   	   	   2005-‐	   Já	   	   Já	  

Menntaskólinn	  við	  Hamrahlíð	   1996	   x	   	   	   	   	   x	   	   Já*	   Já	  

Menntaskólinn	  á	  Ísafirði	   1997	   x	   	   	   	   	   x	   	   	   Að	  
hluta	  

Menntaskólinn	  á	  Tröllaskaga	   2010	   x	   	   	   	   	   x	   	   	   	  

Menntaskólinn	  í	  Kópavogi	   1996	   x	   	   	   x	   	   	   	   Já	   Já	  

Menntaskólinn	  á	  Laugarvatni	   2002	   x	   	   	   	   	   x	   	   	   Að	  
hluta	  

Menntaskólinn	  í	  Reykjavík	   ?	   x	   	   	   	   	   	   	   Já*	   Að	  
hluta	  

Menntaskólinn	  við	  Sund	   1998	   x	   	   	   	   	   x	   	   Já*	   Já	  

Tækniskólinn	  –	  skóli	  atvinnulífsins	   2008	   	   	   	   x	   	   	   	   Já	   	  

Verkmenntaskóli	  Austurlands	   1997	   x	   	   	   	   	   x	   	   	   Já	  

Verkmenntaskólinn	  á	  Akureyri	   2000	  	   x	   2000	   	   2006	   	   	   	   Já	   Já	  

Verzlunarskóli	  Íslands	   199?	   x	   	   	   	   	   x	   	   	   Já	  

Samtals:	  

	  

28	   9	   2	   3	   1	   22	   9	   15	  

	  

*Samstarf	  við	  Sigurlínu	  Davíðsdóttur	  og	  Penelope	  Lisi	  

Tafla	  1	  Yfirlit	  yfir	  sjálfsmatsaðferðir	  framhaldsskóla	  og	  innleiðingu	  	  þeirra.	  

Í	   töflunni	  hér	  á	  undan	  má	   sjá	  að	  ekki	   reyndist	   alltaf	   auðvelt	   að	   fá	  nákvæma	  

tímasetningu	  á	  það	  hvenær	   sjálfsmatsvinna	   í	   skólunum	  hófst.	  Misjafnt	  er	  hvort	  

þess	   er	   getið	   í	   gögnum	   og	   fyrstu	   árin	   virðist	   vinnan	   oft	   hafa	   verið	   fremur	  

óformleg	  og	  laus	  í	  reipunum.	  Hér	  var	  þó	  reynt	  að	  komast	  eins	  nærri	  réttum	  tíma	  

og	  mögulegt	  var.	  Flestir	  skólarnir	  hófu	  sjálfsmat	  í	  kringum	  2000.	  Langflestir	  geta	  

þess	  í	  skýrslum	  sínum	  hverjir	  stýra	  matinu	  og	  koma	  að	  framkvæmd	  þess	  eða	  tæp	  

88%.	  Það	  er	  merkt	   í	  töflunni	  sem	  stýrihópur	  /	  sjálfsmatsteymi.	  Þá	  eru	  matskerfi	  

skólanna	   greind	   niður	   og	   fram	   kemur	   hvaða	   aðferð	   skólarnir	   hafa	   notað.	   Níu	  

skólar	  hafa	  nýtt	   Framhalds-‐Skólarýni	   um	   tíma	  en	  eru	  nær	  allir	   hættir	   því.	   Tveir	  

skólar	   nota	   Gæðagreina,	   þrír	   nota	   ISO9001	   gæðastaðal	   og	   einn	   stefnumiðað	  

árangursmat.	   Það	   eru	   því	   47%	   skólanna	   sem	   hafa	   reynslu	   af	   að	   nota	   tilbúið	  

matskerfi.	  Nú	  eru	  hins	  vegar	  einungis	  tæp	  19%	  sem	  beita	  slíku	  kerfi	  en	  69%	  hafa	  

komið	   sér	   upp	   heimasmíðuðu	  matskerfi.	   Í	   12%	   tilvika	   er	   ekki	   fullkomlega	   ljóst	  

hvaða	   aðferð	   er	   beitt.	   Því	   næst	   kemur	   fram	   hvort	   skólarnir	   hafa	   skipt	   um	  

matsaðferð	  frá	  því	  að	  þeir	  hófu	  formlegt	  sjálfsmat.	  Það	  hafa	  flestir	  gert	  sem	  unnu	  

með	   Framhalds-‐Skólarýninn	   eins	   og	   áður	   sagði.	   Þá	   sést	   hvort	   þeir	   hafa	   fengið	  

aðstoð	  eða	  utanaðkomandi	  ráðgjöf	  á	  einhverjum	  tímapunkti	  í	  innleiðingarferlinu.	  

Það	   hefur	   tæpur	   helmingur	   skólanna	   fengið	   eða	   47%.	   Að	   lokum	   kemur	   fram	  

hvort	  matsaðferðir	  þeirra	  hafa	  staðist	  viðmið	  ráðuneytis.	  Þar	  er	  miðað	  við	  síðustu	  

formlegu	   heildarúttekt	   á	   sjálfsmatsaðferðum	   framhaldsskólanna	   frá	   2007-‐2008	  

sem	   áður	   hefur	   verið	   gerð	   grein	   fyrir	   þar	   sem	   enn	   hefur	   ekki	   komið	   út	  

heildarniðurstaða	   úr	   þeim	   úttektum	   sem	   gerðar	   hafa	   verið	   á	   undanförnum	  

tveimur	  árum.	  

Borgarholtsskóli	  

Sjálfsmat	   í	   Borgarholtsskóla	   hófst	   árið	   2002.	   Byrjað	   var	   að	   nota	   Framhalds-‐

Skólarýni	  en	   í	   Sjálfsmatsáætlun	  2010-‐2014	  er	   tekið	   fram	  að	  hætt	  verði	  að	  nota	  

það	  kerfi.	  Ekki	  er	  getið	  um	  hvaða	  aðferð	  eða	  kerfi	  eigi	  að	  taka	  við	  en	  eftir	  lýsingu	  

að	   dæma	   virðist	   eiga	   að	   fara	   í	   heimasmíðað	   kerfi.	   Mikið	   virðist	   byggt	   á	  

viðhorfskönnunum	   og	   áfangakönnunum.	   Í	   skólanum	   starfar	   rýnihópur	   sem	  

vinnur	   að	   framkvæmd	   matsins.	   Í	   honum	   sitja	   skólameistari/aðstoðarskóla-‐

meistari/áfangastjóri,	   verkefnisstjóri	   innra	   mats,	   einn	   kennslustjóri	   og	   einn	  

kennari.92	  Í	   úttekt	  menntamálaráðuneytis	   á	   sjálfsmatsaðferðum	   framhaldsskóla	  

2007-‐2008	   reyndist	   Borgarholtsskóli	   uppfylla	   viðmið	   um	   fullnægjandi	  

sjálfsmatsaðferðir.93	  	  

Fjölbrautaskóli	  Norðurlands	  vestra	  

Sjálfsmat	   í	   Fjölbrautaskóla	   Norðurlands	   vestra	   hófst	   árið	   2002.	   Við	   matið	   var	  

notaður	  Framhalds-‐Skólarýnir,	  ásamt	  tölulegum	  gögnum.	  Breyting	  virðist	  verða	  á	  

matsaðferð	   2009-‐2010	   þegar	   ekki	   er	   lengur	   minnst	   á	   Framhalds-‐Skólarýni,	  

einungis	  viðhorfskannanir	  sem	  lagðar	  eru	  fyrir	  nýnema,	  starfsmenn,	   foreldra	  og	  

nemendur	   með	   forritinu	   SpList.	   Það	   virðist	   því	   hafa	   verið	   snúið	   yfir	   í	  

heimasmíðað	   kerfi. 94 	  Í	   skólanámskrá	   kemur	   fram	   að	   í	   skólanum	   starfi	  

sjálfsmatshópur	   sem	   skipaður	   sé	   af	   skólameistara,	   aðstoðarskólameistara,	  

áfangastjóra	   og	   tveimur	   kennurum. 95 	  Í	   úttekt	   menntamálaráðuneytis	   á	  

sjálfsmatsaðferðum	   framhaldsskóla	   2007-‐2008	   reyndist	   Fjölbrautaskóli	  

Norðurlands	  vestra	  uppfylla	  viðmið	  um	  fullnægjandi	  sjálfsmatsaðferðir.96	  

Fjölbrautaskóli	  Snæfellinga	  

Fjölbrautaskóli	   Snæfellinga	   tók	   til	   starfa	   árið	   2004	   og	   hófst	   vinna	   við	   sjálfsmat	  

árið	  2005.	  Skólinn	  hefur	  alla	   tíð	  unnið	  eftir	  heimasmíðuðu	  kerfi	   sem	  byggist	  að	  

mestu	  á	  viðhorfskönnunum	  og	  tölulegum	  gögnum.	  Við	  skólann	  starfar	  stýrihópur	  

sem	   skipaður	   er	   skólameistara,	   aðstoðarskólameistara	   og	   þremur	   kennurum.97	  

Árið	  2007	  var	   gerð	  úttekt	   á	   skólanum.	  Þar	   kemur	   fram	  að	   innra	  gæðakerfi	   sé	   í	  

mótun	   og	   lögð	   áhersla	   á	   að	   það	   sé	   umbótamiðað	   og	   skili	   betri	   árangri	   í	  

skólastarfi.	   Enn	   sem	   komið	   er	   virðist	   það	   hvorki	   nógu	   sýnilegt	   né	  markvisst	   og	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
92	  Borgarholtsskóli,	  „Sjálfsmat,“	  	  http://bhs.is/skolanamskra/stjorn-‐og-‐stefna/sjalfsmat/.	  
93	  „Úttektir	  á	  sjálfsmatsaðferðum	  framhaldsskóla	  2007-‐2008,“	  Mennta-‐	  og	  
menningarmálaráðuneytið,	  
http://www.menntamalaraduneyti.is/frettir/Frettatilkynningar/nr/4852.	  
94	  Fjölbrautaskóli	  Norðurlands	  vestra,	  „Sjálfsmat.“	  
95	  Fjölbrautaskóli	  Norðurlands	  vestra,	  „2.7	  Sjálfsmat	  skólans,“	  	  http://www.fnv.is/sjalfsmat-‐
skolans.	  
96	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
97	  Fjölbrautaskóli	  Snæfellinga,	  „Sjálfsmat	  í	  Fjölbrautaskóla	  Snæfellinga,“	  	  
http://www.fsn.is/sjalfsmat/.	  

tæpast	   í	   samræmi	   við	   ákvæði	   Aðalnámskrár	   framhaldsskóla. 98 	  Í	   úttekt	  

menntamálaráðuneytis	  á	  sjálfsmatsaðferðum	  framhaldsskóla	  2007-‐2008	  reyndist	  

Fjölbrautaskóli	   Snæfellinga	   þó	   uppfylla	   viðmið	   um	   fullnægjandi	  

sjálfsmatsaðferðir.99	  

Fjölbrautaskóli	  Suðurlands	  

Eins	   og	   áður	   hefur	   komið	   fram	   tók	   Fjölbrautaskóli	   Suðurlands	   þátt	   í	   evrópsku	  

tilraunaverkefni	   um	   sjálfsmat	   árið	   1998	   að	   tilhlutan	  menntamálaráðuneytisins.	  

Þar	  með	  hófst	  sjálfsmatsvinna	   í	  skólanum.	  Þá	  tók	  hann	  einnig	  þátt	   í	  Socratesar-‐

Comeniusarverkefni	  um	  sjálfsmat	  á	  árunum	  1999-‐2002.	  Í	  gögnum	  skólans	  kemur	  

fram	   að	   sjálfsmatsaðferðir	   skólans	   voru	   teknar	   út	   á	   haustönn	   2002	   og	   voru	  

gerðar	   athugasemdir	   við	   að	  matið	   uppfyllti	   ekki	   viðmið	   að	   öllu	   leyti.	   Það	   sem	  

vantaði	   upp	   á	   var	   að	   ekki	   var	   til	   skrifleg	   og	   opinber	   verkáætlun,	   ekki	   altækt	  

sjálfsmatskerfi,	   ekki	   árangursmiðað	   og	   ekki	   lýsandi.	   Sama	   haust	   (2002)	   var	  

samþykkt	  að	  taka	  upp	  sjálfsmatskerfið	  How	  good	  is	  our	  school?	  sem	  gengur	  undir	  

íslenska	   heitinu	   Gæðagreinar.	   Sjálfsmat	   skólans	   hefur	   verið	   framkvæmt	   eftir	  

þessu	  kerfi	   frá	  hausti	  2006.	  Hefur	  það	  verið	  aðlagað	  starfsemi	  skólans	  og	  kallað	  

GNOK	  (gæði	  náms	  og	  kennslu).	  Í	  skólanum	  starfar	  stýrihópur	  vegna	  sjálfsmats	  og	  

í	   honum	   situr	   aðstoðarskólameistari	   ásamt	   tveimur	   kennurum. 100 	  Í	   úttekt	  

menntamálaráðuneytis	  á	  sjálfsmatsaðferðum	  framhaldsskóla	  2007-‐2008	  reyndist	  

Fjölbrautaskóli	  Suðurlands	  uppfylla	  viðmið	  um	  fullnægjandi	  sjálfsmatsaðferðir.101	  	  

Fjölbrautaskóli	  Suðurnesja	  

Upphaf	   sjálfsmats	   í	   Fjölbrautaskóla	   Suðurnesja	   má	   rekja	   til	   ársins	   1998	   þegar	  

stofnuð	   var	   formleg	   sjálfsmatsnefnd.	   Nefndin	   mun	   hafa	   þróað	   sjálfsmatskerfi	  

skólans	   sem	   er	   því	   heimatilbúið.	   Í	   henni	   sitja	   sex	   aðilar;	   skólameistari,	  

kennslustjóri	  og	  fjórir	  fagstjórar.102	  Í	  úttekt	  sem	  menntamálaráðuneytið	  lét	  gera	  á	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
98	  Ásrún	  Matthíasdóttir	  og	  Trausti	  Þorsteinsson,	  Fjölbrautaskóli	  Snæfellinga.	  Úttekt	  	  ([Reykjavík]:	  
Menntamálaráðuneytið,	  2007).	  58.	  
99	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
100	  Fjölbrautaskóli	  Suðurlands,	  „Sjálfsmat,“	  
http://www.fsu.is/j/index.php?option=com_content&view=article&id=84&Itemid=113.	  
101	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
102	  Fjölbrautaskóli	  Suðurnesja,	  „Mat	  á	  skólastarfi,“	  http://fss.is/skolinn/mat/.	  

starfsemi	   skólans	   vorið	  2010	  kemur	   fram	  að	   í	   innra	  mati	   skólans	   sé	  unnið	  eftir	  

svokölluðum	  matshring	  sem	  nefndin	  leggur	  upp	  með	  sem	  áætlun	  um	  mat	  og	  er	  

hringurinn	   í	   stöðugri	   endurskoðun.	   Bent	   er	   á	   að	   matið	   sé	   nokkuð	   einhæft	   og	  

byggist	   fyrst	   og	   fremst	   á	   könnunum	   í	   formi	   spurningalista	   og	   þörf	   sé	   á	  

fjölbreyttari	  aðferðum.103	  Þess	  ber	  að	  geta	  að	  engar	  sjálfsmatsskýrslur	  liggja	  fyrir	  

á	  heimasíðu	  skólans	  en	  upplýsingar	  um	  matið	  eru	  fléttaðar	   inn	   í	  skólaskýrslur.	   Í	  

úttekt	   menntamálaráðuneytis	   á	   sjálfsmatsaðferðum	   framhaldsskóla	   2007-‐2008	  

reyndist	   Fjölbrautaskóli	   Suðurnesja	   uppfylla	   viðmið	   um	   fullnægjandi	  

sjálfsmatsaðferðir.104	  

Fjölbrautaskóli	  Vesturlands	  

Í	   Fjölbrautaskóla	   Vesturlands	   er	   sjálfsmatskerfð	   heimatilbúið	   og	   hefur	   verið	   í	  

þróun	  frá	  árinu	  2002.	  	  Á	  vorönn	  2003	  var	  mótað	  kerfi	  til	  að	  vinna	  heildstætt	  innra	  

mat	  á	  starfi	  skólans.	  Árið	  2005	  fékk	  skólinn	  styrk	  úr	  Þróunarsjóði	  framhaldsskóla	  

til	  að	  endurskoða	  aðferðir	  og	  vinnubrögð	  við	  matið	  og	  var	   leitað	  til	  dr.	  Sigurlínu	  

Davíðsdóttur,	   lektors	   í	   uppeldis-‐	   og	   menntunarfræði	   við	   félagsvísindadeild	  

Háskóla	  Íslands,	  sem	  veitti	  sérfræðilega	  ráðgjöf.105	  	  

Við	   mótun	   og	   endurskoðun	   matsaðferða	   hafa	   viðmið	  

menntamálaráðuneytisins	   verið	   höfð	   til	   hliðsjónar.	   Þá	   hefur	   einnig	   verið	   höfð	  

hliðsjón	  af	   viðmiðum	  um	  sjálfsmat	   frá	  bresku	  matssamtökunum,	  Guidelines	   for	  

self-‐evaluation.	   Við	   skólann	   starfar	   matshópur	   og	   í	   honum	   sitja	  

aðstoðarskólameistari	   og	   sjö	   kennarar. 106 	  Í	   úttekt	   menntamálaráðuneytis	   á	  

sjálfsmatsaðferðum	   framhaldsskóla	   2007-‐2008	   reyndist	   Fjölbrautaskóli	  

Vesturlands	  uppfylla	  viðmið	  um	  fullnægjandi	  sjálfsmatsaðferðir.107	  

	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
103	  Hafdís	  Ingvarsdóttir	  og	  Guðrún	  Geirsdóttir,	  Fjölbrautaskóli	  Suðurnesja.	  Úttekt	  júní	  2010	  	  
(Reykjavík:	  Símenntun	  Rannsóknir	  Ráðgjöf,	  Menntavísindasviði	  Háskóla	  Íslands,	  2010).	  
104	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
105	  „Endurskoðun	  á	  matskerfi,“	  	  http://www.fva.is/gamli/;	  „Úttektir	  á	  sjálfsmatsaðferðum	  
framhaldsskóla	  2007-‐2008“.	  
106	  Atli	  Harðarson	  og	  Jens	  B.	  Baldursson,	  „Fjölbrautaskóli	  Vesturlands.	  Verk-‐	  og	  
framkvæmdaáætlun	  um	  sjálfsmat,“	  
http://www.fva.is/gamli/stofnunin/innramat/verk_og_framkvaetl_h06/verk_og_framkvaemdaae
tlun_um_sjalfsmat_06.pdf.	  
107	  „Úttektir	  á	  sjálfsmatsaðferðum	  framhaldsskóla	  2007-‐2008“.	  

Fjölbrautaskólinn	  í	  Breiðholti	  

Mjög	   takmarkaðar	   upplýsingar	   er	   að	   finna	   um	   sjálfsmat	   Fjölbrautaskólans	   í	  

Breiðholti.	   Á	   heimasíðu	   hans	   kemur	   fram	   að	   þar	   starfar	   gæðaráð	   sem	   sér	   um	  

aðgerðaáætlun	   og	   þróar	   heildstætt	   sjálfsmatskerfi. 108 	  Í	   úttekt	   menntamála-‐

ráðuneytis	   á	   sjálfsmatsaðferðum	   framhaldsskóla	   2007-‐2008	   reyndist	  

Fjölbrautaskólinn	   í	   Breiðholti	   uppfylla	   viðmið	   um	   fullnægjandi	  

sjálfsmatsaðferðir.109	  Sú	   niðurstaða	   er	   nokkuð	   merkileg	   í	   ljósi	   upplýsinga	   sem	  

fram	  koma	  í	  úttekt	  á	  starfsemi	  skólans	  sem	  gerð	  var	  árið	  2011.110	  Þar	  kemur	  fram	  

í	   kafla	   um	   mat	   á	   skólastarfi	   að	   ýmislegt	   er	   óljóst	   varðandi	   sjálfsmatið	   og	  

skólameistari	   taldi	   matið	   vera	   á	   „óreiðustigi“.	   Til	   dæmis	   virðist	   starfsbraut	  

skólans	   framkvæma	   eigið	   innra	   mat	   samkvæmt	   Balanced	   Scorecard	  

(stefnumiðuðu	   árangursmati)	   með	   ráðgjöf	   frá	   IBM	   ráðgjöf.	   Tekið	   er	   fram	   að	  

brautin	   sé	   lengra	   á	   veg	   komin	   í	   mati	   en	   skólinn	   sjálfur	   í	   heild.	   Ekki	   lágu	   fyrir	  

sjálfsmatsáætlun	  eða	  sjálfsmatsskýrslur,	  aðeins	  gögn	  hjá	  skólameistara	  varðandi	  

kennslumat	  frá	  fyrri	  tíð.	  Niðurstöður	  matsaðila	  eru	  að	  „innra	  mat	  og	  umbótastarf	  

FB	   samræmist	  engan	  veginn	  41.	   gr.	   framhaldsskólalaga	   (15),	   reglugerð	  um	  mat	  

og	   eftirlit	   í	   framhaldsskólum	   (47),	   aðalnámskrá	   framhaldsskóla	   (48)	   og	  

skólasamningi	  við	  ráðuneytið	  (8).“111	  

Fjölbrautaskólinn	  í	  Garðabæ	  

Fjölbrautaskólinn	   í	   Garðabæ	   hóf	   skipulegt	   sjálfsmat	   skólaárið	   2001-‐2002.	   Frá	  

árinu	  2002	  var	  notaður	  Framhalds-‐Skólarýnir	  en	  í	  skýrslum	  frá	  2005	  er	  ekki	  getið	  

um	  að	  hann	  sé	  notaður.	  Lengi	  hafa	  starfað	  gæðahópar	  við	  skólann	  sem	  hafa	  tekið	  

fyrir	  mismunandi	  málaflokka	  og	  matsþætti	  eftir	  árum	  og	  því	  hvar	  áherslur	  liggja	  í	  

matsáætluninni.	  Gæðahóparnir	  hafa	  verið	  mismargir;	  í	  sjálfsmatsskýrslu	  frá	  2004	  

eru	  þeir	  fimm	  og	  veturinn	  2009-‐2010	  voru	  þeir	  sex,	  svo	  dæmi	  sé	  tekið.112	  Í	  úttekt	  

menntamálaráðuneytis	  á	  sjálfsmatsaðferðum	  framhaldsskóla	  2007-‐2008	  reyndist	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

108	  Fjölbrautaskólinn	  í	  Breiðholti,	  „Sjálfsmat,“	  http://www.fb.is/skolinn/sjalfsmat/.	  
109	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
110	  Jón	  Bergsson	  og	  Guðrún	  Helga	  Sederholm,	  Úttekt	  á	  starfsemi	  Fjölbrautaskólans	  í	  Breiðholti	  
mars-‐apríl	  2011.	  Skýrsla	  unnin	  fyrir	  mennta-‐	  og	  menningarmálaráðuneytið	  	  (Kópavogur:	  Hitt	  og	  
þetta	  ehf.,	  2011).	  
111	  Sama	  heimild,	  39.	  
112	  Fjölbrautaskólinn	  í	  Garðabæ,	  „Sjálfsmat	  í	  FG,“	  	  http://fg.is/skolinn/sjalfsmat/.	  



	  	  

	   64	  

Fjölbrautaskólinn	   í	   Garðabæ	   uppfylla	   viðmið	   um	   fullnægjandi	  

sjálfsmatsaðferðir.113	  

Fjölbrautaskólinn	  við	  Ármúla	  

Sjálfsmat	   í	   Fjölbrautaskólanum	   við	   Ármúla	   hófst	   árið	   2001.	   Skólinn	   styðst	   við	  

heimasmíðað	  matskerfi	  sem	  byggist	  að	  mestu	  á	  kennslu-‐	  og	  þjónustukönnunum.	  

Fram	   kemur	   að	   þróunarstjóri	   er	   ábyrgur	   fyrir	  matinu	   og	   hefur	   yfirumsjón	  með	  

því.	   Þá	   tók	   stýrihópur	   til	   starfa	   árið	   2008	   og	   kemur	   hann	   að	   því	   að	   útbúa	  

kannanir.	   Árið	   2011	   var	   gerð	   úttekt	   á	   skólanum	   fyrir	   menntamálaráðuneytið.	  

Samkvæmt	   henni	   telja	   matsaðilar	   að	   þrátt	   fyrir	   að	   nokkuð	   sé	   lagt	   í	  

sjálfsmatskerfið	  sé	  vafasamt	  að	  matið	  uppfylli	  viðmið	  ráðuneytisins	  eins	  og	  þeim	  

er	   lýst	   í	   aðalnámskrá	   framhaldsskóla.	   Sjálfsmatsskýrslur	   takmarkist	   við	  

niðurstöður	   viðhorfskannana	   og	   virðist	   því	   gagnlitlar	   til	   altæks	   umbótastarfs	   í	  

skólanum. 114 	  Í	   úttekt	   menntamálaráðuneytis	   á	   sjálfsmatsaðferðum	  

framhaldsskóla	   2007-‐2008	   reyndist	   Fjölbrautaskólinn	   við	   Ármúla	   hins	   vegar	  

uppfylla	  viðmið	  um	  fullnægjandi	  sjálfsmatsaðferðir.115	  	  

Flensborgarskólinn	  í	  Hafnarfirði	  

Flensborgarskólinn	  í	  Hafnarfirði	  hefur	  stundað	  innra	  mat	  frá	  haustinu	  1998.	  Það	  

haust	   var	   skipaður	   sérstakur	   stýrihópur	   sem	   vinnur	   að	   sjálfsmatinu.	   Í	  

sjálfsmatshópnum	  hafa	  setið	  fulltrúar	  kennara,	  nemenda	  og	  annarra	  starfsmanna	  

auk	   stjórnenda	   skólans.	   Sjálfsmat	   skólans	   byggist	   á	   grunnhugmyndum	   Kurt	  

Lewine	   um	   starfendarannsóknir.	   Skólinn	   hefur	   verið	   í	   löngu	   samstarfi	   við	  

Penelope	   Lisi	   og	   Sigurlínu	   Davíðsdóttur. 116 	  Í	   úttekt	   menntamálaráðuneytis	   á	  

sjálfsmatsaðferðum	   framhaldsskóla	   2007-‐2008	   reyndist	   Flensborgarskólinn	  

uppfylla	  viðmið	  um	  fullnægjandi	  sjálfsmatsaðferðir.117	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
113	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
114	  Jón	  Bergsson	  og	  Guðrún	  Helga	  Sederholm,	  Úttekt	  á	  starfsemi	  Fjölbrautaskólans	  við	  Ármúla	  
október	  2010	  til	  janúar	  2011.	  Skýrsla	  unnin	  fyrir	  mennta-‐	  og	  menningarmálaráðuneytið	  	  
(Kópavogur:	  Hitt	  og	  þetta	  ehf.,	  2011).	  
115	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
116	  Flensborgarskólinn,	  „Sjálfsmat	  í	  Flensborgarskólanum,“	  	  http://flensborg.is/Skolinn/Sjalfsmat/.	  
117	  „Úttektir	  á	  sjálfsmatsaðferðum	  framhaldsskóla	  2007-‐2008“.	  

Framhaldsskólinn	  á	  Húsavík	  

Sjálfsmat	   í	   Framhaldsskólanum	   á	   Húsavík	   virðist	   hafa	   byrjað	   kringum	   2002.	  

Skólinn	   er	   einn	   þeirra	   skóla	   sem	   eru	   í	   úttekt	   ráðuneytis	   frá	   2002-‐2003	   í	   flokki	  

þeirra	   sem	   fengu	   matið	   fullnægjandi	   eða	   fullnægjandi	   að	   hluta.	   Fyrsta	  

sjálfsmatsskýrslan	   er	   frá	   2004	   og	   sú	   næsta	   2009.	   Báðar	   byggðust	   þær	   á	  

Framhalds-‐Skólarýni	   og	   bornar	   eru	   saman	   niðurstöður	   í	   seinni	   skýrslunni.	  

Ákveðið	  var	  að	  hætta	  að	  nota	  Framhalds-‐Skólarýninn	  árið	  2009	  þegar	   lagt	  var	   í	  

mikla	  endurskoðun	  á	  starfsemi	  skólans.	  Ákveðið	  var	  að	  meta	  í	  styttri	  lotum,	  fyrst	  

og	   fremst	   með	   viðhorfskönnunum	   og	   tölulegum	   gögnum	   frá	   skólanum.	  

Niðurstöður	   úr	   slíku	   mati	   eru	   svo	   í	   niðurstöðum	   í	   næstu	   sjálfsmatsskýrslu	   frá	  

2011.	  Í	  skólanum	  hefur	  starfað	  sjálfsmatshópur	  frá	  árinu	  2002	  sem	  annast	  innra	  

mat	  skólans.	   Í	  matshópnum	  sitja	  þrír	  aðilar.118	  Í	  úttekt	  menntamálaráðuneytis	  á	  

sjálfsmatsaðferðum	   framhaldsskóla	   2007-‐2008	   reyndist	   Framhaldsskólinn	   á	  

Húsavík	  uppfylla	  viðmið	  um	  fullnægjandi	  sjálfsmatsaðferðir.119	  

Framhaldsskólinn	  á	  Laugum	  

Lítið	   er	   um	   sjálfsmat	   Framhaldsskólans	   á	   Laugum	   á	   heimasíðu	   hans.	   Þar	   eru	  

tenglar	  á	  sjálfsmatsskýrslur	   flestir	  óvirkir.	  Skólinn	  er	  einn	  þeirra	  skóla	  sem	  eru	   í	  

úttekt	  ráðuneytis	  frá	  2002-‐2003	  í	  flokki	  þeirra	  sem	  fengu	  matið	  fullnægjandi	  eða	  

fullnægjandi	   að	   hluta	   svo	   líklega	   hefur	   sjálfsmatsvinna	   í	   skólanum	   hafist	   í	  

kringum	   2000.	   Í	   skýrslunni,	   sem	   opnast	   og	   er	   frá	   2008-‐2009,	   kemur	   fram	   að	  

skólinn	   notaði	   Framhalds-‐Skólarýni	   frá	   2005	   til	   2009	   en	   sneri	   þá	   yfir	   í	  

heimasmíðað	   kerfi.	   Þá	   er	   starfandi	   stýrihópur	   sjálfsmats	   í	   skólanum	   sem	   í	   eiga	  

sæti	   áfangastjóri	   og	   tveir	   kennarar. 120 	  Í	   úttekt	   menntamálaráðuneytis	   á	  

sjálfsmatsaðferðum	   framhaldsskóla	   2007-‐2008	   reyndist	   Laugaskóli	   uppfylla	  

viðmið	  um	  fullnægjandi	  sjálfsmatsaðferðir.121	  

	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
118	  Framhaldsskólinn	  á	  Húsavík,	  „Sjálfsmat,“	  	  http://fsh.is/skolinn/sjalfsmat/.	  
119	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
120	  Framhaldsskólinn	  á	  Laugum,	  „Sjálfsmat,“	  	  http://www.laugar.is/skolinn/skyrslur/sjalfsmat.	  
121	  „Úttektir	  á	  sjálfsmatsaðferðum	  framhaldsskóla	  2007-‐2008“.	  

Framhaldsskólinn	  í	  Austur-‐Skaftafellssýslu	  

Formlegt	   sjálfsmat	   í	   Framhaldsskólanum	   í	   Austur-‐Skaftafellssýslu	   hófst	   2005-‐

2006.	   Fyrsta	   árið	   stýrðu	   skólameistari	   og	   verkefnastjóri	   matsvinnunni.	   Fram	  

kemur	  á	  vef	  skólans	  að	  þetta	  ár	  hafi	  verið	  leitað	  að	  matskerfi	  fyrir	  skólann.	  Ýmsir	  

kostir	  voru	  skoðaðir	  og	  fengnar	  kynningar.	  Úr	  varð	  að	  gengið	  var	  til	  samstarfs	  við	  

Sigurlínu	   Davíðsdóttur	   sem	   mælti	   með	   „Result	   aðferðafræðinni.“	   Þarna	   er	  

trúlega	   átt	   við	   umbótamiðað	   sjálfsmat.	   Af	   fyrstu	   sjálfsmatsskýrslunni	   að	   dæma	  

var	   byggt	   á	   matshópum	   sem	   mátu	   ákveðna	   þætti	   skólastarfsins.	   Þessari	  

aðferðafræði	   virðist	   ekki	   hafa	   verið	   haldið	   á	   lofti	   því	   hennar	   sér	   ekki	   stað	   í	  

matsskýrslum	   næstu	   ára.	   Þar	   virðist	   mest	   byggt	   á	   kennarafundum	   og	  

viðhorfskönnunum. 122 	  Í	   úttekt	   menntamálaráðuneytis	   á	   sjálfsmatsaðferðum	  

framhaldsskóla	   2007-‐2008	   reyndist	   Framhaldsskólinn	   í	   Austur-‐Skaftafellssýslu	  

uppfylla	   viðmið	  um	   fullnægjandi	   sjálfsmatsaðferðir.123	  Árið	  2011	  kom	  út	   skýrsla	  

með	   úttekt	   á	   skólanum.	   Þar	   eru	   gerðar	   nokkrar	   athugasemdir	   við	  

sjálfsmatsaðferðir	  skólans.	  Fram	  kemur	  að	  talsvert	  mikið	  sé	   lagt	   í	  sjálfsmatið	  en	  

þrátt	   fyrir	   það	   telji	   matsaðilar	   vafasamt	   að	   það	   uppfylli	   viðmið	  

menntamálaráðuneytis.	  Nefnt	   er	   að	   líklega	   liggi	   fyrir	  margs	   konar	  upplýsingar	   í	  

skólanum	  sem	  vinna	  mætti	  úr	  við	  sjálfsmat,	  til	  dæmis	  ef	  sett	  yrðu	  árangursviðmið	  

og	  gerðar	  umbótaáætlanir.124	  	  

Framhaldsskólinn	  í	  Mosfellsbæ	  

Framhaldsskólinn	   í	  Mosfellsbæ	  hóf	   störf	  árið	  2009.	  Á	  heimasíðu	  skólans	  er	   sett	  

fram	  sjálfsmatsáætlun	  2009-‐2012.	  Þá	  er	  þar	  sjálfsmatsskýrsla	  fyrir	  2010-‐2011	  og	  í	  

henni	   kemur	   fram	   að	   í	   sjálfsmatshópi	   skólans	   sitji	   skólameistari,	  

aðstoðarskólameistari,	  námsráðgjafi	  og	  tveir	  kennarar;	  hópurinn	  hittist	  að	  jafnaði	  

einu	  sinni	   í	   viku	  og	  beri	  ábyrgð	  á	  sjálfsmatsáætlun	  og	  eftirfylgni	  hennar.	  Hvergi	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
122	  Framhaldsskólinn	  í	  Austur-‐Skaftafellssýslu,	  „Sjálfsmat,“	  	  
http://fas.is/index.php?option=com_content&task=view&id=365&Itemid=106.	  
123	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
124	  Jón	  Bergsson	  og	  Guðrún	  Helga	  Sederholm,	  Úttekt	  á	  starfssemi	  Framhaldsskólans	  í	  Austur-‐
Skaftafellssýslu	  október	  2010	  til	  janúar	  2011.	  Skýrsla	  unnin	  fyrir	  mennta-‐	  og	  
menningarmálaráðuneytið	  	  (Kópavogur:	  Hitt	  og	  þetta	  ehf.,	  2011).	  

kemur	   fram	  hvaða	  aðferð	  er	  beitt	  við	  matið	  eða	  hvort	  eitthvert	   tiltekið	  kerfi	  er	  

notað.125	  	  

Framhaldsskólinn	  í	  Vestmannaeyjum	  

Framhaldsskólinn	   í	   Vestmannaeyjum	   byrjaði	   að	   vinna	   að	   sjálfsmati	   1998-‐1999.	  

Árið	  2002	  hafði	  skólinn	  fengið	  úrskurð	  um	  að	  sjálfsmat	  hans	  væri	  ófullnægjandi.	  

Þá	   var	   tekin	   ákvörðun	   um	   að	   tekið	   skyldi	   upp	   stefnumiðað	   árangursmat	   (e.	  

Balanced	  Scorecard).	  Hefur	  það	  kerfi	  verið	  í	  þróun	  síðan	  og	  er	  nú	  verið	  að	  leggja	  

lokahönd	  á	  handbók	  um	  kerfið	  og	  er	  hugmyndin	  að	  aðrir	  skólar	  geti	  nýtt	  sér	  það	  

vilji	  þeir	  taka	  þetta	  matskerfi	  upp.	  Við	  innleiðinguna	  nutu	  starfsmenn	  aðstoðar	  og	  

ráðgjafar	   frá	   ráðgjöfum	   Capacent.	   Kerfið	   hefur	   hins	   vegar	   ekki	   verið	   vottað	   af	  

Balanced	  Scorecard.126	  Stjórnendur	  leiða	  matið	  sem	  fer	  meðal	  annars	  mikið	  fram	  

með	  matsfundum.	  Þá	  er	  byggt	  á	  tölulegum	  gögnum	  og	  gerðar	  kannanir.	  Í	  úttekt	  

menntamálaráðuneytis	  á	  sjálfsmatsaðferðum	  framhaldsskóla	  2007-‐2008	  reyndist	  

Framhaldsskólinn	   í	   Vestmannaeyjum	   uppfylla	   að	   hluta	   viðmið	   um	   fullnægjandi	  

sjálfsmatsaðferðir.127	  	  

Iðnskólinn	  í	  Hafnarfirði	  

Í	  þeim	  skýrslum	  sem	  nálgast	  má	  á	  heimasíðu	  Iðnskólans	  í	  Hafnarfirði	  kemur	  ekki	  

fram	  hvenær	   sjálfsmat	  hófst	   við	   skólann	  eða	  hvaða	   sjálfsmatskerfi	   er	  notað	  en	  

flest	   bendir	   til	   að	   það	   sé	   heimasmíðað.	   Ekki	   kemur	   heldur	   fram	   við	   hvaða	  

hugmyndafræði	  er	  stuðst.	  Í	  skólanum	  er	  sjálfsmatsnefnd	  sem	  fundar	  reglulega	  og	  

fer	  yfir	  verkefni	  innra	  mats	  og	  undirbýr	  ný	  verkefni.	  Þar	  kemur	  hins	  vegar	  fram	  að	  

árið	   2009	   var	   byrjað	   að	   þróa	   matsaðferð	   til	   að	   bæta	   skólastarfið,	   svokallaða	  

matsfundi.	   Verkefninu	   stýrði	   Ingvar	   Sigurgeirsson. 128 	  Í	   úttekt	   menntamála-‐

ráðuneytis	  á	  sjálfsmatsaðferðum	  framhaldsskóla	  2007-‐2008	  reyndist	  Iðnskólinn	  í	  

Hafnarfirði	  ekki	  uppfylla	  viðmið	  um	  fullnægjandi	  sjálfsmatsaðferðir.129	  	  

	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
125	  Framhaldsskólinn	  í	  Mosfellsbæ,	  „Sjálfsmat,“	  	  http://www.fmos.is/skolinn/sjalfsmat/.	  
126	  Framhaldsskólinn	  í	  Vestmannaeyjum,	  „Sjálfsmat	  Framhaldsskólans	  í	  Vestmannaeyjum“.	  
127	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
128	  Iðnskólinn	  í	  Hafnarfirði,	  „Sjálfsmat,“	  http://www.idnskolinn.is/mc/skolinn-‐2/sjalfsmat/.	  
129	  „Úttektir	  á	  sjálfsmatsaðferðum	  framhaldsskóla	  2007-‐2008“.	  

Kvennaskólinn	  í	  Reykjavík	  

Eins	   og	   áður	   hefur	   verið	   komið	   inn	   á	   var	   Kvennaskólinn	   í	   Reykjavík	   fyrsti	  

framhaldsskólinn	   sem	   tók	   upp	   formlegt	   sjálfsmat	   og	   var	   það	   tilraunaverkefni	   í	  

samvinnu	  við	  menntamálaráðuneytið	  (samningsstjórnun).	  Var	  það	  árið	  1995,	  árið	  

áður	   en	   matið	   var	   lögleitt.	   Árið	   2005	   fór	   Kvennaskólinn	   að	   nota	   Framhalds-‐

Skólarýni	   en	   virðist	   ekki	   hafa	   gert	   það	   nema	   í	   eitt	   skipti.	   Í	   Kvennaskólanum	   er	  

verkefnastjóri	   sjálfsmats.	   Þar	   er	   stuðst	   við	   heimasmíðað	   kerfi	   sem	   byggt	   er	   á	  

ýmsum	   könnunum	   og	   tölulegum	   gögnum.130	  Í	   úttekt	   menntamálaráðuneytis	   á	  

sjálfsmatsaðferðum	   framhaldsskóla	   2007-‐2008	   reyndist	   Kvennaskólinn	   uppfylla	  

viðmið	  um	  fullnægjandi	  sjálfsmatsaðferðir.131	  	  

Menntaskóli	  Borgarfjarðar	  

Menntaskóli	   Borgarfjarðar	   tók	   til	   starfa	   2007.	   Vinna	   við	   sjálfsmat	   skólans	   hófst	  

strax	  það	  ár.	  Þá	  var	  byggt	  á	  ýmsum	  könnunum	  en	  ekkert	  heildstætt	  kerfi	  notað.	  

Haustið	  2010	  hófst	  vinna	  við	  endurskoðun	  innra	  mats	  skólans.	  Þá	  var	  stofnaður	  

matshópur	   sem	   skipaður	   var	   þremur	   aðilum;	   aðstoðarskólameistara,	  

fjármálastjóra	   og	   fagstjóra	   tungumála.	   Aðstoðarskólameistari	   stýrir	   starfinu.	  

Vorið	   2011	   var	   tekin	   upp	   ný	  matsaðferð	   og	   ákveðið	   að	   styðjast	   við	  matskerfið	  

Gæðagreina	  (How	  good	  is	  our	  school?).	  Það	  varð	  fyrir	  valinu	  þar	  sem	  grunnskólar	  

í	   Borgarbyggð	   notuðu	   það	   kerfi.	   Skólinn	   fékk	   kynningu	   á	   kerfinu	   frá	  

Skólaskrifstofu	   Norðurlands	   vestra	   en	   hefur	   að	   öðru	   leyti	   unnið	   að	   innleiðingu	  

kerfisins	   sjálfur.132	  Árið	   2011	   var	   gerð	   úttekt	   á	  Menntaskóla	   Borgarfjarðar.	   Þar	  

kemur	  fram	  hjá	  matsaðilum	  að	  unnið	  sé	  skipulega	  að	  innleiðingu	  umbótamiðaðs	  

sjálfsmatstækis,	  Gæðagreina,	  einnig	  sé	  byggt	  á	  kennslu-‐	  og	  viðhorfskönnunum	  og	  

fyrir	  liggi	  raunhæf	  áætlun	  um	  innra	  mat	  til	  ársins	  2014.133	  

	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
130	  Kvennaskólinn	  í	  Reykjavík,	  „Sjálfsmat“.	  
131	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
132	  Lilja	  Ólafsdóttir,	  Viðtal	  við	  höfund,	  18.	  júní,	  2012;	  Bragi	  Guðmundsson	  og	  Trausti	  Þorsteinsson,	  
Menntaskóli	  Borgarfjarðar.	  Úttekt	  á	  starfsemi	  fyrir	  mennta-‐	  og	  menningarmálaráðuneyti	  	  
([Akureyri]:	  Gát	  sf.,	  2011).	  31.	  
133	  Bragi	  Guðmundsson	  og	  Trausti	  Þorsteinsson,	  Menntaskóli	  Borgarfjarðar.	  Úttekt	  á	  starfsemi	  
fyrir	  mennta-‐	  og	  menningarmálaráðuneyti:	  32.	  

Menntaskólinn	  á	  Akureyri	  

Sjálfsmati	  hefur	  verið	  sinnt	  kerfisbundið	   í	  Menntaskólanum	  á	  Akureyri	   frá	  árinu	  

1997.	   Árið	   2002	   ákvað	   sjálfsmatsnefnd	   skólans	   að	   nota	   sjálfsmatslíkanið	  

Framhalds-‐Skólarýni	   sem	  skólinn	  hafði	   tekið	  þátt	   í	   að	  þróa.	  Árið	  2005	  var	   skipt	  

um	  matsaðferð	  og	  farið	  í	  þróunarverkefnið	  Lýðræðislegt	  sjálfsmat.	  Skólinn	  hefur	  

verið	   í	   samstarfi	   við	   Sigurlínu	   Davíðsdóttur	   og	   Penelope	   Lisi	   í	   mörg	   ár	   um	  

hugmyndafræði	   lýðræðislegs	   sjálfsmats	   sem	   leggur	   áherslu	   á	   svokallaða	  

valdeflingarnálgun	   (e.	   empowerment)	   sem	   felur	   í	   sér	   að	  mikilvægt	   sé	   að	   nota	  

lýðræðislegar	   aðferðir	   i	   sjálfsmati	   og	   að	   allir	   starfsmenn	   taki	   þátt	   í	   því.	   Skólinn	  

hefur	  meðal	  annars	  að	  markmiði	  að	  tengja	  sjálfsmatið	  betur	  við	  grunnþætti	  náms	  

og	   markmið	   skólans.	   Í	   skólanum	   starfar	   nú	   4-‐5	   manna	   sjálfsmatshópur	   sem	  

fundar	   vikulega	   á	   starfstíma	   skólans. 134 	  Í	   úttekt	   menntamálaráðuneytis	   á	  

sjálfsmatsaðferðum	   framhaldsskóla	   2007-‐2008	   reyndist	   Menntaskólinn	   á	  

Akureyri	  uppfylla	  viðmið	  um	  fullnægjandi	  sjálfsmatsaðferðir.135	  	  

Menntaskólinn	  á	  Egilsstöðum	  

Sjálfsmat	   hefur	   verið	   við	   lýði	   í	   Menntaskólanum	   á	   Egilsstöðum	   frá	   1996.	   Árið	  

2002	   var	   sjálfsmatshópur	   endurnýjaður,	   í	   honum	   sitja	   sjö	   aðilar,	   tveir	  

stjórnendur,	   fjórir	   kennarar	   og	   verkefnastjóri	   sjálfsmats.	   Skólinn	   notaði	  

Framhalds-‐Skólarýni	  til	  ársins	  2007	  en	  snéri	  svo	  frá	  honum	  og	  þróaði	  eigið	  kerfi.	  Í	  

sjálfsmatsskýrslu	   frá	   2006-‐2007	   kom	   fram	   að	   komið	   hefðu	   ábendingar	   haustið	  

2006	   um	   að	   sjálfsmatsáætlun	   skólans	   væri	   ekki	   fullnægjandi.136	  Árið	   2010	   var	  

starfsemi	   skólans	   tekin	   út.	   Þar	   kemur	   fram	   að	   starf	   sjálfsmatshópsins	   sé	  mjög	  

metnaðarfullt	   en	   hópurinn	   bendi	   á	   að	   það	   vanti	   formlegar	   umbótaáætlanir	   og	  

skýrari	   ferla	   fyrir	   framkvæmd	   mála.	   Matsaðilar	   taka	   undir	   þetta. 137 Í	   úttekt	  

menntamálaráðuneytis	  á	  sjálfsmatsaðferðum	  framhaldsskóla	  2007-‐2008	  reyndist	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
134	  Menntaskólinn	  á	  Akureyri,	  „Sjálfsmat	  MA,“	  http://www.ma.is/is/skolinn/sjalfsmat-‐ma.	  
135	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
136	  Menntaskólinn	  á	  Egilsstöðum,	  „Innra	  mat	  í	  Menntaskólanum	  á	  Egilsstöðum,“	  	  
http://me.is/index.php/me/innra-‐mat;	  Árný	  Elíasdóttir	  og	  Ragnhildur	  Þórarinsdóttir,	  Úttekt	  á	  
starfsemi	  Menntaskólans	  á	  Egilsstöðum	  unnin	  fyrir	  mennta-‐	  og	  menningarmálaráðuneytið	  	  
(Reykjavík:	  Attentus	  mannauður	  og	  ráðgjöf,	  2010).	  
137	  Árný	  Elíasdóttir	  og	  Ragnhildur	  Þórarinsdóttir,	  Úttekt	  á	  starfsemi	  Menntaskólans	  á	  Egilsstöðum	  
unnin	  fyrir	  mennta-‐	  og	  menningarmálaráðuneytið:	  38.	  

Menntaskólinn	   á	   Egilsstöðum	   uppfylla	   viðmið	   um	   fullnægjandi	  

sjálfsmatsaðferðir.138	  	  

Menntaskólinn	  á	  Ísafirði	  

Árið	  2000	  var	  starf	  Menntaskólans	  á	  Ísafirði	  metið.	  Í	  matsskýrslu	  kemur	  fram	  að	  á	  

árunum	  1997-‐2000	  hefði	  verið	  unnið	  að	  sjálfsmati	  samkvæmt	  samningi	  við	  mats-‐	  

og	  eftirlitsdeild	  menntamálaráðuneytis.	  Markmiðið	  var	  að	  þróa	  leiðir	  til	  að	  bæta	  

skólastarf.	   Í	   tengslum	   við	   þetta	   verkefni	   var	   m.a.	   haldið	   námskeið	   fyrir	  

starfsmenn	   um	   mat	   á	   skólastarfi. 139 	  Árið	   2002	   mat	   menntamálaráðuneytið	  

sjálfsmatsaðferðir	  skólans	  ófullnægjandi.	  Upp	  úr	  því	  var	  lagt	  upp	  með	  verkáætlun	  

eftir	   matslíkani	   Steinunnar	   Helgu	   Lárusdóttur,	   Þrep	   í	   þróun	   sjálfsmats.	   Seinna	  

virðist	   skólinn	   byggja	   á	   eigin	   matskerfi. 140 	  Í	   úttekt	   menntamálaráðuneytis	   á	  

sjálfsmatsaðferðum	  framhaldsskóla	  2007-‐2008	  reyndist	  Menntaskólinn	  á	  Ísafirði	  

uppfylla	   viðmið	   um	   fullnægjandi	   sjálfsmatsaðferðir	   að	   hluta.141	  Það	   sem	   upp	   á	  

vantaði	   var	   hnitmiðuð	   lýsing	   á	   starfsemi	   skólans	   með	   tengsl	   við	  

markmiðssetningu,	   aukin	   aðkoma	   foreldra	   að	   sjálfsmatinu	   og	   skila	   þurfi	  

sjálfsmatsskýrslu.142	  

Menntaskólinn	  á	  Laugarvatni	  

Sjálfsmatsvinna	   í	   Menntaskólanum	   á	   Laugarvatni	   hófst	   formlega	   2002	   en	   frá	  

1998	  hafði	  verið	  umræða	  um	  sjálfsmat	  og	  gæðamat	  og	  árið	  1998	  var	  komið	  á	  fót	  

gæðahópi.	   Ekki	   tókst	   þó	   að	   koma	   á	   formlegu	   sjálfsmati	   og	   voru	   allar	   tilraunir	  

„fálmkenndar“.	   Í	   skólanum	   starfar	   nú	   sjálfsmatshópur	   sem	   vinnur	   að	   matinu.	  

Hann	  skipa	  einn	  úr	  hópi	  stjórnenda,	  einn	  kennari,	  einn	  fulltrúi	  annars	  starfsfólks	  

og	  tveir	  nemendur	  og	  einn	  fulltrúi	  foreldra.	  Í	  skólanum	  hefur	  alla	  tíð	  verið	  notað	  

heimtilbúið	   matskerfi	   sem	   byggist	   að	   mestu	   á	   ýmsum	   viðhorfskönnunum	   og	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
138	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
139	  Stefanía	  Arnórsdóttir	  og	  Steinunn	  Helga	  Lárusdóttir,	  Mat	  á	  starfi	  Menntaskólans	  á	  Ísafirði	  	  
(Reykjavík:	  [Höfundar],	  2000).	  14.	  
140	  Menntaskólinn	  á	  Ísafirði,	  „Sjálfsmat,“	  	  http://www.fvi.is/skolinn/sjalfsmat/.	  
141	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
142	  Menntaskólinn	  á	  Ísafirði,	  „Sjálfsmat“.	  

tölulegum	   gögnum. 143 	  Í	   úttekt	   menntamálaráðuneytis	   á	   sjálfsmatsaðferðum	  

framhaldsskóla	  2007-‐2008	  reyndist	  Menntaskólinn	  á	  Laugarvatni	  uppfylla	  viðmið	  

um	  fullnægjandi	  sjálfsmatsaðferðir	  að	  hluta.144	  	  

Menntaskólinn	  á	  Tröllaskaga	  

Menntaskólinn	  á	  Tröllaskaga	  tók	  til	  starfa	  haustið	  2010.	  Vinna	  við	  sjálfsmat	  hófst	  

á	   sama	   tíma.	   Sjálfsmatið	   er	   enn	   á	  mótunarstigi	   og	   hefur	   verið	   unnið	   jafnhliða	  

námskrá	   skólans	   og	   stefnumótun.	   Í	   tengslum	   við	   skólasamning	   var	   sett	   fram	  

sjálfsmatsáætlun	   fyrir	   skólaárið	   2011-‐2012.	   Þar	   kemur	   fram	   að	   stuðst	   er	   við	  

kennslukannanir	   og	   viðhorfskannanir	   jafnframt	   því	   sem	   ætlunin	   er	   að	   móta	  

matslíkön	   fyrir	  mat	   á	   stjórnun	   og	   störfum	   kennara.	   Enn	   hefur	   ekki	   verið	   tekin	  

ákvörðun	   um	   framtíðarsjálfsmatsaðferð.	   Í	   skólanum	   er	   sjálfsmatshópur	   sem	  

skipaður	   er	   aðstoðarskólameistara	   og	   tveimur	   kennurum.	   Hefur	   hann	   séð	   um	  

framkvæmd	  sjálfsmatsins	  og	  unnið	  að	  mótun	  þess.	  Enn	  hafa	  engar	  úttektir	  verið	  

gerðar	  á	  sjálfsmatsaðferðum	  skólans.145	  

Menntaskólinn	  Hraðbraut	  

Menntaskólinn	   Hraðbraut	   hóf	   starfsemi	   sína	   2003	   en	   var	   lagður	   niður	   eftir	   að	  

vinna	  við	  þessa	  rannsókn	  hófst.	  Á	  heimasíðu	  hans	  er	  engar	  skýrslur	  að	  finna	  um	  

sjálfsmat	  eða	  sjálfsmatsáætlanir.	  Árið	  2010	  var	  gerð	  úttekt	  á	  starfsemi	  skólans	  á	  

vegum	  menntamálaráðuneytis.	  Þar	  kemur	  fram	  að	  skólastjóri	  teldi	  „að	  sjálfsmat	  

skólans	  hefði	  hugsanlega	  ekki	  verið	  nægilega	  skipulagt	  undanfarin	  ár	  en	  engu	  að	  

síður	  væri	  ýmislegt	  gert	  innan	  skólans	  til	  að	  meta	  gæði	  starfsins.“146	  Við	  skólann	  

starfaði	   þó	   sjálfsmatsstjóri	   sem	   hafði	   umsjón	   með	   sjálfsmati	   skólans.	   Í	   úttekt	  

menntamálaráðuneytis	  á	  sjálfsmatsaðferðum	  framhaldsskóla	  2007-‐2008	  reyndist	  

Menntaskólinn	   Hraðbraut	   ekki	   uppfylla	   viðmið	   um	   fullnægjandi	  

sjálfsmatsaðferðir.147	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
143	  Menntaskólinn	  á	  Laugarvatni,	  „Sjálfsmatsnefnd,“	  	  
http://ml.is/index.php?option=com_content&view=article&id=63&Itemid=90.	  
144	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
145	  Menntaskólinn	   á	   Tröllaskaga,	   „Sjálfsmatsáætlun,“	   http://www.mtr.is/is/skolinn/aaetlanir-‐og-‐
stefnur/sjalfsmatsaaetlun.	  
146	  Guðrún	  Geirsdóttir	  og	  Hafdís	  Ingvarsdóttir,	  „Menntaskólinn	  Hraðbraut.	  Úttekt,“	  (2010),	  16-‐17.	  
147	  „Úttektir	  á	  sjálfsmatsaðferðum	  framhaldsskóla	  2007-‐2008“.	  

Menntaskólinn	  í	  Kópavogi	  

Í	  Menntaskólanum	  í	  Kópavogi	  hefur	  farið	  fram	  sjálfsmat	  allt	  frá	  árinu	  1996.	  Þar	  

fór	  strax	  í	  gang	  öflug	  vinna	  við	  val	  á	  matskerfi	  og	  voru	  þrjú	  kerfi	  skoðuð:	  	  

ü Total	  Quality	  Management	  –	  altæk	  gæðastjórnun	  –	  European	  Quality	  Award	  

ü Innskyggnir	  –	  Gæðastjórnunarfélag	  Íslands	  

ü International	  Organization	  for	  Standardization	  –	  ISO9000	  –	  Staðlaráð	  Íslands.	  

Fyrir	  valinu	  varð	  að	  vel	   ígrunduðu	  máli	   ISO9001	  gæðastaðall	  og	  er	  hann	  enn	  

notaður.	   Staðallinn	   er	   vottaður	   og	   er	   það	  Vottun	   sem	   sér	   um	   eftirlit.	   Þá	   notar	  

skólinn	   einnig	   GÁMES	   gæðakerfið	   (Greining	   áhættuþátta	   og	   mikilvægra	  

eftirlitsstaða)	  í	  matvælagreinum	  sem	  fékkst	  vottað	  í	  maí	  2002.	  Í	  skólanum	  starfar	  

gæðaráð	   sem	   samanstendur	   af	   stjórnendum	   skólans	   og	   gæðastjóra.	   Þá	   hefur	  

skólinn	   einnig	   sett	   sér	   gæðastefnu	   sem	   finna	  má	   á	   heimasíðu	   skólans.	   Skólinn	  

leitaði	   víða	   fanga	   í	  undirbúningi	   innra	  mats,	  m.a.	   á	  námskeiðum,	  og	  var	   Sveinn	  

Ólafsson	   frá	   Iðntæknistofnun	   fenginn	   til	  að	   leiðbeina	  um	  notkun	  og	   innleiðingu	  

ISO	   staðalsins.	   Til	   að	   byrja	   með	   var	   Framhalds-‐Skólarýnir	   notaður	   samhliða	  

ISO9001	  við	  mat	  á	  kennslu	  en	  því	  svo	  hætt.148	  Í	  úttekt	  menntamálaráðuneytis	  á	  

sjálfsmatsaðferðum	   framhaldsskóla	   2007-‐2008	   reyndist	   Menntaskólinn	   í	  

Kópavogi	   uppfylla	   viðmið	   um	   fullnægjandi	   sjálfsmatsaðferðir.149	  Árið	   2012	   var	  

starfsemi	   skólans	   tekin	   út.	   Þar	   kemur	   fram	   að	   í	   MK	   hafi	   farið	   fram	   mikið	   og	  

markvert	   starf	   við	   uppbyggingu	   gæðakerfis	   og	   sjálfsmats;	   þó	   megi	   bæta	  

sjálfsmatsskýrsluna	  og	  ígrunda	  betur	  markmið	  skólans	  og	  túlkun	  áfangamats	  sem	  

þurfi	  að	  taka	  betur	  mið	  af	  markmiðum	  og	  stefnu	  skólans	  um	  kennslu.150	  

Menntaskólinn	  í	  Reykjavík	  

Lítið	  er	  fjallað	  um	  sjálfsmat	  á	  heimasíðu	  Menntaskólans	  í	  Reykjavík.	  Þar	  er	  fyrsta	  

sjálfsmatsskýrslan	   frá	   2008-‐2009.	   Í	   henni	   kemur	   fram	   að	   skólinn	   hafi	   stundað	  

sjálfsmat	   um	   árabil	   og	   þar	   sé	   starfandi	   sjálfsmatshópur.	   Þá	   hafi	   skólinn	   fengið	  

aðstoð	   frá	   Sigurlínu	   Davíðsdóttur	   og	   Penelope	   Lisi	   og	   verið	   boðið	   samstarf	   við	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
148	  Menntaskólinn	  í	  Kópavogi,	  „Mat	  á	  skólastarfi,“	  	  
http://mk.is/index.php?option=com_content&view=article&id=34&Itemid=96.	  
149	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
150	  Bragi	  Guðmundsson	  og	  Trausti	  Þorsteinsson,	  Menntaskólinn	  í	  Kópavogi.	  Úttekt	  á	  starfsemi	  
unnin	  fyrir	  mennta-‐	  og	  menningarmálaráðuneyti	  	  ([Akureyri]:	  Gát	  sf,	  2012).	  37.	  

fleiri	   skóla	   sem	   þær	   starfa	   með.	   Gæðastjóri	   sótti	   fyrirlestra	   og	   námskeið	   hjá	  

Íslenska	   matsfræðifélaginu. 151 	  Í	   úttekt	   menntamálaráðuneytis	   á	   sjálfsmats-‐

aðferðum	  framhaldsskóla	  2007-‐2008	  reyndist	  Menntaskólinn	  í	  Reykjavík	  uppfylla	  

viðmið	  um	  fullnægjandi	  sjálfsmatsaðferðir	  að	  hluta.152	  	  

	  Menntaskólinn	  við	  Hamrahlíð	  

Innra	  mat	  hófst	  strax	  árið	  1996	  í	  Menntaskólanum	  við	  Hamrahlíð.	  Þar	  er	  starfandi	  

sjálfsmatshópur	   og	   er	   hann	   skipaður	   konrektor,	   áfangastjóra	   og	   tveimur	  

kennurum.	   Hópurinn	   ber	   ábyrgð	   á	   framkvæmd	   matsins	   og	   kynningu	   á	   því.	  

Sjálfsmatskerfið	  er	  hannað	  af	  starfsmönnum.	  Það	  hefur	  þróast	  frá	  því	  að	  byggjast	  

upp	  á	  áfangamati	  og	  ýmsum	  könnunum	  yfir	  í	  að	  vera	  samstarfsverkefni.	  Frá	  árinu	  

2000	  hefur	  skólinn	  tekið	  þátt	  í	  samstarfsverkefni	  um	  sjálfsmat	  við	  fylkisháskólann	  

í	   Connecticut	   í	   Bandaríkjunum	  og	  Háskóla	   Íslands.	   Þar	   er	   unnið	   að	   því	   að	   nýta	  

skólamenningu	   við	   að	  móta	   sjálfsmatsaðferðir	   sem	  henta	   hverjum	   skóla	   ásamt	  

því	   að	   styrkja	   starfsmenn	   skólans	   í	   vinnu	   við	   innra	   mat.	   Er	   þar	   um	   að	   ræða	  

valdeflingarnálgun	  og	  er	  mikið	  byggt	  á	  starfendarannsóknum	  og	  sjálfskoðun.153	  Í	  

úttekt	   menntamálaráðuneytis	   á	   sjálfsmatsaðferðum	   framhaldsskóla	   2007-‐2008	  

reyndist	   Menntaskólinn	   við	   Hamrahlíð	   uppfylla	   viðmið	   um	   fullnægjandi	  

sjálfsmatsaðferðir.154	  Árið	   2011	   var	   Menntaskólinn	   við	   Hamrahlíð	   tekinn	   út.	   Í	  

niðurstöðum	   úttektaraðila	   kemur	   fram	   að	   formlegt	   sjálfsmat	   virðist	   ekki	  

nægilega	  samstarfs-‐	  og	  umbótamiðað.	  Það	  nái	  því	  ekki	  nægilega	  vel	  að	  vera	  eins	  

gott	  tæki	  til	  þróunar	  og	  umbóta	  og	  æskilegt	  væri.	  Ástæðuna	  telja	  þeir	  geta	  verið	  

að	   of	   þröngur	   hópur	   standi	   að	   matinu	   og	   verkaskipting	   innan	   hans	   sé	   ekki	  

nægilega	  skýr.155	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
151	  Menntaskólinn	  í	  Reykjavík,	  „Sjálfsmat,“	  	  
http://www.mr.is/index.php?option=com_content&view=article&id=431&Itemid=1034.	  
152	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
153	  Menntaskólinn	  við	  Hamrahlíð,	  „Sjálfsmat,“	  	  http://www.mh.is/skolinn/um-‐skolann/sjalfsmat;	  
Árný	  Elíasdóttir	  og	  Ragnhildur	  Þórarinsdóttir,	  Úttekt	  á	  starfsemi	  Menntaskólans	  við	  Hamrahlíð	  
unnin	  fyrir	  mennta-‐	  og	  menningarmálaráðuneytið	  	  (Reykjavík:	  Attentus	  mannauður	  og	  ráðgjöf,	  
2011).	  
154	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
155	  Árný	  Elíasdóttir	  og	  Ragnhildur	  Þórarinsdóttir,	  Úttekt	  á	  starfsemi	  Menntaskólans	  við	  Hamrahlíð	  
unnin	  fyrir	  mennta-‐	  og	  menningarmálaráðuneytið:	  29-‐30.	  

Menntaskólinn	  við	  Sund	  

Vinna	  við	  sjálfsmat	  í	  Menntaskólanum	  við	  Sund	  hófst	  strax	  1998	  þar	  sem	  skólinn	  

tók	   þátt	   í	   tilraunaverkefni	   með	   Fjölbrautaskóla	   Suðurlands	   (sjá	   umfjöllun	   þar).	  

Starfshópur	   um	   sjálfsmat	   stýrir	   matsvinnunni	   en	   í	   honum	   eru	   konrektor,	  

verkefnastjóri,	  tveir	  til	  fjórir	  fulltrúar	  kennara	  og	  tveir	  til	  þrír	  fulltrúar	  nemenda.	  

Skólinn	  hefur	   í	  mörg	  ár	  verið	   í	  samstarfi	  við	  Sigurlínu	  Davíðsdóttur	  og	  Penelope	  

Lisi	   um	   sjálfsmat	   skólans.	   Sjálfsmatið	   byggist	   meðal	   annars	   á	   öflugum	  

starfendarannsóknum	   sem	   ekki	   er	   algengt	   í	   sjálfsmati	   skóla. 156 	  Í	   úttekt	  

menntamálaráðuneytis	  á	  sjálfsmatsaðferðum	  framhaldsskóla	  2007-‐2008	  reyndist	  

Menntaskólinn	  við	  Sund	  uppfylla	  viðmið	  um	  fullnægjandi	  sjálfsmatsaðferðir.157	  	  

Tækniskólinn,	  skóli	  atvinnulífsins	  

Tækniskólinn	  var	  stofnaður	  2008	  þegar	  Iðnskólinn	  í	  Reykjavík	  og	  Fjöltækniskólinn	  

sameinuðust.	   Í	   skólanum	   er	   starfandi	   gæðaráð	   og	   þar	   er	   notaður	   vottaður	  

ISO9001	  gæðastaðall	  sem	  gerð	  er	  krafa	  um	  í	  vélstjórnar-‐	  og	  skipstjórnarnámi.158	  	  

Verkmenntaskóli	  Austurlands	  

Í	   Verkmenntaskóla	   Austurlands	   hefur	   farið	   fram	   sjálfsmat	   frá	   árinu	   1997.	   Þar	  

starfar	   fjögurra	   manna	   sjálfsmatshópur	   sem	   vinnur	   að	   matinu.	   Matskerfið	   er	  

heimatilbúið	   og	   samanstendur	   af	   viðhorfskönnunum	   og	   tölulegum	   gögnum.	   Á	  

heimasíðu	  skólans	  kemur	  fram	  að	  rit	  menntamálaráðuneytis,	  Sjálfsmat	  skóla,159	  

hafi	  verið	  haft	  til	  hliðsjónar	  við	  mótun	  kerfisins.	  Unnið	  er	  að	  því	  að	  aðlaga	  matið	  

nýrri	   námskrá	   og	   koma	   fram	   tímastettri	   umbótaáætlun. 160 	  Í	   úttekt	  

menntamálaráðuneytis	  á	  sjálfsmatsaðferðum	  framhaldsskóla	  2007-‐2008	  reyndist	  

Verkmenntaskóli	   Austurlands	   uppfylla	   viðmið	   um	   fullnægjandi	  

sjálfsmatsaðferðir.161	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
156	  Menntaskólinn	  við	  Sund,	  „Sjálfsmatsskýrlsa	  Menntaskólans	  við	  Sund	  skólaárið	  2010-‐2011,“	  
http://www.msund.is/page.asp?id=2128.	  
157	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
158	  Tækniskólinn,	  „Gæðamál,“	  	  http://www.tskoli.is/taekniskolinn/gaedamal/.	  
159	  Sjálfsmat	  skóla	  	  	  
160	  Verkmenntaskóli	  Austurlands,	  „Sjálfsmat	  í	  VA,“	  
http://va.is/Apps/WebObjects/VA.woa/wa/dp?id=1000187.	  
161	  „Úttektir	  á	  sjálfsmatsaðferðum	  framhaldsskóla	  2007-‐2008“.	  

Verkmenntaskólinn	  á	  Akureyri	  

Verkmenntaskólinn	   á	   Akureyri	   vinnur	   eftir	   gæðakerfi	   sem	   byggist	   á	   ISO9001	  

gæðastaðli	   og	   er	   sjálfsmatið	   hluti	   af	   gæðastarfsemi	   skólans.	   Það	   var	   tekið	   upp	  

2006	   þegar	   gerð	   var	   alþjóðleg	   krafa	   um	   slíka	   vottun	   á	   vélstjórnarnám.	   Skólinn	  

hafði	   því	   ekki	   um	   neitt	   að	   velja	   í	   þeim	   efnum.	   Þá	   hafði	   sjálfsmat	   verið	   í	   gangi	  

nokkur	  ár,	  eða	  frá	  því	  í	  kringum	  2000.	  Áður	  en	  gæðakerfið	  var	  tekið	  í	  notkun	  voru	  

Framhalds-‐Skólarýnirinn	   og	   Kanni	   notaðir.	   Sjálfsmatshópur	   hélt	   utan	   um	  matið	  

en	  rann	  inn	  í	  gæðakerfið	  kringum	  2008.	  Við	  skólann	  starfar	  gæðaráð	  sem	  skipað	  

er	  stjórnendahópi	  skólans.	  Einn	  kennslustjóri	  er	  skipaður	  gæðastjóri	  til	  árs	  í	  senn	  

og	   vinnur	   hann	   gæðaskýrslu	   í	   lok	   hverrar	   annar.	   Skólinn	   fékk	   vottun	   á	   allri	  

starfsemi	   sinni	   að	   fjarnámi	   undanskildu	   vorið	   2012. 162 	  Í	   úttekt	  

menntamálaráðuneytis	  á	  sjálfsmatsaðferðum	  framhaldsskóla	  2007-‐2008	  reyndist	  

Verkmenntaskólinn	   á	   Akureyri	   uppfylla	   viðmið	   um	   fullnægjandi	  

sjálfsmatsaðferðir.163	  Árið	  2012	  fór	  fram	  úttekt	  á	  starfsemi	  Verkmenntaskólans	  á	  

Akureyri.	   Þar	   kemur	   fram	   hjá	   matsaðilum	   að	   þeir	   telji	   gæðakerfi	   skólans	  

fullnægja	   viðmiðum	   ráðuneytis	   um	   sjálfsmat	   en	   gæðaskýrslur	   séu	   hins	   vegar	  

umfangsmiklar	   og	   útfæra	   þyrfti	   einfaldari	   útgáfu	   sem	   þjónaði	   sem	  

sjálfsmatsskýrsla.	   Þá	   er	   einnig	   nefnt	   að	   eftir	   að	   gæðakerfið	   var	   tekið	   upp	   hafi	  

ýmsir	  þættir	  skólastarfsins	  mælst	  marktækt	  hærri.164	  	  

Verzlunarskóli	  Íslands	  

Á	   heimasíðu	   Verzlunarskóla	   Íslands	   kemur	   ekki	   fram	   hvenær	   sjálfsmatsvinna	   í	  

skólanum	   hófst.	   Þar	   er	   einungis	   að	   finna	   eina	   sjálfsmatsskýrslu.	   Þar	   eru	  

upplýsingar	   um	   að	   árið	   2002	   hafi	   menntamálaráðuneytið	   tilkynnt	   að	   skólinn	  

þyrfti	   að	   taka	   sjálfsmatsaðferðir	   sínar	   til	   athugunar.	   Í	   kjölfarið	   var	   skipaður	  

gæðahópur	   til	   að	   vinna	   að	   sjálfsmatinu	   og	   vinnur	   slíkur	   hópur	   enn	   í	   dag.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
162	  Verkmenntaskólinn	  á	  Akureyri,	  „Þróunarstarf	  og	  sjálfsmat,“	  	  
http://www.vma.is/is/skolinn/skolanamskra/syn-‐stefna-‐markmid/throun-‐og-‐sjalfsmat;	  Sigríður	  
Huld	  Jónsdóttir,	  Viðtal	  við	  höfund,	  13.	  júní,	  2012;	  Árný	  Elíasdóttir	  og	  Ragnhildur	  Þórarinsdóttir,	  
Úttekt	  á	  starfsemi	  Verkmenntaskólans	  á	  Akureyri	  	  (Reykjavík:	  Attentus	  mannauður	  og	  ráðgjöf,	  
2012).	  50.	  
163	  „Úttektir	  á	  sjálfsmatsaðferðum	  framhaldsskóla	  2007-‐2008“.	  
164	  Árný	  Elíasdóttir	  og	  Ragnhildur	  Þórarinsdóttir,	  Úttekt	  á	  starfsemi	  Verkmenntaskólans	  á	  
Akureyri:	  54.	  

Sjálfsmatsaðferðir	   skólans	   virðast	   heimatilbúnar. 165 	  Í	   úttekt	  

menntamálaráðuneytis	  á	  sjálfsmatsaðferðum	  framhaldsskóla	  2007-‐2008	  reyndist	  

Verzlunarskólinn	  uppfylla	  viðmið	  um	  fullnægjandi	  sjálfsmatsaðferðir.166	  	  

4.1.3 Til	  hvaða	  þátta	  tekur	  matið?	  

Eins	  og	  áður	  hefur	  komið	   fram	  skal	   innra	  mat	   framhaldsskóla	  vera	  altækt.	   Í	  því	  

felst	   að	   það	   skal	   ná	   til	   allra	   helstu	   þátta	   skólastarfsins.	   Þegar	   viðmælendur	   í	  

rannsókninni	  voru	  spurðir	  út	  í	  hvernig	  þetta	  gengi	  og	  til	  hvaða	  þátta	  matið	  tæki	  

kom	  í	   ljós	  að	  allflestir	  töldu	  að	  þess	  væri	  gætt	  að	  teygja	  sig	  til	  allra	  þátta.	   Í	  það	  

minnsta	  væri	  það	  reynt	  eftir	  megni.	  	  

Viðmælandi	   í	   meðalstórum	   áfangaskóla	   sagði	   að	   erfitt	   væri	   að	   fullyrða	   að	  

matið	   næði	   alveg	   til	   allra	   þátta	   en	   í	   hans	   skóla	   tæki	   það	   til	   kennslu,	   félagslífs,	  

vinnuanda	   í	   skólanum,	   forvarnarstarfs,	   heilsueflingar,	   mötuneytis,	   bókasafns,	  

heimavistar	   og	   þjónustu.	   Þá	   væri	   þess	   gætt	   að	   „nota	   sem	   sagt	   margar	  

matsaðferðir,	   ekki	   bara	   tölfræðilega	   úrvinnslu	   á	   fjölvalsspurningum	   heldur	   líka	  

opnar	   spurningar	   og	   fundi	   til	   að	   komast	   hjá	   því	   að	   matið	   verði	   bara	   einhver	  

rútínutæknivinna	   …“	   Annar	   viðmælandi	   úr	   litlum	   áfangaskóla	   taldi	   að	   þeirra	  

matsaðferð	  væri	  altæk.	  „Þetta	  er	  mjög	  þægilegt	  kerfi,	  þetta	  er	  alveg	  heildstætt,	  

tekur	   á	   öllu“	   og	   auðvelt	   að	   bæta	   inn	   nýjum	   þáttum	   eftir	   því	   hver	   áherslan	   í	  

matinu	   er	   hverju	   sinni.	   Stjórnandi	   í	   stórum	   áfangaskóla	   taldi	   sinn	   skóla	   hafa	  

fundið	  matsaðferð	  við	  hæfi	  sem	  héldi	  „utan	  um	  alla,	  allt	  sem	  að	  væri	  að	  gerast	  í	  

stofnuninni.	   Ekki	   bara	   einhverja	   tiltekna	   þætti	   eins	   og	   bara	   kennsluna,	   bara	  

húsnæðið	  eða	  eitthvað,	  heldur	  nær	  það	  yfir	  allt	   sem	  gert	  er,	  alveg	  sama	  hvaða	  

starf	  það	  er	  eða	  verk	  sem	  þarf	  að	  vinna	  í	  stofnuninni,	  svona	  yfir	  allan	  pakkann.“	  Í	  

sama	  streng	  tók	  annar	  viðmælandi	  úr	  skóla	  af	  sömu	  stærð;	  innra	  matið	  hjá	  þeim	  

næði	   til	   allra	   þátta	   í	   starfsemi	   skólans.	   Viðmælandi	   úr	   litlum	   áfangaskóla	   taldi	  

hins	  vegar	  að	  í	  hans	  skóla	  hefði	  ekki	  alveg	  tekist	  að	  gera	  matið	  altækt.	  Þar	  þyrfti	  

að	   skoða	   fleiri	   þætti	   eins	   og	   til	   dæmis	   stjórnunarþáttinn	   sem	   nær	   alveg	   hefði	  

setið	  á	  hakanum.	  Þá	  þyrfti	  að	  hans	  mati	  að	  beita	  fjölbreyttari	  aðferðum.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
165	  Verzlunarskóli	  Íslands,	  „Skýrsla	  um	  innra	  mat	  við	  Verzlunarskóla	  Íslands	  2010-‐2011,“	  	  
http://www.verslo.is/media/sjalfsmat/Sjalfsmatsskyrsla-‐haust-‐2011.pdf.	  
166	  „Úttektir	  á	  sjálfsmatsaðferðum	  framhaldsskóla	  2007-‐2008“.	  

Það	   virðist	   því	   svo	   að	   skólarnir	   séu	   almennt	   mjög	  meðvitaðir	   um	   að	  matið	  

þurfi	  að	  vera	  fjölbreytt	  og	  ná	  til	  sem	  flestra	  þátta	  svo	  það	  teljist	  altækt.	  Þetta	  er	  

líka	  í	  samræmi	  við	  niðurstöður	  úr	  úttektum	  menntamálaráðuneytis.	  

4.1.4 Tími	  og	  kostnaður	  

Það	   er	   nokkuð	   ljóst	   að	   þegar	   jafn	   viðamikið	   verkefni	   og	   innra	  mat	   er	   innleitt	   í	  

skólakerfið	  hlýtur	  það	  að	  krefjast	  mikils	  tíma	  af	  starfsmönnum.	  Það	  eitt	  leiðir	  svo	  

augljóslega	  til	  kostnaðar	  fyrir	  viðkomandi	  stofnun.	  	  

Þegar	  leitað	  var	  eftir	  því	  við	  viðmælendur,	  og	  heimildir	  um	  sjálfsmat	  skólanna	  

skoðaðar,	   kom	   í	   ljós	   að	   þessi	   þáttur	   virðist	   í	   fæstum	   tilfellum	   hafa	   verið	  

skilgreindur	   hjá	   skólunum.	   Á	   það	   nokkuð	   jafnt	   við	   um	   tíma	   sem	   kostnað.	   Þar	  

koma	   fram	  upplýsingar	   um	  að	   sjálfsmats-‐	   eða	   stýrihópar	   fundi	   allt	   frá	   vikulega	  

niður	  í	  örfá	  skipti	  á	  önn	  og	  í	  hópunum	  sitji	  mismargir	  aðilar.	  Þá	  er	  það	  auðvitað	  

einnig	  svo,	  eins	  og	  fram	  hefur	  komið,	  að	  innra	  mat	  skóla	  teygir	  sig	  víða	  þar	  sem	  

því	  er	  ætlað	  að	  vera	  altækt.	  Það	  komu	  því	  mjög	  óljós	  svör;	  þetta	  hafði	  ekki	  verið	  

tímamælt	  eða	  skoðað	  beint.	  	  

Viðmælendur	  brugðust	   flestir	  við	  á	  svipaðan	  hátt	  þegar	  spurt	  var	  um	  hversu	  

mikinn	   tíma	   þeir	   héldu	   að	   vinna	   við	  matið	   tæki	   í	   þeirra	   skóla.	   Þeir	   höfðu	   ekki	  

reiknað	  það	  út.	  „Úff,	  allt	  of	  mikill.	  Ég	  ég	  veit	  ekki,	  ég	  held	  að	  þegar	  mest	  var	  þá	  

hafi	  þetta	  kannski	   verið	   sem	  svarar	   svona	  kannski	   sex	  átta	  vikna	  vinna	  á	  ári.	   ...	  

hún	  er	  eitthvað	  nær	  200	  klukkutímum	  heldur	  en	  100	  klukkutímum	  á	  ári,“	  sagði	  

viðmælandi	   úr	   meðalstórum	   áfangaskóla.	   Annar	   viðmælandi	   úr	   litlum	  

áfangaskóla	   sagði:	   „Það	   fer	   hellings	   tími	   í	   þetta	   ...	   ég	   geri	  mér	   ekki	   alveg	   grein	  

fyrir	   því;“	   það	   færi	   tími	   í	   að	   þróa	   og	   aðlaga	   matskerfið	   fyrir	   skólann	   og	   svo	   í	  

úrvinnslu	   og	   vinnu	   að	   þróunaráætlun	   og	   úrbætur.	   Annar	   viðmælandi	   úr	   litlum	  

áfangaskóla	  sagðist	  heldur	  ekki	  hafa	  reiknað	  tímann	  út.	  	  

Þá	  virðast	  skólarnir	  hafa	  lagað	  sig	  nokkuð	  að	  þeim	  tíma	  sem	  þeir	  í	  raun	  hafa	  til	  

að	   vinna	   í	   þessum	   þætti	   skólastarfsins	   því	   eins	   og	   einn	   viðmælandi	   úr	   litlum	  

bekkjaskóla	   komst	  að	  orði:	   „...	   það	   fer	  ekkert	  meiri	   tími	  en	  við	  höfum...	   Ég	  hef	  

alveg	  trú	  á	  að	  þetta	  geti	  verið	  viku	  vinna	  á	  vetri	  í	  heildina.“	  Sami	  aðili	  nefndi	  að	  í	  

hans	  skóla	  færi	  öll	  vinna	  við	  matið	  fram	  á	  sjálfsmatsfundum	  og	  þeir	  hefðu	  verið	  

þrír	  á	  síðasta	  skólaári	  og	  auk	  þess	  ynni	  stjórnandi	  við	  skýrslugerð.	  Þar	  af	  leiðandi	  



	  	  

	   78	  

hefði	  verið	  dregið	  mikið	  úr	  könnunum	  til	  að	  halda	  vinnunni	  innan	  marka.	  Annar	  

viðmælandi	   úr	   litlum	   áfangaskóla	   áætlaði	   að	   svipaður	   tími	   færi	   í	   matið	   í	   hans	  

skóla,	  um	  það	  bil	  20	  tímar	  á	  önn.	  

Lítið	  var	  fjallað	  um	  tíma	  og	  kostnað	  í	  opinberum	  gögnum.	  Stundum	  er	  sagt	  að	  

nefndir	   fundi	   svo	   og	   svo	   oft	   en	   lítið	   meira	   en	   það.	   Einn	   skóli	   virðist	   þó	   hafa	  

tímamælt	   sjálfsmatsvinnu	   skólans	   reglubundið.	   Það	   er	   Fjölbrautaskólinn	   í	  

Garðabæ	   þar	   sem	   vinnustundir	   við	   sjálfsmatið	   eru	   áætlaðar	   og	   birtar	   í	  

sjáflsmatsáætlunum.	   Í	   sjálfsmatsáætlun	   fyrir	   veturinn	   2009-‐2010	   kemur	  

eftirfarandi	  fram	  varðandi	  umfang	  vinnu:	  

Nemendur	  kennslukönnun.	  U.þ.b.	  1	  klukkustund	  á	  nemanda	  900	  

tímar	  

Matshópur.	  U.þ.b.	  30	  tímar	  

Stjórnendur	  og	  skrifstofa	  (gagnasöfnun	  og	  úrvinnsla	  gagna)	  100	  tímar	  

Gæðahópar	  250	  tímar	  

Sjálfsmatsskýrsla	  150	  tímar.167	  

Þá	   kemur	   tímafjöldi	   vegna	   funda	   og	   vinnu	   sjálfsmatshóps	   fram	   í	  

sjálfsmatsskýrslum	  Menntaskólans	   á	   Egilsstöðum.	   Skólaárið	  2010-‐2011	   voru	   sjö	  

fundir	  haldnir	  á	  haustönn	  og	  átta	  á	  vorönn,	  samtals	  149,5	  tímar.168	  	  

Á	  þessu	  má	  sjá	  að	  þessi	  þáttur	  í	  starfi	  skólans	  er	  talsvert	  tímafrekur.	  Það	  er	  því	  

ekki	   að	   ástæðulausu	   sem	  einn	   viðmælendanna	  nefndi	   að	  það	   færi	  minni	   tími	   í	  

þetta	  en	  nauðsynlegt	  væri,	  tímaskortur	  „væri	  eitt	  vandamálið	  í	  öllu	  þessu	  mati	  og	  

náttúrlega	   í	   skólastarfinu.“	   Það	   er	   þó	   greinilegt	   að	  mismikið	   er	   lagt	   í	  matið	   og	  

einnig	  er	  ljóst	  að	  tilfinning	  fólks	  fyrir	  umfangi	  matsins	  er	  mjög	  mismunandi.	  

Þegar	   kom	   að	   kostnaði	   kvað	   við	   svipaðan	   tón.	   Það	   hafði	   ekki	   verið	   reiknað	  

beint	  út.	  Misjafnt	  var	  hins	  vegar	  hvort	  greitt	  var	  sérstaklega	  fyrir	  þessa	  vinnu	  eða	  

reynt	  að	  fella	  hana	  inn	  daglegt	  starf	  og	  um	  leið	  að	  komast	  hjá	  að	  greiða	  aukalega	  

fyrir	  hana.	  Stærri	  skólar	  hafa	  jafnvel	  ákveðið	  stöðugildi	  sem	  ætlað	  er	  gæðastjóra	  

eða	   verkefnisstjóra	   innra	   mats.	   Í	   Menntaskólanum	   í	   Kópavogi	   er	   til	   dæmis	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
167	  Fjölbrautaskólinn	  í	  Garðabæ,	  „Sjálfsmat	  í	  FG“.	  
168	  Menntaskólinn	  á	  Egilsstöðum,	  „Innra	  mat	  í	  Menntaskólanum	  á	  Egilsstöðum“.	  

gæðastjóri	   í	   40%	   starfshlutfalli	   auk	   þess	   sem	   kostnaður	   fellur	   til	   við	   úttektir	  

vottunaraðila	  tvisvar	  á	  ári.	  Þessi	  kostnaður	  er	  allnokkur	  en	  er	  þó	  innan	  við	  hálft	  

prósent	  af	  fjárframlögum	  til	  skólans.169	  	  

Tími	  og	  kostnaður	  haldast	  oft	   í	  hendur	   í	   verkefnum	  sem	  þessum	  því	  eins	  og	  

einn	  viðmælandinn	  komst	  að	  orði:	  „...	  hver	  mánaðarvinna	  kostar	  mánaðarlaun“.	  

Þegar	   viðmælendur	   voru	   inntir	   eftir	   kostnaði	   var	   hins	   vegar	   mjög	   óljóst	   hver	  

hann	  væri.	  Hér	  á	  undan	  kom	   fram	  að	   sá	   tími	   sem	  viðmælendur	   töldu	  að	   færi	   í	  

verkið	   var	  mjög	  misjafn.	   Það	  á	  einnig	   við	  um	  kostnað.	   Fólk	   var	   líka	  misjafnlega	  

meðvitað	  um	  hver	  hann	  væri.	  Einn	  viðmælandi	  í	  litlum	  áfangaskóla	  sagði	  skólann	  

hafa	   lagt	   5	  milljónir	   í	   verkefnið	   frá	   því	   að	   það	   hófst	   og	   að	   sjálfsögðu	   yrði	   um	  

áframhaldandi	  kostnað	  að	  ræða.	  Í	  máli	  annars	  viðmælanda	  úr	  sams	  konar	  skóla	  

kom	   fram	   að	   verkefnið	   væri	   bara	   unnið	   á	   kennarafundum	   eða	   á	  

starfsmannafundum.	  Enginn	  væri	  ráðinn	  sérstaklega	  og	  engum	  greitt	  sérstaklega.	  

Aðrir	   virðast	   þó	   reyna	   að	   greiða	   örlítið	   fyrir,	   til	   dæmis	   í	   formi	   launaflokks	   eða	  

þreps	  til	  þeirra	  sem	  sitja	  í	  stýrihópum.	  

Það	  er	  þó	  alveg	  ljóst	  þegar	  á	  heildina	  er	  litið	  að	  skólar	  reyna	  að	  komast	  af	  með	  

sem	  minnst	  útgjöld	  við	  þennan	   lið.	  Sumir	  sögðu	  að	  ekkert	  væri	  greitt	  aukalega.	  

Einnig	   kom	   fram	   í	   máli	   viðmælenda	   að	   skólarnir	   hefðu	   sumir	   varið	   meira	   fé	   í	  

innra	  mat	  fyrir	  nokkrum	  árum.	  Niðurskurður	  síðustu	  ára	  hefði	  óneitanlega	  komið	  

niður	  á	  matsvinnunni	  og	  hún	  verið	  skorin	  verulega	  niður.	  Til	  dæmis	  væri	  reynt	  að	  

draga	  úr	  könnunum	  sem	   framkvæmdar	  væru	   í	   skólanum	  og	  nýta	   í	   staðinn	  sem	  

mest	   þau	   gögn	   sem	   lægju	   fyrir	   innan	   skólans	  og	   svo	   stærri	   opinberar	   kannanir	  

sem	  skólinn	  tæki	  þátt	  í.	  Þá	  virðist	  verkefnastjórn	  líka	  hafa	  verið	  skorin	  niður.	  Einn	  

viðmælandi	  úr	  litlum	  áfangaskóla	  nefndi	  að	  nauðsynlegt	  væri	  að	  tekið	  væri	  meira	  

tillit	  til	  þessa	  þáttar	  í	  reiknilíkani	  framhaldsskólanna.	  	  

Ég	  held	  það	  þurfi	  til	  dæmis	  að	  breyta	  því	  töluvert	  til	  þess	  að	  gera	  ráð	  

fyrir	  greiðslum	  ...	  þetta	  er	  gríðarleg	  vinna	  sem	  fylgir	  þessu.	  Og	  það	  er	  

alveg	  klárt	  að	  ef	  að	  þetta	  á	  að	  gerast	  eins	  og	  ráðuneytið	  fer	  fram	  á	  þá	  

verður	   að	   reikna	  með	  þessu	   sérstaklega	  þannig	   að	   við	   getum	  greitt	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
169	  Bragi	  Guðmundsson	  og	  Trausti	  Þorsteinsson,	  Menntaskólinn	  í	  Kópavogi.	  Úttekt	  á	  starfsemi	  
unnin	  fyrir	  mennta-‐	  og	  menningarmálaráðuneyti:	  37.	  

fyrir	   þetta	   vegna	   þess	   að	   þetta	   mun	   alltaf	   leggjast	   ofan	   á	   störf	  

kennara	  í	  fullu	  starfi.	  Ég	  vildi	  helst	  sjá	  að	  þessa	  vinnu	  gæti	  maður	  bara	  

greitt	  eins	  og	  maður	  gæti	  greitt	  fyrir	  fyrir	  einhvern	  sérfræðing	  úti	  í	  bæ	  

sem	   tæki	   þetta	   að	   sér.	   Þannig	   að	   þetta	   væri	   sannarlega	   metið	   að	  

verðleikum,	  þessi	  vinna.	  

Af	  því	  sem	  hér	  hefur	  verið	  rakið	  má	  draga	  þá	  ályktun	  að	  tími	  og	  kostnaður	  við	  

innra	  mat	  skólanna	  hafa	  í	  mörgum	  tilfellum	  ekki	  verið	  skilgreindir	  nægilega.	  Það	  

skein	  þó	   í	  gegn	  að	  til	  þess	  að	  slíkt	  verkefni	  væri	  nægilega	  vel	  unnið	  þyrfti	  meiri	  

tíma	  og	  fjármagn	  heldur	  en	  skólarnir	  hafa	  almennt	  til	  umráða.	  Fjárhagsramminn	  

er	   þröngur	   og	   á	   niðurskurðartímum	   virðist	   sjálfsmatið	   verða	   fyrir	   barðinu	   á	  

niðurskurðarhnífnum.	   Í	   þessu	   sambandi	   má	   til	   að	   mynda	   nefna	   að	   í	   skýrslu	  

sjálfsmatsnefndar	   Menntaskólans	   á	   Akureyri	   fyrir	   veturinn	   2009-‐2010	   er	   tekið	  

fram	  að	  lýðræðislegt	  sjálfsmat	  hafi	  verið	  lagt	  til	  hliðar	  vegna	  samdráttar	  í	  rekstri	  

skólans.170	  

Það	   er	   augljóslega	   nokkurt	   áhyggjuefni	   að	   fjármagn	   og	   tímaskortur	   hafi	   svo	  

mikil	   áhrif	   í	   innra	  mati	   skólanna.	   Ef	   einungis	   tekst	   að	   virkja	   fáa	   aðila	   í	   matinu	  

hlýtur	  að	  vera	  mun	  erfiðara	  að	  vinna	  því	  sess	  í	  daglegri	  starfsemi	  skólans	  sem	  er	  

þó	  nauðsynlegt	  ef	  góður	  árangur	  á	  að	  nást,	  samanber	  MacBeath.171	  Þá	  næst	  ekki	  

heldur	  það	  markmið	  að	  matið	  sé	  samstarfsmiðað.	  	  

4.2	   Henta	  þau	  sjálfsmatstæki	  sem	  notuð	  eru	  og	  styðja	  þau	  stefnumótun	  

og	  bæta	  skólastarfið?	  

Í	   kaflanum	   um	   úttektir	   á	   matsaðferðum	   framhaldsskólanna	   hér	   á	   undan,	   kom	  

fram	   að	   í	   úttekt	   ráðuneytis	   á	   matsaðferðum	   skólanna	   2007-‐2008,	   hefðu	  

langflestir	  náð	  tökum	  á	  matinu	  og	  fullnægðu	  kröfum	  og	  viðmiðum	  ráðuneytisins	  

um	  matsaðferðir.	  Það	  skýtur	  því	  ef	  til	  vill	  skökku	  við	  að	  spyrja	  slíkrar	  spurningar.	  

Ef	  árangurinn	  er	  þessi,	  hljóta	  þá	  aðferðirnar	  ekki	  að	  vera	  góðar	  og	  gildar?	  Skila	  

þær	  aðferðir	  sem	  skólarnir	  beita	  tilætluðum	  árangri?	  Þessar	  spurningar	  vakna	  þó	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
170	  Menntaskólinn	  á	  Akureyri,	  „Sjálfsmat	  MA“.	  
171	  MacBeath,	  Self-‐evaluation.	  What's	  in	  it	  for	  schools?	  .	  

óneitanlega	   þegar	   meta	   á	   hvernig	   innleiðing	   sjálfsmats	   hefur	   gengið	   í	  

framhaldsskólum	  hér	  á	  landi.	  	  

Í	   samtali	   við	   Stefán	   Baldursson,	   skrifstofustjóra	   á	   mats-‐	   og	   greiningarsviði	  

mennta-‐	   og	  menningarmálaráðuneytis,	   kom	   fram	  að	   það	   væru	   ákveðnir	   þættir	  

varðandi	  sjálfsmat	  framhaldsskólanna	  sem	  leituðu	  á	  menn	  þar	  á	  bæ.	  Í	  fyrsta	  lagi	  

hversu	  alvarlega	  matið	  væri	  tekið	  í	  skólunum	  og	  hvaða	  þýðingu	  það	  hefði	  fyrir	  þá.	  

Líta	   skólarnir	   á	   matið	   sem	   kvöð	   frá	   yfirvöldum	   eða	   gegnir	   það	   mikilvægu	  

hlutverki	  í	  innra	  starfi	  skólanna?	  Er	  matið	  raunverulega	  notað	  til	  að	  fylgjast	  með	  

hvernig	  skólunum	  gengur	  að	  ná	  settum	  markmiðum?	  Í	  öðru	  lagi	  hafa	  komið	  upp	  

efasemdir	  um	  þau	  gögn	  sem	  sjálfsmatið	  byggist	  á;	  þau	  séu	  nokkuð	  einhæf,	  mikið	  

af	  viðhorfakönnunum	  sem	  vissulega	  skipti	  máli	  en	  það	  séu	  miklu	  fleiri	  þættir	  sem	  

skoða	  megi	  á	  annan	  hátt.	  Þar	  má	  nefna	  kennsluhætti,	  einkunnagjöf	  /	  námsmat,	  

samskipti	   í	   kennslustofunni	   og	   bekkjarstjórnun	   og	   að	   lokum	   gæði	  

sjálfsmatsskýrslnanna	  sem	  oft	  séu	  ófullnægjandi,	  til	  dæmis	  vanti	  oft	  meiri	  gögn,	  

greiningu	  og	   ályktanir;	   þá	   gleymist	   viðmiðin	   líka	   allt	   of	   oft,	   ásamt	   ákvörðunum	  

um	  eftirfylgni	  með	  niðurstöðum.	  	  

Allir	   þessir	   þættir	   tengjast	   rannsóknarspurningunni	   hér	   á	   undan	   á	   einn	   eða	  

annan	  hátt.	  Í	  köflunum	  hér	  á	  eftir	  verður	  leitast	  við	  að	  svara	  þessari	  spurningu	  út	  

frá	  niðurstöðum	  úr	  viðtölum	  við	  stjórnendurna	  10.	  

4.2.1 Tilgangur	  innra	  mats	  

Viðmælendur	  voru	  spurðir	  að	  því	  hvaða	  augum	  þeir	  litu	  innra	  mat	  skólans,	  hver	  

þeim	   þætti	   tilgangur	   þess	   vera	   og	   hvort	   þeir	   teldu	   það	   til	   þess	   fallið	   að	   bæta	  

skólastarfið.	  Þá	  var	  einnig	  komið	   inn	  á	  hvernig	  þeim	   fyndist	  að	  gengið	  hefði	  að	  

koma	  matinu	  í	  framkvæmd.	  

Eins	   og	   áður	   hefur	   komið	   fram	   er	   tilgangur	  matsins	   útskýrður	  með	   nokkuð	  

skýrum	  hætti	  í	  lögum	  og	  leiðbeiningabæklingi	  frá	  ráðuneyti.	  Flestir	  viðmælendur	  

mínir	  voru	  sammála	  um	  að	  tilgangurinn	  væri	  að	  bæta	  skólastarfið.	  Fram	  kom	  að	  

þeir	  vildu	  ekki	  sleppa	  því	  úr	  starfi	  skólans	  þótt	  oft	  hefði	  verið	  strembið	  að	  koma	  

því	  á	  og	  framfylgja	  því.	  Viðmælandi	  úr	  stórum	  áfangaskóla	  virtist	  ekki	   í	  vafa	  um	  

tilganginn.	   „Tilgangurinn	   	   er	   náttúrlega	   nákvæmlega	   að	   finna	   veikleikana	   í	  

skólastarfinu	   og	   þá	   bæta	   úr	   því.	   Og	   það	   er	   auðvitað	   yfirmarkmiðið	   með	   öllu	  

þessu	  mati.“	  Viðmælandi	  úr	  öðrum	  skóla	  af	  svipaðri	  stærð	  sagði	  að	  tilgangurinn	  

væri	   að	   bæta	   skólastarfið	   og	   það	   teldi	   hann	   að	   verið	   væri	   að	   gera	  með	   þessu	  

mati.	   Þetta	   væri	   bara	   jákvætt	   og	   væri	   nú	   orðinn	   sjálfsagður	   hlutur.	   Annar	  

viðmælandi	   úr	   meðalstórum	   bekkjaskóla	   sagði:	   „...	   það	   er	   bara	   mjög	  

nauðsynlegt.	   Það	   er	   bara	   mjög	   nauðsynlegt	   að	   skoða	   alltaf	   með	   gagnrýnum	  

augum	  það	  sem	  maður	  er	  að	  gera.“	  Við	  sama	  tón	  kvað	  hjá	  viðmælanda	  úr	  litlum	  

áfangaskóla:	   „Hjá	  okkur	   er	  það	  hjálp	  því	   það	  er	   gerð	  umbótaáætlun	   fyrir	   hvert	  

einasta.	   Og	   hún	   er	   bara	   tímasett.	   Hver	   á	   að	   gera	   hvað.	   Hvenær	   því	   á	   að	   vera	  

lokið.	  Og	  síðan	  er	  farið	  yfir	  það.“	  Það	  virðist	  því	  ekki	  skipta	  máli	  hve	  stór	  skólinn	  

er	   eða	   hverrar	   gerðar;	   stjórnendurnir	   líta	   á	   matið	   sem	   gagnlegt	   tæki	   og	  

nauðsynlegt.	  Þó	  kom	  fram	   í	  máli	  eins	  viðmælanda	  að	  hann	  hafði	  haft	  ákveðnar	  

efasemdir	   um	   gagnsemi	   og	   tilgangs	   sjálfsmatsins	   í	   upphafi	   eins	   og	   sjá	   má	   á	  

orðum	  hans:	  

Ég	   tók	  þessari	  umræðu	  allri	   saman	  með	  ákveðnum	   fyrirvara	   fyrst	   ...	  

síðan	   náttúrlega	   fór	   maður	   að	   spá	   meira	   í	   þetta	   eftir	   því	   sem	   að	  

lengra	   leið.	  Og	  maður	  hefur	   smám	  saman	  verið	  að	  átta	   sig	  á	  því	   að	  

þetta	  er	  eitthvað	  sem	  er	  mikilvægt	  að	  hafa.	  

	  Viðmælendur	  voru	  inntir	  eftir	  því	  hvort	  þeir	  litu	  á	  innra	  matið	  sem	  kvöð	  sem	  

sett	   væri	   fram	   af	   yfirvöldum	   eða	   stjórntæki	   sem	   nýttist	   þeim	   í	   starfi.	   Sami	  

viðmælandi	   og	   vitnað	   var	   í	   hér	   á	   undan	   svaraði	   því	   til	   að	   það	   væri	   náttúrlega	  

skylda	   yfirvalda	   að	   reyna	  að	   sjá	   til	   þess	   að	   stofnanir	   þjónusti	   sína,	   það	   sé	  bara	  

eðlileg	  krafa.	  Hann	  taldi	  þetta	  ekki	  mega	  hverfa	  úr	  skólastarfinu	  en	  vildi	  „fá	  það	  

meira	  niður	  á	  jörðina.“	  Viðmælandi	  úr	  meðalstórum	  bekkjaskóla	  nefndi	  að	  hann	  

teldi	  þetta	  vera	  stjórntæki	  og	  það	  hefði	  mikið	  gildi	  að	  hafa	  allt	  skjalfest	  í	  matinu	  

og	   sjálfsmatsáætluninni.	   Þetta	   héldi	   líka	   „stjórnendum	   á	   tánum.“	   Í	   svipaðan	  

streng	  tók	  annar	  viðmælandi	  úr	  meðalstórum	  áfangaskóla.	  

En	  matið,	  í	  rauninni,	  er	  tæki	  sem	  er	  ekki	  til	  þess	  að	  stjórnandinn	  geti	  

snúið	   öllu	   eftir	   sínu	   höfði,	   heldur	   til	   eiginlega	   frekar	   að	   stoppa	  

stjórnanda	  sem	  er	  óstýrilátur	  og	   fá	  hann	   til	  þess	  að	   laga	  skólann	  að	  

því	  sem	  öðrum	  finnst	  ...	  matið	  er	  ágætis	  tæki	  til	  þess	  hafa	  taumhald	  á	  

skólastjórnendum	  og	  hafa	  þá	  undir	  svona	  eðlilegum	  aga.	  Að	  þeir	  séu	  

nú	  ekki	  með	  tóm	  gönuhlaup.	  Þannig	  að	  ég	  held	  að	  þetta	  sé	  hollur	  agi	  

fyrir	  yfirstjórn	  skóla	  að	  hafa	  svona	  mat.	  

Sami	  viðmælandi	  sagði	  enn	  fremur	  að	  hann	  teldi	  mikilvægast	  að	  matið	  leiddi	  

til	  þess	  að	  þeir	  sem	  væru	  ofar	  í	  valdapýramídanum	  fengju	  rétt	  skilaboð	  frá	  þeim	  

sem	  eru	  fyrir	  neðan,	  skólastjórnendum,	  kennurum	  og	  nemendum.	  

Viðmælandi	  úr	  stórum	  áfangaskóla	  telur	  að	  sjálfsmatið	  sé	  líka	  „ákveðið	  tæki	  til	  

að	  koma	  skilaboðum	  til	  starfsmannanna	  um	  það	  að	  þeir	  séu	  að	  gera	  vel	  eða	  að	  

það	  þurfi	  að	  laga	  eitthvað	  eða	  breyta	  einhverju.“	  	  

Þegar	  spurt	  var	  um	  hvernig	   innleiðingarferlið	   í	   skólunum	  hafi	  gengið	   fyrir	  sig	  

voru	  viðmælendur	  nokkuð	  samtaka.	  Strax	  hafði	  verið	  byrjað	  á	  að	  leita	  aðferða	  til	  

að	  gera	  matið	  kerfisbundið	  og	  altækt.	  Flestir	  fóru	  þá	  leið	  að	  kynna	  sér	  hvað	  í	  boði	  

var,	  t.d.	  varðandi	  tilbúin	  kerfi,	  og	  leituðu	  í	  smiðju	  þeirra	  sem	  eitthvað	  lengra	  voru	  

komnir.	   Hins	   vegar	  meta	   fæstir	   skólana	   á	   sama	   hátt	   og	   í	   upphafi.	   Aðferðirnar	  

hafa	  verið	  þróaðar,	  ýmist	  út	  frá	  tilbúnum	  kerfum	  eða	  að	  mestu	  eftir	  hugmyndum	  

víða	  að.	  	  

Ein	  krafan,	  sem	  gerð	  er	  til	  sjálfsmats	   í	  skólum,	  er	  að	  það	  sé	  samstarfsmiðað.	  

Það	  hefur	  hins	  vegar	  ef	  til	  vill	  ekki	  alltaf	  gengið	  sem	  skyldi	  í	  skólunum.	  Þar	  virðist	  

þetta	  starf	  oft	  hafa	  lent	  á	  fárra	  herðum,	  t.d.	  eins	  stjórnanda	  og	  sjálfsmatsteymis.	  

Ástæða	   þess	   virðist	   meðal	   annars	   tengjast	   því	   að	   lítið	   fjármagn	   er	   til	   í	   þetta	  

verkefni	   og	   tími	   til	   þess	   af	   skornum	   skammti	   eins	   og	   komið	   hefur	   verið	   inn	   á.	  

Margir	   voru	  hins	   vegar	   að	   leita	   leiða	   til	   að	  breyta	  þessu	  og	   eru	  meðvitaðir	   um	  

þennan	   agnúa	   á	   ferlinu.	   Aðspurður	   sagðist	   viðmælandi	   úr	   meðalstórum	  

framhaldsskóla	  telja	  að	  það	  væri	  mikilvægt	  „að	  týna	  sér	  ekki	  í	  einhverju	  einu	  kerfi,	  

heldur	   hafa	   sveigjanlegar	   aðferðir	   og	   kalla	   fólk	   við	   og	   við	   saman	   til	   að	   breyta	  

þeim	  og	  prófa	  stundum	  allt	  öðruvísi	  aðferðir.“	  Þá	  er	  reynt	  að	  koma	  á	  kerfum	  sem	  

dreifa	   verkefnum	   og	   álagi	   á	   sem	   flesta,	   starfsfólk	   og	   nemendur.	   Prófaðar	   eru	  

aðferðir,	  svo	  sem	  jafningjamat,	  rýnihópar	  og	  „heimskaffi“.	  Viðmælandi	  úr	  stórum	  

áfangaskóla	   sagði	   að	   það	   hefðu	   verið	   alls	   konar	   vangaveltur	   um	   aðferðirnar;	  

ákveðið	  hefði	  verið	  að	  fara	  úr	  miklu	  kannanakerfi	  yfir	  í	  annað	  ferli	  þar	  sem	  væri	  

frekar	   verið	   að	   láta	   kennarana	  og	   starfsfólkið	  meta	   einstaka	  þætti.	   Flestir	   voru	  

viðmælendurnir	  sammála	  um	  að	  ef	  slíkt	  verkefni	  ætti	  að	  ganga	  upp	  þyrfti	  að	  ná	  

til	   starfsfólks	   og	   kynna	   verkefnið	   og	   tilgang	   þess	   fyrir	   því.	   Stjórnandi	   í	   stórum	  

áfangaskóla	  segir	  samstarf	  og	  kynningu	  vera	  algert	   lykilatriði	  en	  það	  tæki	   lengri	  

tíma;	  það	  megi	  alveg	  reikna	  með	  nokkrum	  árum	  í	  þróun	  slíks	  verkefnis.	  	  

4.2.2 Markmið	  og	  stefnumótun	  

Áður	   hefur	   verið	   nefnt	   að	   í	   viðmiðum	   menntamálaráðuneytis	   kemur	   fram	   að	  

sjálfsmat	   skóla	   skuli	   vera	   árangursmiðað	   og	   byggjast	   sem	  mest	   á	  mælanlegum	  

markmiðum.172	  Viðmælendur	   voru	   spurðir	   hvort	   sjálfsmat	   skólans	   væri	   tengt	  

stefnumótun	  og	  markmiðum	  skólans.	  

Langflestir	   viðmælenda	   töldu	   að	   sjálfsmat	   skólans	   væri	   tengt	   þeim	  

markmiðum	   sem	   skólinn	   hefði	   sett	   sér	   í	   námskrá.	   Það	   var	   þó	   ekki	   einhlítt.	  

Stjórnandi	  í	  litlum	  áfangaskóla	  sagði:	  „Við	  hérna	  verjum	  dálítið	  miklum	  tíma	  í	  að	  

velta	  fyrir	  okkur	  markmiðunum	  og	  einmitt	  þetta,	  að	  ef	  við	  getum	  ekki	  mælt	  þau,	  

þá	  verðum	  við	  að	  umorða	  þau	  og	  vera	  skýrari	  í	  stefnumótuninni.“	  Það	  hefði	  hins	  

vegar	  reynst	  erfiðara	  að	  fylgja	  settri	  stefnu;	  enn	  væri	  allt	  of	  algengt	  að	  ákvarðanir	  

væru	   teknar	  þvert	   á	   yfirlýsta	   stefnu,	   „svona	   af	   því	   bara“.	  Annar	   viðmælandi	   úr	  

stórum	   áfangaskóla	   sagði	   að	   matskerfið	   væri	   samtvinnað	   stefnu	   skólans,	  

menntastefnu,	   jafnréttisstefnu	   og	   upplýsingastefnu.	   Stjórnandi	   í	   meðalstórum	  

áfangaskóla	  taldi	  að	  niðurstöður	  mats	  hefðu	  verið	  notaðar	  til	  að	  laga	  ýmsa	  þætti,	  

bæði	  stóra	  og	  smáa	  en	  „við	  höfum	  ekki	  breytt	  um	  kúrs	  eða	  breytt	  stefnu	  skólans	  

út	  af	  niðurstöðum	  mats	  svo	  ég	  muni	  eftir.“	  Einn	  viðmælenda	  minna	  var	  alveg	  á	  

öndverðum	  meiði.	  Hann	  kvað	  skýrt	  upp	  úr	  með	  það	  að	   í	  hans	   skóla	  væri	  þetta	  

ekki	  nægilega	  tengt	  stefnumótun	  og	  markmiðum	  skólans.	  	  

Nei,	  alls	  ekki.	  Mér	  finnst	  það	  nefnilega	  alls	  ekki.	  Mér	  fyndist	  að	  þetta	  

þyrfti	   að	   vera	   miklu	   meira	   tengt	   því	   ...	   Mér	   finnst	   þetta	   algerlega	  

vanta	   hjá	   okkur	   og	   í	   rauninni	   finnst	   mér	   líka	   bara	   hreinlega	   vanta	  

svolítið	  stefnuna	  hjá	  okkur	  ...	  Þannig	  að	  það	  þarf	  eiginlega	  að	  skerpa	  á	  

henni	   og	   síðan	   þyrfti	   að	   nota	   þetta	   sjálfsmat	   til	   að	   hjálpa	   til	   við	   að	  

halda	  kúrsi.	  

Í	   þessu	   samhengi	   komu	   nokkrir	   inn	   á	   skólasamningana.	   Samkvæmt	   Stefáni	  

Baldurssyni	  hafa	  kröfur	  til	  sjálfsmatsins	   í	  sjálfu	  sér	  ekki	  breyst	  mikið	  og	  breyttar	  

áherslur	   birst	   í	   lögum,	   reglugerðum	   og	   námskrá.	   Skólasamningarnir	   hafi	   ekki	  

breytt	  miklu	  þar	  um;	  þeir	  hafi	  átt	  að	  styðja	  við	  þá	  stefnu	  sem	  tekin	  var	  upp	  með	  

sjálfsmatinu.	  	  

Greinilegt	  er	  þó	  að	  stjórnendur	  framhaldsskólanna	  hafa	  á	  undanförnum	  árum	  

skynjað	  auknar	  kröfur	  um	  framsetningu	  á	  stefnu	  skólanna	  og	  markmiða	  þeirra	   í	  

skólasamningunum.	   Nokkrir	   viðmælendur	   komu	   inn	   á	   nýjar	   áherslur	   á	  

framsetningu	  markmiða	   og	   tengingu	   sjálfsmats	   við	   hana.	   Viðmælandi	   úr	   litlum	  

bekkjaskóla	   nefndi	   til	   dæmis	   að	   í	   hans	   skóla	   væru	   menn	   að	   nýta	   skýrslur	   úr	  

sjálfsmati	   til	   að	   vinna	  að	   stefnumótun	   fyrir	   skólann;	  þeir	   væru	   staddir	   í	   þessari	  

stefnumótun	  og	  mikil	  umræða	  hefði	  farið	  fram	  og	  verið	  væri	  að	  koma	  á	  tengingu	  

þar	  á	  milli.	  „Við	  höfum	  verið	  núna	  markvisst	  að	  stilla	  saman	  sjálfsmatsáætlun	  ...	  

innra	   mat	   og	   þetta,	   við	   skólasamninginn.	   Það	   eru	   sett	   fram	   markmið	   í	  

skólasamningnum	   og	   síðan	   setjum	   við	   inn	   í	   áætlunina	   áætlun	   um	   hvernig	   við	  

ætlum	  að	  mæla.“	  

Viðmælandi	   í	   meðalstórum	   bekkjaskóla	   sagðist	   vera	   að	   búa	   til	   alveg	   nýja	  

sjálfsmatsáætlun	   sem	   ætti	   að	   tengja	   við	   markmið	   skólasamningsins	   í	   2.	   kafla	  

hans.	   Annar	   viðmælandi	   í	   litlum	   áfangaskóla	   nefndi	   að	   síðasta	   eitt	   og	   hálft	   ár	  

hefði	  verið	  krafa	  um	  að	  sjálfsmatsáætlunin	  væri	  í	  anda	  2.	  kafla	  skólasamningsins.	  

Þar	  hefði	  verið	  lögð	  áhersla	  á	  það	  við	  sjálfsmatsnefndina	  að	  tengja	  áætlunina	  við	  

þennan	  kafla.	  Viðkomandi	  var	  fremur	  sáttur	  við	  þetta.	  „Ég	  var	  dálítið	  óhress	  með	  

þetta	   fyrst,	   svo	   fór	   ég	   að	   rýna	   betur	   í	   þetta,	   ég	   held	   að	   þetta	   sé	   mjög	  

skynsamlegt.“	  	  

4.2.3 Eftirfylgni	  og	  úrbætur	  

Eitt	   markmiðið	   með	   innra	   mati	   skóla	   er	   að	   stuðla	   að	   úrbótum	   í	   skólastarfinu.	  

Niðurstöður	  matsins	  á	  að	  nýta	  til	  að	  skipuleggja	  úrbætur	  sem	  svo	  verður	  að	  fylgja	  

eftir.	  Viðmælendur	  voru	  því	  spurðir	  hvernig	  úrvinnslu	  og	  eftirfylgni	  sjálfsmatsins	  

væri	   háttað	   í	   þeirra	   skóla.	   Þar	   var	   meðal	   annars	   komið	   inn	   á	   skýrslugerð,	  

greiningu	  og	  úrbótaáætlanir.	  

Í	  öllum	  skólunum	  voru	  unnar	  sjálfsmatsskýrslur	  og	  úrbótaáætlanir	   í	  tengslum	  

við	  þær.	  Allir	  viðmælendurnir	  voru	  sammála	  því	  að	  úrbætur	   í	  kjölfar	   innra	  mats	  

væru	  mikilvægar	  til	  að	  matið	  næði	  tilgangi	  sínum.	  Hins	  vegar	  var	  bent	  á	  að	  þessi	  

þáttur	  væri	  sennilega	  alltaf	  veikasti	  hlekkurinn	  í	  þessum	  kerfum.	  	  

Viðmælandi	  úr	  meðalstórum	  áfangaskóla	  sagði	  að	  í	  hans	  skóla	  væri	  alltaf	  tekið	  

fram	   í	  matsskýrslunni	   hverju	  hefði	   verið	  breytt	   í	   kjölfar	  mats.	   „Við	  höfum	   farið	  

skipulega	  kerfisbundið	  í	  það	  að	  breyta	  hér	  hlutum	  í	  skólastarfinu	  þannig	  að	  matið	  

hefur	   verið	   gagnlegt	   að	   því	   leyti	   að	   það	   hefur	   hjálpað	   okkur	   að	   skipuleggja	  

breytingar	  með	  eitthvað	  í	  höndunum.“	  Einn	  viðmælandinn	  nefndi	  að	  í	  hans	  skóla	  

væri	   sjálfsmatið	   notað	  mikið,	   t.d.	   í	   tengslum	   við	   alla	   fjármálastjórn	   en	   að	   hans	  

mati	  mætti	  nota	  það	  enn	  meira	   í	   ákvarðanatöku	  og	  eftirfylgni	   skólastefnunnar.	  

Viðmælandi	   í	   litlum	   áfangaskóla	   sagði	   að	  matsferlið	   væri	   þannig	   að	   gerð	   væri	  

umbótaáætlun	  við	  hvern	  einasta	  þátt	  sem	  metinn	  væri	  þar	  sem	  fram	  kæmi	  hvað	  

ætti	  að	  gera,	  hvenær,	  hvernig	  og	  hver	  ætti	  að	  framkvæma;	  þetta	  kæmi	  svo	  fram	  í	  

sjálfsmatsskýrslunum	   og	   þar	   væri	   auðvelt	   að	   fylgjast	   með	   hvað	   gengi	   eftir	   og	  

hvað	   ekki	   og	   sjá	   styrkleika	   og	   veikleika	   um	   leið.	   Einn	   viðmælendanna	   úr	   litlum	  

áfangaskóla	   nefndi	   að	   í	   hans	   skóla	   væri	   lagt	   mikið	   upp	   úr	   því	   að	   kynna	  

niðurstöður	  matsins	  fyrir	  kennurum;	  í	  það	  væri	  tekinn	  góður	  tími.	  

Stjórnandi	  úr	  stórum	  áfangaskóla	  nefndi	  að	  framan	  af	  hafi	  menn	  keppst	  við	  að	  

framkvæma	   alls	   kyns	   kannanir	   sem	   hafi	   útheimt	   gífurlega	   vinnu	   við	   úrvinnslu.	  

Það	  hafi	  því	  farið	  svo	  að	  fólk	  hafi	  að	  sumu	  leyti	  „drukknað“	  í	  þeim	  og	  lítið	  orðið	  úr	  

úrbótunum	  og	   eftirfylgninni	   sem	  þó	   skipti	  meginmáli.	  Úrbæturnar	   hafi	   því	   ekki	  

orðið	  jafn	  markvissar	  og	  þörf	  var	  á;	  „oftast	  finnst	  mér	  sá	  þáttur	  vera	  veikastur.“	  Í	  

hans	   skóla	   hefur	   því	   verið	   farin	   sú	   leið	   að	   breyta	   matsaðferðum	   og	   draga	   úr	  

kannanaflóðinu.	  Öðrum	  og	  úrbótamiðaðri	  aðferðum	  er	  nú	  beitt	  sem	  felast	  í	  meiri	  

samræðu	   og	   matsfundum.	   Í	   svipaðan	   streng	   tók	   annar	   viðmælandi	   úr	   stórum	  

áfangaskóla	  þar	  sem	  menn	  hefðu	   í	  upphafi	  spurt	  sömu	  spurninganna	  ár	  eftir	  ár	  

og	   ekki	   kunnað	   almennilega	   að	   vinna	   úr	   þeim.	   Þar	   af	   leiðandi	   hefðu	  

úrbótaáætlanir	   og	   slíkt	   verið	   í	   „hálfgerðu	   skötulíki“	   því	   að	   menn	   hefðu	   verið	  

duglegri	  að	  spyrja	  og	  afla	  gagna	  heldur	  en	  að	  vinna	  með	  þau	  og	  úr	  þeim.	  

Annar	   stjórnandi	   úr	   stórum	   áfangaskóla	   var	   ánægður	  með	   sitt	  matskerfi	   og	  

taldi	  að	  það	  skilaði	  skólanum	  góðum	  árangri.	  Eftir	  að	  tekist	  hafði	  að	  byggja	  upp	  

kerfi,	   sem	  hentaði	   skólanum,	  hefðu	  allir	   farið	  að	  sjá	  hvaða	  máli	   kerfið	   skipti	  og	  

hvernig	  mögulegt	  væri	  að	  nota	  það;	  þar	  væru	  gerðar	  úrbótaáætlanir	  sem	  reynt	  

væri	  að	  fylgja	  eftir.	  Það	  sama	  verður	  ekki	  sagt	  um	  stjórnanda	  úr	  litum	  skóla	  sem	  

vildi	  meina	  að	  talsvert	  þyrfti	  að	  bæta	  úr	  hjá	  þeim.	  Þar	  vantaði	  upp	  á	  stefnumótun	  

og	  forystu	  sem	  leiddi	  af	  sér	  að	  þetta	  væri	  bara	  gert	  „svona	  af	  gömlum	  vana.“	  

Það	  skiptir	  því	  augljóslega	  máli	  að	  hver	  skóli	  finni	  sér	  heppilega	  leið	  í	  mati	  sínu	  

og	  nái	  að	  móta	  kerfi	  sem	  er	  nægilega	  einfalt,	  upplýsandi,	  leiðandi	  og	  aðlaganlegt	  

eins	  og	  MacBeath	  benti	  á.	  

4.2.4 Aðkoma	  ráðuneytis	  	  

Krafan	   um	   innra	  mat	   í	   skólum	   á	   Íslandi	   kom	  með	   lagasetningu	   og	   því	   boði	   að	  

„ofan.“	  Það	  er	  þó	  ekki	  svo	  að	  skilja	  að	  ekki	  hafi	  verið	  farið	  að	  ræða	  um	  mikilvægi	  

slíkrar	  vinnu	  í	  skólasamfélaginu	  á	  Íslandi	  fyrir	  þann	  tíma	  eins	  og	  áður	  hefur	  verið	  

nefnt.	   Það	   virðist	   þó	   svo	   að	   það	   hafi	   komið	   fólki	   nokkuð	   í	   opna	   skjöldu	   þegar	  

sjálfsmat	  skóla	  var	  komið	  í	  lög	  og	  skólarnir	  áttu	  að	  fara	  að	  framkvæma	  það.	  Það	  

er	   því	   alltaf	   spurning	   hvort	   nægilega	   vel	   var	   staðið	   að	   innleiðingu	   matsins	   í	  

upphafi	  eða	  hvort	  gera	  hefði	  mátt	  betur.	  Að	  sögn	  Stefáns	  Baldurssonar	  voru	  að	  

frumkvæði	   ráðuneytisins	  haldin	  námskeið	   fyrir	   skólastjórnendur	  og	  kennara.	  Þá	  

var	   sjálfsmat	   sett	   í	   forgang	   þegar	   kom	   að	   endurmenntun	   og	   styrkjum	   úr	  

þróunarsjóðum.	  Þá	  mun	  ráðuneytið	  einnig	  hafa	  átt	  frumkvæði	  að	  því	  að	  íslenskir	  

framhaldsskólar	   tækju	  þátt	   í	  þeim	  erlendu	  samstarfsverkefnum	  sem	  áður	  hefur	  

verið	  lýst.	  Stefán	  upplýsti	  einnig	  að	  enginn	  sérstakur	  mælikvarði	  hefði	  verið	  búinn	  

til	   á	   hvað	  þyrfti	   til	   að	  uppfylla	   viðmið	   ráðuneytisins	   um	   sjálfsmat.	  Aðeins	   hefði	  

verið	   um	   að	   ræða	   gátlista	   sem	   úttektaraðilar	   notuðu	   í	   mörg	   ár	   þegar	  

sjálfsmatsaðferðirnar	  voru	  teknar	  sérstaklega	  út.	  

Hér	  var	  því	  spurt	  um	  hvernig	  viðkomandi	  teldi	  að	  ráðuneytið	  hefði	  komið	  að	  

innleiðingunni,	  t.d.	  með	  stuðningi	  og	  fræðslu.	  

Áður	  en	  lengra	  er	  haldið	  skal	  það	  áréttað	  að	  viðmælendur	  mínir	  hafa	  starfað	  

mislengi	  að	  stjórnun	  í	  framhaldsskóla	  og	  unnið	  mislengi	  að	  innra	  mati.	  Sumir	  hafa	  

verið	  með	   í	   verkefninu	   frá	  upphafi,	   aðrir	   slógust	   síðar	   í	  hópinn.	  Forsendur	  allra	  

voru	  því	  ekki	  þær	  sömu	  þegar	  þeir	  ræddu	  þennan	  þátt.	  	  

Ef	  horft	  er	  til	  þeirra	  sem	  upplifðu	  byrjunina	  þá	  voru	  svörin	  dálítið	  á	  reiki.	  Allir	  

nefndu	   bæklinginn	   góða,	   Sjálfsmat	   skóla,	   eða	   „bláa	   bæklinginn.“	   Einn	   taldi	  

ráðuneytið	   ekkert	  hafa	   komið	  að	  þessu	  eða	   veitt	   nokkurn	   stuðning.	   „Þessu	   var	  

bara	   skellt	   á.“	  Þrír	   töluðu	  um	  námskeið	   sem	  þeir	  myndu	  eftir	   þar	   sem	  erlendir	  

fyrirlesarar	  höfðu	  verið	  fengnir.	  Reyndar	  tengdu	  þessir	  viðmælendur	  þá	  við	  Félag	  

íslenskra	   framhaldsskóla	   en	   ekki	   ráðuneytið.	   Fleiri	   töldu	   að	   frumkvæðið	   að	  

fræðslu	  hefði	  frekar	  komið	  úr	  þeirri	  átt.	  Þá	  nefndi	  einn	  þeirra	  að	  honum	  fyndist	  

eins	  og	  það	  hefði	  nú	  verið	  meiri	  kraftur	  í	  upphafi	  hjá	  matsdeildinni	  en	  svo	  heldur	  

fjarað	   undan.	   Einn	   stjórnandinn,	   sem	   fylgt	   hefur	   verkefninu	   frá	   upphafi,	   komst	  

svo	  að	  orði:	  

Það	  var	  þegar	  þetta	  kemur	  inn	  í	  lögin	  ’96,	  þá	  urðu	  margir	  mjög	  hissa	  

vegna	   þess	   að	   þetta	   hafði	   ekki	   verið	   neitt	   í	   umræðunni	   meðal	  

skólameistara	  eða	  hjá	  ráðuneytinu	  eða	  slíkt.	  Þannig	  að	  þarna	  var	  nú	  

verið	  að	  taka	  upp	   fyrst	  og	   fremst	  einhverjar	  erlendar	   fyrirmyndir	  og	  

svona	  hugmyndafræði	  sem	  kannski	  lítið	  var	  búin	  að	  vera	  í	  umræðunni	  

innan	  skólakerfisins	  en	  hafði	  auðvitað	  meira	  verið	  úti	   í	  atvinnulífinu.	  

Og	  skólameistarar	  tóku	  þessari	  grein	  kannski	  passlega	  hátíðlega.	  Það	  

er	   nú	   stundum	   sem	   eitthvað	   lendir	   inni	   í	   lögum	   sem	   er	   nú	   kannski	  

ekki	  svo	  mikið	  farið	  eftir	  alltaf	  og	  menn	  héldu	  jafnvel	  að	  þetta	  yrði	  nú	  

einn	   af	   þessum	   dauðu	   lagabókstöfum	   eða	   dauð	   lagagrein	   og	   voru	  

ekkert	  að	  velta	  þessu	  allt	  of	  mikið	  fyrir	  sér.	  Enda	  höfðum	  við	  kannski	  

ekki	   heldur	   neinar	   forsendur.	   Og	   það	   kom	   lengi	   vel	   ekkert	   frá	  

menntamálaráðuneytinu	  um	  það	  hvað	  fælist	  í	  þessu	  og	  til	  hvers	  væri	  

ætlast	  af	  okkur.	  Svo	  gáfu	  þeir	  reyndar	  út	  einhvern	  pínulítinn	  bækling,	  

bláan	   bækling,	   sem	   var	   svona	   leiðbeinandi	   aðeins,	   þetta	   var	  

sameiginlegt	   fyrir	   grunnskólann	   og	   framhaldsskólann,	   voru	   örfáar	  

blaðsíður	  um	  til	  hvers	  væri	  ætlast	  en	  mjög	  gróft	  þó.	  

Einn	  viðmælandinn	  lét	  þau	  orð	  falla	  að	  hann	  grunaði	  að	  aðkoma	  ráðuneytisins	  

á	  hverjum	  tíma	  mótaðist	  og	  réðist	  talsvert	  af	  því	  hverjir	  hefðu	  farið	  með	  þennan	  

málaflokk	   í	   ráðuneytinu	   og	   hvaða	   þekkingu	   ráðuneytisaðilarnir	   hafa	   haft	   á	  

sjálfsmati;	   sér	   fyndist	   bæði	   umræðan	   og	   krafan	   vera	   að	   breytast	   með	   nýjum	  

mönnum.	  

Allir	   viðmælendurnir	   voru	   á	   einu	   máli	   um	   að	   skólarnir	   hefðu	   þurft	   á	   meiri	  

stuðningi	   og	   fræðslu	   að	  halda	   við	   að	   koma	   sjálfsmatinu	  á.	   Fyrstu	   skrefin	  hefðu	  

verið	   frekar	   fálmkennd	   og	  menn	   ekki	   áttað	   sig	   nægilega	   vel	   á	   út	   á	   hvað	   þetta	  

gekk.	  Þá	  kom	  mjög	  sterkt	   fram	  að	   fólk	   taldi	  að	  stjórnendur	  hefðu	  almennt	  ekki	  

haft	  þekkingu	  eða	  menntun	  til	  þess	  að	  takast	  á	  við	  þetta	  verkefni	  og	   leiða	  það.	  

Nokkrir	   minntust	   á	   að	   það	   hefði	   ekki	   verið	   fyrr	   en	   þeir	   sóttu	   sér	  

framhaldsmenntun	   á	   sviði	   stjórnunar	   eða	   matsfræða	   sem	   betur	   gekk.	   Einn	  

viðmælandinn	   benti	   reyndar	   líka	   á	   að	   enn	   í	   dag	   sé	   ekki	   gerð	   krafa	   um	   að	  

skólameistarar,	   sem	   ráðnir	   eru,	   hafi	   stjórnunarmenntun.	   Annar	   taldi	   sig	   ekki	  

heldur	  vera	  almennilega	   í	  stakk	  búinn	  til	  að	  takast	  á	  við	  þetta	  verkefni	  og	  hefði	  

hann	   oft	   óskað	   eftir	   meiri	   fræðslu	   og	   stuðningi.	   Þá	   má	   einnig	   nefna	   í	   þessu	  

samhengi	   að	   einn	   viðmælandinn	   benti	   á	   að	   þótt	   námskráin	   væri	   góðra	   gjalda	  

verð	  mætti	  gjarnan	  setja	  saman	  handbók	  um	  helstu	  verkefni	   framhaldsskóla	  og	  

góða	  starfshætti.	  Sami	  aðili	  komst	  svo	  að	  orði:	  „En	  að	  samt	  sem	  áður	  þegar	  upp	  

er	  staðið	  þá	  vantaði	  vantaði	  okkur	  svolitla	  handleiðslu	  held	  ég,	  skólana	  almennt	  í	  

þessu,	  meiri	  heldur	  en	  var	  veitt	  ...“	  

4.2.5 Viðhorf	  til	  mats	  

Hér	  verður	  gerð	  nokkur	  grein	  fyrir	  því	  hvaða	  augum	  viðmælendur	  mínir	  litu	  á	  þær	  

matsaðferðir	   sem	   beitt	   hefur	   verið	   í	   skólum	   þeirra.	   Flestir	   hafa	   þeir	   fikrað	   sig	  

áfram	  og	  gert	  ýmsar	  tilraunir.	  Allir	  höfðu	  þeir	  á	  einhverjum	  tímapunkti	  reynt	  að	  

vinna	  eftir	  eigin	  kerfi	  og	  sumir	  þeirra	  höfðu	  þróað	  slíkt	  kerfi	  áfram	  og	  unnu	  eftir	  

því.	   Aðrir	   höfðu	   skipt	   um,	   leitað	   í	   smiðju	   annarra	   og	   lagað	   ákveðin	   kerfi	   eða	  

hugmyndir	   að	   sínum	   þörfum.	   Matið	   reyndist	   því	   vera	   kerfisbundið	   í	   öllum	  

tilfellum.	  

Allir	   viðmælendurnir	   töldu	   að	   þeirra	   skóli	   legði	   sig	   fram	   um	   að	   gera	   matið	  

altækt,	  það	  er	  að	  það	  nái	   til	   allra	  helstu	  þátta	   skólastarfsins.	  Hér	  á	  undan	  kom	  

fram	   að	   allir	   eru	   meðvitaðir	   um	   að	   matið	   þurfi	   að	   vera	   árangurs-‐	   og	  

umbótamiðað.	  Þeir	  þættir	  virðast	  þó	  hafa	  reynst	  nokkuð	  snúnir	  og	  ekki	  allir	  vissir	  

um	  að	  hafa	  náð	  því	  marki.	  Einn	  erfiðasti	  þátturinn	  virðist	  í	  flestum	  tilfellum	  hafa	  

verið	   að	   fylgja	   umbótaáætlunum	   eftir	   og	   gera	   grein	   fyrir	   framvindu	   þeirra	   í	  

sjálfsmatsskýrslum.	   Er	   þetta	   í	   takt	   við	   það	   sem	   fram	   kom	   í	   samtali	   við	   Stefán	  

Baldursson	  um	  gæði	  sjálfsmatsskýrslnanna.	  

Í	  flestum	  tilfellum	  virtust	  skólar	  viðmælenda	  hafa	  fundið	  sinn	  farveg	  í	  matinu.	  

Þó	  voru	  dæmi	  þess	  að	  enn	  ríkti	  dálítil	  óvissa	  um	  aðferðir	  og	  framkvæmd.	  Þá	  var	  

augljóst	  að	  með	  nýrri	  námskrá	  kom	  nýr	  andi	   inn	   í	  matið	   sem	  hreyfði	  meira	  við	  

fólki	  um	  að	  huga	  að	  markmiðstengingu	  matsins	  og	  að	   setja	  það	   í	   samhengi	  við	  

skólanámskrá.	   Skólarnir	   virðast	   stefna	   inn	   í	   matsaðferðir	   sem	   eru	  

samstarfsmiðaðri	   og	   vera	   að	   draga	   úr	   einhæfari	   aðferðum	   eins	   og	  

viðhorfakönnunum.	   Þá	   er	   ljóst	   að	   flestir	   aðhyllast	   aðferðir	   sem	   mótaðar	   eru	  

innan	  skólans	  eða	  kerfi	  sem	  bjóða	  upp	  á	  sveigjanleika	  og	  aðlögun.	  Slíkt	  má	  telja	  

jákvætt	  og	  í	  samræmi	  við	  áherslur	  þær	  sem	  koma	  fram	  hjá	  MacBeath	  um	  hvernig	  

matstæki	   þurfi	   að	   vera	   eigi	   þau	   að	   ná	   fótfestu	   og	   skila	   árangri.173	  Sérstaða	  

skólanna	  ætti	  því	  að	  geta	  notið	  sín	  í	  slíkum	  matsaðferðum.	  

	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
173	  MacBeath,	  School	  Inspection	  and	  Self	  Evaluation.	  

5	   Ályktanir	  og	  ábendingar	  

Í	  þessum	  kafla	  verða	  dregnar	  saman	  niðurstöður	  úr	  umfjölluninni	  í	  4.	  kafla.	  Settar	  

verða	  fram	  ályktanir	  um	  það	  hvernig	  til	  hefur	  tekist	  við	  innleiðingu	  á	  innra	  mati	  í	  

framhaldsskólum	  á	  Íslandi.	  Þá	  verða	  settar	  fram	  ábendingar	  um	  þætti	  sem	  hefðu	  

betur	  mátt	  fara	  og	  huga	  mætti	  að	  í	  framhaldinu.	  

5.1	   Sjálfsmatsaðferðir	  framhaldsskólanna	  

Í	  þessu	  verkefni	  var	  lagt	  upp	  með	  að	  greina	  þær	  aðferðir	  sem	  notaðar	  hafa	  verið	  í	  

innra	  mati	  framhaldsskólanna	  á	  Íslandi	  undanfarin	  16	  ár.	  Þegar	  litið	  er	  yfir	  farinn	  

veg	  er	  ljóst	  að	  ýmislegt	  hefur	  verið	  reynt	  og	  sumt	  hefur	  tekist	  vel	  en	  annað	  miður	  

eins	  og	  gengur.	  

Hér	  á	  undan	  var	  sett	  fram	  yfirlit	  yfir	  hversu	  lengi	  framhaldsskólar	  á	  Íslandi	  hafa	  

stundað	  sjálfsmat	  og	  þær	  sjálfsmatsaðferðir	  sem	  þeir	  beita.	  Flestir	  eldri	  skólarnir	  

virðast	   hafa	   byrjað	   vinnu	   við	   innra	  mat	   sitt	   í	   kringum	   aldamót.	   Í	   upphafi	   voru	  

eðlilega	  nokkrar	  þreifingar	  og	  ýmsar	  leiðir	  skoðaðar.	  Farið	  var	  í	  þróun	  og	  aðlögun	  

heildstæðs	  kerfis,	  Framhalds-‐Skólarýnis,	  sem	  þó	  virðist	  ekki	  hafa	  náð	  útbreiðslu	  

eða	   fótfestu.	   Af	   samantektinni	   má	   sjá	   að	   níu	   skólar	   eða	   28%	   hafa	   notað	  

Framhalds-‐Skólarýni	   en	   allir	   virðast	   hafa	   snúið	   frá	   því	   yfir	   í	   önnur	   kerfi.	   Önnur	  

heildstæð	   kerfi,	   sem	   notuð	   hafa	   verið,	   eru	   Gæðagreinar,	   stefnumiðað	  

árangursmat	   og	   ISO9001	   staðlar	   sem	   byggjast	   á	   nokkuð	   ólíkri	   hugmyndafræði.	  

Einungis	   tveir	   skólar	   hafa	   tileinkað	   sér	   Gæðagreinana	   og	   einn	   vinnur	   eftir	  

stefnumiðuðu	   árangursmati.	   Þrír	   skólar	   vinna	   eftir	   vottuðum	   ISO9001	   staðli.	  

Tveir	   þeirra	   eiga	   ekki	   kost	   á	   öðru	   vegna	   alþjóðlegra	   krafna.	   Langflestir	  

framhaldsskólar	   virðast	   hins	   vegar	   hafa	   valið	   að	   vinna	   innra	   mat	   sitt	   eftir	  

aðferðum	  sem	  mótaðar	  eru	  innan	  skólans.	  Það	  má	  því	  segja	  að	  matskerfi	  þeirra	  

séu	   heimasmíðuð.	   Þetta	   á	   við	   um	   22	   skóla	   af	   32	   eða	   tæp	   69%.	   Mörg	   þessi	  

heimaaðlöguðu	   kerfi	   byggjast	   á	   keimlíkum	   þáttum	   en	   ekki	   er	   alltaf	   sama	  

hugmyndafræði	  að	  baki.	  



	  	  

	   92	  

Misjafnt	  er	  hvort	   skólarnir	  hafa	   sótt	   sér	   aðstoð	  við	   innleiðingu	  á	   innra	  mati.	  

Alls	   eru	   það	   15	   skólar	   sem	   virðast	   hafa	   notið	   einhvers	   konar	   utanaðkomandi	  

aðstoðar	  eða	  47%.	  Misjafnt	  er	  í	  hvaða	  formi	  sú	  aðstoð	  hefur	  verið.	  Til	  að	  mynda	  

er	   hópur	   sem	   notið	   hefur	   aðstoðar	   Sigurlínu	   Davíðsdóttur	   og	   samstarfskonu	  

hennar,	  Penelope	   Lisi.	   Þar	  er	  um	  að	   ræða	   sex	   skóla.	  Þær	  hafa	  aðstoðað	  við	  að	  

móta	  matsaðferðir	  eftir	  ákveðinni	  hugmyndafræði	  um	  umbótamiðað	  sjálfsmat	   í	  

anda	   valdeflingar	   og	   lýðræðis.	   Misjafnar	   áherslur	   eru	   í	   skólunum.	   Þar	   virðast	  

aðstæður	  í	  hverjum	  skóla	  og	  skólabragur	  ráða	  nokkru	  um	  hvaða	  leið	  er	  valin.	  Má	  

þar	   meðal	   annars	   nefna	   rýnihópa	   og	   starfendarannsóknir.	   Aðrir	   hafa	   notið	  

aðstoðar	   frá	   sérfræðingum	   tengdum	   ákveðnum	   kerfum,	   svo	   sem	   ISO9001	   og	  

stefnumiðaða	  árangursmatinu.	  

Nær	  allir	  skólarnir	  hafa	  einhvers	  konar	  sjálfsmats-‐	  eða	  stýrihóp	  sem	  kemur	  að	  

vinnu	   við	  matið	   og	   framkvæmd	   þess.	  Misjafnt	   virðist	   vera	   hver	   hlutur	   þessara	  

hópa	   er,	   allt	   frá	   því	   að	   sjá	   alfarið	   um	   matið	   til	   þess	   að	   virkja	   aðra	   innan	  

skólasamfélagsins	  í	  matinu.	  

Flestir	  skólarnir	  hafa	  náð	  því	  marki	  að	  standast	  viðmið	  menntamálaráðuneytis	  

um	  fullnægjandi	  sjálfsmatsaðferðir.	  Þó	  eru	  enn	  nokkrir	  úr	  hópi	  rótgróinna	  skóla	  

sem	  ekki	  hafa	  náð	  því	  og	  hafa	  fengið	  úrskurðinn	  fullnægjandi	  að	  hluta.	  Reyndar	  

liggur	  ekki	   fyrir	  nýrri	  samantekt	  ráðuneytis	  en	  frá	  2008	  en	   í	  áætlun	  mennta-‐	  og	  

menningarmálaráðuneytis	  um	  ytra	  mat	   í	   framhaldsskólum	  frá	  2010	  kemur	  fram	  

að	  áætlað	  hafi	  verið	  að	  koma	  á	  fót	  ráðgjöf	  og	  stuðningi	  á	  árinu	  2010	  við	  þá	  skóla	  

sem	   ekki	   uppfylltu	   kröfur	   ráðuneytisins	   um	   sjálfsmatsaðferðir. 174 	  Þessara	  

aðgerða	   sér	   greinilega	   stað	   í	   umfjölluninni	   hér	   á	   undan.	   Þeir	   skólar	   sem	   ekki	  

fengu	   fullnægjandi	  mat	   2007-‐2008	   voru	   komnir	  með	  aðstoð	   fljótlega	   eftir	   það,	  

sbr.	  Iðnskólann	  í	  Hafnarfirði	  og	  Menntaskólann	  í	  Reykjavík.	  

	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
174	  Mennta-‐	  og	  menningarmálaráðuneytið,	  Mat	  á	  skólastarfi.	  Áætlun	  um	  ytra	  mat	  í	  
framhaldsskólum,	  grunnskólum	  og	  leikskólum	  2010-‐2012	  	  (Reykjavík:	  Mennta-‐	  og	  
menningarmálaráðuneytið,	  2010).	  5.	  

5.2	   „Höfum	  við	  gengið	  til	  góðs	  götuna	  fram	  eftir	  veg?“	  

Rétt	   er	   að	   spyrja	   sig	   þessarar	   spurningar	  þegar	   litið	   er	   til	   baka	   yfir	   farinn	   veg	   í	  

innra	  mati	   framhaldsskóla	  á	   Íslandi.	  Hefur	  verkefnið	  staðið	  undir	  væntingum	  og	  

náð	  tilætluðum	  árangri?	  Þegar	  ákveðið	  var	  að	   lögleiða	  sjálfsmat	   í	   íslenska	  skóla	  

var	  það	  að	  sjálfsögðu	  gert	  með	  það	  í	  huga	  að	  bæta	  skólastarfið	  í	  landinu.	  Eins	  og	  

fram	   hefur	   komið	   var	  mikil	   vakning	   í	   gæða-‐	   og	   árangursstjórnun	   í	   einkarekstri	  

sem	  á	  þessum	  tíma	  teygði	  sig	  inn	  í	  opinberan	  rekstur.	  Það	  átti	  að	  sjálfsögðu	  líka	  

við	  skólana.	  Þar	  var	  þetta	  hins	  vegar	  nýr	  hugsunarháttur.	  Skólar	  höfðu	  ekki	  þurft	  

að	   leggja	  mælistiku	  á	   starf	   sitt	  og	  kennarar	   fengið	  að	   ráða	   sér	  og	  kennslu	   sinni	  

nokkuð	  óáreittir.	  	  

Fræðimenn	  hafa	  bent	  á	  að	  fólk	  sé	  í	  eðli	  sínu	  íhaldssamt	  og	  í	  þörf	  fyrir	  öryggi.	  

Breytingar	  og	  hið	  óþekkta	  ógna	  þessu	  öryggi.175	  Þetta	  hefur	  vafalítið	  átt	  við	  þegar	  

þetta	  nýja	  viðfangsefni	  hóf	  innreið	  sína	  í	  íslenska	  skóla.	  Ekki	  hafa	  allir	  verið	  opnir	  

fyrir	  slíku	  og	  talið	  að	  hér	  væri	  einungis	  verið	  að	  bæta	  enn	  einu	  verkefninu	  á	  þegar	  

önnum	  kafið	  starfsfólk	  skólanna.	  Þessara	  viðhorfa	  sér	  greinilega	  stað	   í	  skjali	  um	  

sjálfsmat	   í	   Menntaskólanum	   að	   Laugarvatni	   frá	   2002.	   Þar	   segir	   að	   ekkert	  

skipulagt	  eða	   formlegt	  mat	  hafi	  átt	   sér	   stað	   í	   skólanum	  og	  ástæðuna	  megi	  ekki	  

hvað	   síst	   rekja	   til	   þess	   að	   ágreiningur	  hafi	   verið	   innan	   skólans	  um	  hvert	   stefna	  

skyldi.	  Þar	  hafi	   tekist	  á	   tveir	  pólar.	  Annars	  vegar	  sá	   íhaldssami	  sem	  vildi	  halda	   í	  

gamlar	   hefðir	   og	   halda	   skólanum	   í	   sama	   fari	   og	   áður	   og	   þar	  með	   standa	   gegn	  

breytingum	  eins	  og	  sjálfsmati	  og	  nýjum	  nálgunum	  sem	  fylgdu	  nýrri	  aðalnámskrá.	  

Hins	   vegar	   sá	   sem	   vildi	   breytingar	   og	   framfarir	   í	   samræmi	   við	   ný	   lög	   og	  

námskrá.176	  	  

Þannig	  var	  umhverfið	   í	   íslensku	  skólakerfi	   við	  árdaga	  sjálfsmatsins.	  Við	   slíkar	  

aðstæður	   þykir	   heppilegast	   að	   fara	   sér	   rólega,	   gefa	   fólki	   tækifæri	   til	   að	  melta	  

breyttar	  aðstæður	  og	  aðlagast.	  Mjög	  mikilvægt	  er	  að	  gefa	  sér	   tíma	  til	  að	  kynna	  

verkefnin	   og	   skipuleggja	   vandlega	   áður	   en	   lengra	   er	   haldið.	   Markviss	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
175	  Evans,	  The	  Human	  Side	  of	  School	  Change.	  Reform,	  Resistance,	  and	  the	  Real-‐Life	  Problems	  of	  
Innovation;	  Fullan,	  The	  New	  Meaning	  of	  Educational	  Change;	  Palestini,	  Ten	  steps	  to	  educational	  
reform	  :	  making	  change	  happen	  	  
176Menntaskólinn	  á	  Laugarvatni,	  „Sjálfsmatsnefnd“.	  

áætlanagerð	  er	   lykilþáttur	   sem	  ekki	  má	   líta	   fram	  hjá.177	  Í	   rannsókn	  minni	  kom	   í	  

ljós	   að	   viðmælendum	  mínum	  þótti	   að	   upphaf	   innra	  matsins	   hefði	   einkennst	   af	  

óvissu.	  Fólk	  þekkti	  ekki	  viðfangsefnið	  og	  var	  mjög	  óöruggt	  með	  hvað	  skyldi	  gera	  

og	  hvert	  skyldi	  stefna.	  Þá	  upplifði	  það	  verkefnið	  sem	  boð	  að	  ofan	  en	  ekki	  eitthvað	  

sem	   kæmi	   því	   að	   beinum	   notum.	   Faglegur	   stuðningur	   ráðuneytis	   þótti	   heldur	  

ekki	   hafa	   verið	   nægilegur	   þrátt	   fyrir	   nokkur	   námskeið	   sem	  haldin	   voru	   af	   þess	  

hálfu.	   Hvað	   tímann	   varðar	   þá	   má	   einnig	   ætla	   að	   þar	   hafi	   verið	   haldið	   heldur	  

skarpt	  af	  stað	  og	  fólk	  jafnvel	  kafkeyrt	  ef	  svo	  má	  að	  orði	  komast.	  Þetta	  má	  merkja	  

á	  lýsingum	  á	  tilraunaverkefni	  ráðuneytisins	  í	  Kvennaskólanum	  þar	  sem	  tímamörk	  

í	   verkefninu	   voru	  mjög	   knöpp	   að	  mínu	  mati.	  Menn	   virðast	   hafa	  ætlað	   að	   drífa	  

þetta	  á	  í	  hvelli.	  Enda	  kom	  á	  daginn	  að	  í	  Kvennaskólanum	  kom	  upp	  þreyta	  í	  fólki	  

og	  ákveðin	   lægð	   í	   sjálfsmatið	   í	  nokkur	  ár.	  Það	  er	   líka	  athyglisvert	  að	  þeir	  skólar	  

sem	  fóru	  inn	  í	  þróunarverkefnin	  ná	  ekki	  því	  marki	  að	  uppfylla	  viðmið	  ráðuneytis	  

um	  fullnægjandi	  sjálfsmat	  í	  úttektinni	  2002-‐2003.	  	  

Hjá	   flestum	   viðmælendum	   kom	   fram	   að	   upphafið	   hefði	   verið	   fremur	  

fálmkennt	  og	  virðast	  flestir	  hafa	  leiðst	  út	  í	  þá	  aðferð	  í	  upphafi	  að	  leggja	  fyrir	  firnin	  

öll	  af	  viðhorfskönnunum	  og	  spurningalistum.	  Í	  þessu	  samhengi	  má	  þá	  líka	  nefna	  

að	  tilbúin	  kerfi	  eins	  og	  títtnefndur	  Framhalds-‐Skólarýnir	  er	  að	  miklu	  leyti	  byggður	  

á	   fjöldanum	   öllum	   af	   spurningalistum	   líkt	   og	   áðurnefnd	   tilraun	   Kvennaskólans	  

gerði.	  Raunin	  hefur	  líka	  orðið	  sú	  að	  flestir	  hafa	  snúið	  frá	  Framhalds-‐Skólarýninum	  

þar	  sem	  erfitt	  eða	  ómögulegt	  	  reyndist	  að	  aðlaga	  hann	  þörfum	  skólanna.	  	  

Í	   framhaldi	   af	   þessu	   er	   rétt	   að	   nefna	   þau	   matstæki	   sem	   skólarnir	   beita.	   Í	  

kaflanum	   um	   þá	   þætti	   sem	   ráða	   árangri	   í	   sjálfsmati	   og	   innleiðingu	   þess	   var	  

minnst	   á	  matstækið	   sem	   vissulega	   skiptir	  máli	   þótt	   aðrir	   þættir	   séu	   ekki	   síður	  

mikilvægir.	   MacBeath178	  segir	   matstækin	   verða	   að	   vera	   einföld	   og	   auðveld	   í	  

notkun,	   upplýsandi,	   leiðandi	   og	   aðlaganleg	   ef	   þau	   eigi	   að	   ná	   fótfestu	   og	   skila	  

árangri.	  Framhalds-‐Skólarýnirinn	  virðist	  	  vera	  dæmi	  um	  of	  flókið	  og	  ósveigjanlegt	  

matstæki	   til	   að	   henta	   starfi	   skólanna	   og	   eiga	   sér	   framtíð.	   Í	   samræðum	   við	  

þátttakendur	  í	  rýnihópi	  kom	  það	  einmitt	  skýrt	  fram	  að	  kerfið	  hafi	  verið	  þungt	  og	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
177	  Fullan,	  The	  New	  Meaning	  of	  Educational	  Change.	  
178	  MacBeath,	  School	  Inspection	  and	  Self	  Evaluation.	  

ósveigjanlegt	   og	   jafnframt	   ekki	   leyfilegt	   að	   laga	   spurningar	   þess	   að	   þörfum	  

skólanna.	  Hugmyndafræðin	  að	  baki	  kerfinu	  hafi	  hins	  vegar	  verið	  að	  mörgu	   leyti	  

góð	  þar	  sem	  miðað	  var	  að	  því	  að	  smíða	  kerfi	  sem	  væri	  altækt	  og	  mældi	  alla	  þá	  

þætti	   sem	   ráðuneytið	   gerði	   kröfur	   um.	   Allir	   viðmælendur	   mínir	   töldu	   að	  

mikilvægt	  væri	  að	  hægt	  væri	  að	  aðlaga	  matstækið	  þörfum	  og	  sérkennum	  hvers	  

skóla.	  Að	  öðrum	  kosti	  væri	  ekki	  von	  á	  árangri	  sem	  kæmi	  skólanum	  að	  notum	  til	  

úrbóta	   og	   framþróunar.	   Bent	   var	   á	   að	   matstækið	   megi	   hins	   vegar	   ekki	   verða	  

aðalatriðið	  heldur	  markmiðssetning	  skólanna	  og	  mat	  á	  því	  hvernig	  gengur	  að	  ná	  

þeim	  markmiðum	  sem	  sett	  eru.	  

Þá	   segir	  MacBeath	  enn	   fremur	   að	  ekki	  megi	   einangra	   sjálfsmatið	   í	   þröngum	  

hópi	  heldur	  leggja	  rækt	  við	  opna	  umræðu	  um	  það	  innan	  skólans.	  Á	  þann	  máta	  sé	  

líklegra	   að	  menn	   eigni	   sér	   verkefnið	   og	   takist	   að	   afla	   því	   fylgis	   og	   gera	   það	   að	  

sjálfsögðum	   þætti	   skólastarfsins.179	  Inn	   í	   þetta	   spilar	   svo	   jákvæð	   skólamenning	  

þar	  sem	  starfsfólk	  skólanna	  er	  opið	  fyrir	  nýjungum	  og	  umbótum	  í	  skólastarfinu.	  

Þetta	  kom	  skýrt	  fram	  í	  rannsókn	  Barkar	  Hansen	  og	  félaga	  á	  innleiðingu	  sjálfsmats	  

í	  grunnskólum.	  Betri	  árangur	  náðist	  þar	  sem	  skólabragur	  var	  jákvæður	  og	  litið	  var	  

á	  matið	  sem	  tækifæri	  til	  þróunar	  og	  úrbóta.180	  Ég	  tel	  að	  þetta	  megi	  vel	  heimfæra	  

upp	  á	  niðurstöður	  þessarar	  rannsóknar	  og	  er	  það	  einnig	  í	  takt	  við	  niðurstöður	  úr	  

rannsóknum	   Ríkeyjar	   Sigurbjörnsdóttur,	   Sigurborgar	   Matthíasdóttur	   og	  

Valdimars	  Helgasonar	  þar	   sem	  mikilvægi	   samstarfs	  og	  þátttöku	  vó	  þungt	  þegar	  

kom	   að	   því	   hversu	   góður	   árangur	   náðist	   í	   sjálfsmati	   skólanna	   og	   því	   að	   móta	  

jákvætt	   viðhorf	   gagnvart	   því. 181 	  Þar	   sem	   viðmælendur	   í	   rannsókninni	   voru	  

ánægðastir	   með	   sínar	   aðferðir	   höfðu	   þær	   verið	   unnar	   og	   aðlagaðar	  

skólamenningunni	  og	  aðstæðum	  í	  þeirra	  skóla.	  Einnig	  hafði	   tekist	  að	  virkja	  sem	  

flesta	   með	   fjölbreyttari	   matsaðferðum,	   svo	   sem	   rýnihópum	   og	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
179	  Börkur	  Hansen	  og	  Smári	  S.	  Sigurðsson,	  Skólastarf	  og	  gæðastjórnun.	  
180	  Börkur	   Hansen,	   Ólafur	   H.	   Jóhannsson	   og	   Steinunn	   Helga	   Lárusdóttir,	   „Hvaða	   þættir	   ráða	  
mestu	  um	  hvernig	  gengur	  að	  innleiða	  aðferðir	  við	  sjálfsmat	  í	  grunnskólum?	  Niðurstöður	  athugana	  
í	  sex	  skólum.“	  
181	  Ríkey	  Sigurbjörnsdóttir,	  „Sjálfsmat	  skóla	  eykur	  gæði	  skólastarfs.	  Starfendarannsókn	  í	  
Grunnskóla	  Siglufjarðar.“;	  Sigurborg	  Matthíasdóttir,	  „Sjálfsmat	  eflir	  fagmennsku.	  Áhrif	  sjálfsmats	  
á	  viðhorf	  kennara	  í	  framhaldsskólum.“;	  Valdimar	  Helgason,	  „Sjálfsmat	  og	  nýting	  þess	  við	  
skólaþróun.	  Viðhorf	  starfsmanna.	  Eigindleg	  tilviksrannsókn	  á	  því	  hvað	  hefur	  áhrif	  á	  viðhorf	  
starfsmanna	  til	  lögbundins	  sjálfsmats	  og	  nýtingu	  þess	  til	  skólaþróunar	  “.	  

starfendarannsóknum.	   Það	   skipti	   einnig	   máli	   að	   starfsmenn	   kæmu	   að	   þróun	  

matstækjanna	  því	  það	  leiddi	  til	  meiri	  skilnings	  á	  matinu	  og	  jákvæðni.	  Samstarf	  og	  

þátttaka	  reyndust	  því	  vera	  mjög	  mikilvæg	  atriði.	  Undir	  þetta	  tóku	  viðmælendur	  í	  

rýnihópi	   sem	   lögðu	   mikla	   áherslu	   á	   mikilvægi	   þess	   að	   virkja	   sem	   flesta	   í	  

sjálfsmatsvinnunni.	  Það	  væri	  lykilatriði	  í	  því	  að	  fólk	  samsamaði	  sig	  verkefninu	  og	  

teldi	  það	  sitt.	  Þá	  nefndu	  þeir	  einnig	  að	  nauðsynlegt	  væri	  að	  matið	  drægi	  mið	  af	  

þeirri	  menningu	  sem	  væri	  til	  staðar	  innan	  hvers	  skóla;	  jákvæð	  skólamenning	  væri	  

mikilvæg	  og	  hana	  mætti	  rækta	  með	  opinni	  umræðu	  innan	  skólanna	  um	  sjálfsmat	  

og	  gildi	  þess.	  Rýnihópurinn	  taldi	  viðhorf	  til	  sjálfsmats	  hafa	  breyst	  með	  tímanum	  

þannig	   að	   í	   upphafi	   hafi	   fólk	   ekki	   séð	   tilganginn	   og	   fundist	   þetta	   hálfgerðar	  

njósnir	   en	  með	  aukinni	  umræðu	  og	  aðlögun	   í	   hverjum	  skóla	  hafi	   þetta	  breyst	   í	  

jákvæða	  átt.	  Hins	  vegar	  kom	  fram	  að	  fólk	  yrði	  að	  sjá	  eftirfylgni	  og	  úrbætur	  og	  það	  

sé	  stjórnendanna	  að	  fylgja	  því	  eftir	  og	  framkvæma.	  

Í	   rannsókn	   Sigurlínu	   Davíðsdóttur	   og	   Penelope	   Lisi 182 	  kom	   fram	   að	  

aðferðaheldni	   skipti	   máli	   þegar	   kæmi	   að	   árangri	   af	   sjálfsmati.	   Þetta	   virtist	   að	  

mestu	   vera	   raunin	   hjá	   viðmælendum	   mínum.	   Þeir	   sem	   hafa	   komið	   sér	   upp	  

mótaðri	   aðferð	   og	   haldið	   sig	   við	   hana	   um	   tíma	   virðast	   hafa	   náð	   betri	   árangri.	  

Sjálfsmatsvinnan	  virðist	  þá	  hafa	  náð	  meiri	  fótfestu	  og	  vera	  markvissari	  heldur	  en	  

hjá	  þeim	  sem	  enn	  eru	  að	  leita	  fyrir	  sér.	  

Frelsið	   og	   sveigjanleikinn,	   sem	   skólar	   fá	   í	   lögunum	   til	   að	   móta	   eigin	  

matsaðferðir,	   skiptir	   því	   miklu	   máli.	   Á	   þann	   máta	   er	   vænlegast	   að	   móta	  

árangursríka	   matsaðferð	   sem	   er	   skólastarfinu	   til	   framdráttar.	   Tilraunir	   til	   að	  

steypa	  alla	  í	  sama	  mót	  hafa	  ekki	  lánast	  vel	  og	  er	  það	  alveg	  í	  samræmi	  við	  það	  sem	  

haldið	  hefur	  verið	  fram	  í	  þeim	  fræðum	  sem	  snúa	  að	  mati	  á	  skólastarfi.	  Þetta	  kom	  

skýrt	   fram	  hjá	  þátttakendum	   í	   rýnihópi.	   Þeir	   töldu	   frelsið	  mikilvægt	  en	  þó	  kom	  

einnig	   fram	   það	   sjónarmið	   að	   æskilegt	   væri	   að	   bjóða	   upp	   á	   einhvers	   konar	  

sveigjanlegt	  verkfæri,	  ramma,	  sem	  skólarnir	  gætu	  sótt	  í	  og	  lagað	  mat	  sitt	  að.	  	  

Sá	  þáttur	  sem	  vegur	  mjög	  þungt	  í	  því	  hvort	  þróunarverkefni	  eða	  nýjungar	  ná	  

fótfestu	  í	  skólastarfi	  er	  forysta.	  Þetta	  kom	  meðal	  annars	  fram	  í	  rannsókn	  Barkar	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
182	  Sigurlína	  Davíðsdóttir,	  „Hvað	  breytist	  í	  skólum	  þegar	  sjálfsmat	  er	  gert?.“	  

Hansen	   og	   félaga.	  183	  	   Leiðtogahæfileikar	   stjórnanda	   og	   sterk	   forysta	   ráða	   oft	  

miklu	  um	  hvernig	  til	  tekst.	  Þá	  skiptir	  góð	  þekking	  einnig	  máli.	  Ein	  meginástæðan	  

fyrir	   því	   að	   innleiðing	   umbóta	   og	   þróunarverkefna	   gengur	   ekki	   sem	   skyldi	   er	  

úrræðaleysi	  og	  slakt	  skipulag.	  Það	  kom	  vel	   í	   ljós	   í	  rannsókninni	  að	  viðmælendur	  

töldu	   að	   þekkingarskortur	   stjórnenda	   hefði	   reynst	   dragbítur	   á	   verkefnið;	  

stjórnendur	  hefðu	  almennt	  ekki	  haft	  menntun	  og	  þekkingu	  á	  sviði	  matsfræða	  og	  

ekki	   heldur	   í	   því	   að	   leiða	   nýjungar	   og	   þróunarverkefni.	   Þar	   var	   meðal	   annars	  

nefndur	  skortur	  á	  menntun	  á	  sviði	  stjórnunar.	  Þar	  af	  leiðandi	  hefði	  forystan	  ekki	  

verið	   nægilega	   markviss	   og	   sterk.	   Þetta	   hefur	   að	   öllum	   líkindum	   líka	   áhrif	   á	  

skólamenninguna.	   Sterkur	   leiðtogi	   með	   jákvæða	   og	   skýra	   sýn	   er	   líklegri	   til	   að	  

skapa	  jákvæða	  skólamenningu	  og	  afla	  fylgis	  við	  mikilvæg	  þróunarverkefni.	  Undir	  

þetta	  var	  tekið	  í	  rýnihópi	  þar	  sem	  fram	  kom	  að	  í	  upphafi	  hafi	  ekki	  verið	  búið	  að	  

lesa	  fræðin	  nægilega	  vel	  áður	  en	  farið	  var	  í	  verkefnið	  og	  þess	  vegna	  hafi	  of	  mikið	  

verið	  lagt	  undir	  á	  skömmum	  tíma.	  

Ef	  til	  vill	  má	  einnig	  segja	  að	  nokkuð	  hafi	  vantað	  upp	  á	  forystu	  og	  framkvæmd	  

frá	  ráðuneytisins	  hendi	  til	  að	  byrja	  með.	  Sama	  má	  segja	  um	  eftirfylgni.	  Framan	  af	  

gekk	  ráðuneytið	  ekki	  eftir	  sjálfsmatsskýrslum	  líkt	  og	  gert	  hefur	  verið	  undanfarin	  

þrjú	  ár.	  Fram	  að	  þeim	  tíma	  uppfylltu	  skólarnir	  skyldu	  sína	  um	  opinbera	  birtingu	  

með	   því	   að	   birta	   skýrslurnar	   í	   skólunum	   og	   á	   heimasíðum.	   Eins	   og	   fram	   hefur	  

komið	  kynnti	   ráðuneytið	  skólunum	  ekki	  þann	  gátlista	   sem	  fyrst	  var	  notaður	  við	  

að	   meta	   sjálfsmatsaðferðir	   skólanna. 184 	  Þetta	   kom	   einnig	   fram	   hjá	   einum	  

viðmælanda	   mínum	   sem	   sagði	   úttektirnar	   hafa	   verið	   óskaplega	   ófullkomnar	   í	  

byrjun	  þar	   sem	  komið	   var	  með	   staðlaða	   spurningalista	   og	   stjórnendur	   svöruðu	  

hvað	   gert	   væri	   í	   matinu	   en	   nú	   væri	   ytra	   matið	   á	   sjálfsmatsaðferðum	   hluti	   af	  

stofnanaúttektum	  og	  mun	  faglegar	  unnið.	  Ef	  til	  vill	  má	  hér	  finna	  ástæðuna	  fyrir	  

því	  að	  flestir	  skólar	  höfðu	  náð	  því	  að	  fá	  matið	  fullnægjandi	  í	  úttektinni	  2007-‐2008	  

en	  fá	  athugasemdir	  við	  matið	  í	  síðustu	  stofnanaúttektum.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
183	  Börkur	  Hansen,	  Ólafur	  H.	  Jóhannsson	  og	  Steinunn	  Helga	  Lárusdóttir,	  „Hvaða	  þættir	  ráða	  
mestu	  um	  hvernig	  gengur	  að	  innleiða	  aðferðir	  við	  sjálfsmat	  í	  grunnskólum?	  Niðurstöður	  athugana	  
í	  sex	  skólum.“;	  Fullan,	  The	  New	  Meaning	  of	  Educational	  Change;	  Valdimar	  Helgason,	  „Sjálfsmat	  
og	  nýting	  þess	  við	  skólaþróun.	  Viðhorf	  starfsmanna.	  Eigindleg	  tilviksrannsókn	  á	  því	  hvað	  hefur	  
áhrif	  á	  viðhorf	  starfsmanna	  til	  lögbundins	  sjálfsmats	  og	  nýtingu	  þess	  til	  skólaþróunar	  “.	  
184	  Sbr.	  úttektir	  2002-‐2203	  og	  2007-‐2008.	  

Eins	  og	  áður	  hefur	  verið	  komið	  inn	  á	  hafa	  fjármagn	  og	  tími	  talsvert	  mikið	  um	  

framkvæmd	   innra	   mats	   skólanna	   að	   segja.	   Flestir	   viðmælendur	   tóku	   fram	   að	  

bæði	   skorti	   fé	  og	   tíma	   til	   að	  hægt	  væri	  að	  vinna	  matið	   í	   skólunum	  á	  þann	  hátt	  

sem	  æskilegt	  væri.	   Í	   rýnihópunum	  kom	  fram	  að	   lítill	   skilningur	  hefði	  verið	  á	  því	  

hjá	  yfirvöldum	  að	  mat	  á	  skólastarfi	  væri	  vinna	  og	  kostaði	   fé.	  Það	  væri	  ekki	  gert	  

ráð	   fyrir	  þessum	  þætti	   í	   fjárveitingum	  til	   skólanna	  og	  þegar	  harðnaði	  á	  dalnum	  

væri	  þetta	  þáttur	  sem	  sparað	  væri	  í.	  

Hér	  hefur	  verið	   farið	  yfir	  þau	  atriði	   sem	  virðast	  hafa	  haft	  áhrif	  og	  vægi	   í	  því	  

hvernig	  til	  hefur	  tekist	  með	  innleiðingu	  sjálfsmats	  í	  framhaldsskólum	  á	  Íslandi.	  Ef	  

þessi	  atriði	  eru	  dregin	  saman	  má	  bæði	  benda	  á	  jákvæða	  og	  neikvæða	  þætti.	  	  

Jákvæðir	  þættir:	  

ü Stjórnendur	  telja	  sjálfsmatið	  vera	  nauðsynlegan	  þátt	  í	  skólastarfinu	  

ü 	  Stjórnendur	   líta	   almennt	   á	   sjálfsmatið	   sem	   stjórntæki	   til	   að	   bæta	  

skólastarfið	  og	  vinna	  að	  framförum	  en	  ekki	  kvöð	  frá	  yfirvöldum	  

ü Frelsi	  til	  að	  velja	  og	  aðlaga	  kerfi	  eigin	  þörfum	  

ü Ný	  námskrá	  virðist	  kalla	  á	  agaðri	  vinnubrögð	  í	  sjálfsmati	  og	  meiri	  áherslu	  á	  

markmiðssetningu	  

ü Skólar	   virðast	   nú	   meðvitaðri	   um	   nauðsyn	   þess	   að	   beita	   fjölbreyttum	  

matsaðferðum	  

ü Flestir	   framhaldsskólar	   virðast	   komnir	   langleiðina	   í	   að	   uppfylla	   viðmið	  

ráðuneytis	  um	  innra	  mat	  í	  skólum	  

ü Flestir	  skólar	  virðast	  hafa	  fundið	  matsleið	  og	  og	  kerfi	  sem	  hentar	  þeim	  og	  

þeir	  getað	  aðlagað	  sínum	  aðstæðum.	  

Þættir	  sem	  betur	  hefðu	  mátt	  fara:	  

ü Undirbúningur	  innleiðingarinnar	  hefði	  mátt	  vera	  lengri	  	  

ü Meira	  hefði	  þurft	  að	  leggja	  í	  fræðslu	  innan	  skólanna	  og	  skapa	  jákvæðan	  

anda	  fyrir	  sjálfsmatinu.	  Gefa	  hefði	  mátt	  meiri	  tíma	  til	  aðlögunar.185	  Gildi	  

jákvæðrar	  skólamenningar	  hefur	  verið	  vanmetið	  í	  þessu	  samhengi	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
185	  Evans,	  The	  Human	  Side	  of	  School	  Change.	  Reform,	  Resistance,	  and	   the	  Real-‐Life	  Problems	  of	  
Innovation;	  Michael	  Fullan,	  Al	  Bertani	  og	  Joanne	  Quinn,	  „New	  Lessons	  for	  Districtwide	  Reform,“	  

ü Tilraunaverkefni	   ráðuneytis	   og	   skólanna	   gengu	   ekki	   nægilega	   vel	   upp.	  

Kerfin	  urðu	  of	  flókin	  og	  ósveigjanleg	  (sbr.	  Handbók	  um	  mat	  á	  skólastarfi	  og	  

Framhalds-‐Skólarýni)	  

ü Gera	  hefði	  þurft	  ráð	  fyrir	  lengri	  tíma	  í	  innleiðinguna	  sem	  slíka,	  taka	  hana	  í	  

áföngum	  og	  gera	  þannig	  að	  eðlilegum	  hluta	  skólastarfsins	  

ü Gera	   hefði	   þurft	   ráð	   fyrir	   meira	   fjármagni	   í	   verkefnið	   þar	   sem	   tíma-‐	   og	  

fjárskortur	  virðist	  setja	  mark	  sitt	  á	  það.	  Það	  gæti	  meðal	  annars	  leitt	  til	  betri	  

vinnubragða	  við	  úrbætur	  og	  eftirfylgni.	  

	  

Eins	  og	  fram	  hefur	  komið	  var	  mikill	  samhljómur	  í	  niðurstöðum	  þeim	  sem	  hér	  

hafa	  verið	  settar	  fram	  og	  þeim	  sjónarmiðum	  sem	  fram	  komu	  í	  	  viðtali	  við	  rýnihóp.	  

Þar	   var	   nefnd	   óvissan	   sem	   einkennt	   hefði	   upphafið	   og	   mjög	   lengi	   hefði	   fólk	  

vantað	   fótfestu	   í	   því	   sem	   það	   var	   að	   gera.	   Viðmælendur	   í	   rýnihópnum	   höfðu	  

reynslu	  af	  mismunandi	  matstækjum	  og	  tóku	  undir	  það	  sem	  hér	  hefur	  komið	  fram	  

um	  tilbúnu	  matstækin	  eins	  og	  Framhalds-‐Skólarýninn.	  Frelsi	  og	  sveigjanleiki	  væru	  

nauðsynlegir	   þættir	   til	   að	   móta	   mætti	   skilvirkt	   og	   gott	   matskerfi.	   Þar	   þyrfti	  

menning	  hvers	  skóla	  að	  njóta	  sín	  og	  mikilvægt	  væri	  að	   rækta	   jákvæða	  og	  opna	  

umræðu	  um	  sjálfsmat.	  Hana	  hefði	  hins	  vegar	  oft	  skort.	  Einnig	  kom	  fram	  að	  þeir	  

teldu	   sjálfsmatsteymin	   í	   skólunum	   hafa	   mikilvægu	   hlutverki	   að	   gegna	   og	   þau	  

hefðu	  unnið	  mjög	  gott	  starf.	  Þá	  kom	  einnig	  skýrt	  fram	  að	  þeir	  töldu	  að	  ráðuneyti	  

hefði	   mátt	   veita	   meiri	   aðstoð	   og	   leiðbeina	   skólum	   meira	   þar	   sem	   skort	   hefði	  

þekkingu	  á	  viðfangsefninu	  í	  upphafi.	  	  

5.3	   Þættir	  sem	  hafa	  ber	  í	  huga	  við	  innleiðingu	  sjálfsmats	  

Hér	  verða	  teknir	  saman	  nokkrir	  þættir	  sem	  ætla	  má	  að	  auki	  líkur	  á	  að	  innleiðing	  

sjálfsmats	  í	  skólum	  verði	  árangursrík.	  

ü Sterk	  forysta	  og	  framtíðarsýn	  fyrir	  viðkomandi	  skóla	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
Educational	  Leadership	  61,	  7	  (2004);	  Palestini,	  Ten	  steps	  to	  educational	  reform	  :	  making	  change	  
happen	  	  

ü Jákvæð	  og	  opin	  umræða	  í	  skólasamfélaginu	  um	  innra	  mat	  og	  hlutverk	  þess	  í	  

þágu	  skólaþróunar.	  	  Slík	  umræða	  leiðir	  til	  jákvæðs	  skólabrags	  sem	  eykur	  líkur	  

á	  að	  skólasamfélagið	  geri	  verkefnið	  að	  „sínu“	  	  

ü Góður	  undirbúningstími	  og	  fræðsla	  um	  mat	  og	  möguleika	  í	  matsaðferðum	  

ü Áætlanagerð	   og	  markmiðssetning	   eru	  mjög	  mikilvægir	   grundvallarþættir	   og	  

til	  þeirra	  þarf	  að	  vanda.	  Á	  þetta	  ekki	  síður	  við	  um	  umbótaáætlanir	  

ü Verkaskipting	  og	  ábyrgð	  við	  framkvæmd	  matsins	  

ü Eftirfylgni	  og	  úrbætur.	  Sé	  niðurstöðum	  mats	  ekki	  fylgt	  eftir	  missir	  matið	  fljótt	  

marks	  og	  enginn	  sér	  tilgang	  þess	  

ü Meta	   þarf	   störf	   við	   innra	  mat	   sem	   skyldi	   og	   veita	   til	   þeirra	   fjármagni.	   Slíkt	  

stendur	  auðvitað	  fyrst	  og	  fremst	  upp	  á	  fjárveitingarvaldið.	  

6	   Lokaorð	  

Þróunar-‐	   og	   umbótaverkefni	   taka	   langan	   tíma	   og	   sumum	   lýkur	   jafnvel	   aldrei.	  

Innra	  mat	  skóla	  er	  eitt	  af	  þeim.	  Það	  er	  og	  á	  að	  vera	  eilífðarverkefni.	  Því	  má	  ef	  til	  

vill	   segja	   að	   16	   ár	   séu	   ekki	   langur	   tími	   til	   að	  meta	   hvernig	   til	   hefur	   tekist	  með	  

innleiðingu.	   Ég	   tel	   þó	  að	  með	  þessu	   verkefni	   hafi	   verið	   sýnt	   fram	  á	   vissa	  þætti	  

sem	  vert	  er	  að	  huga	  að	  og	  gætu	  kennt	  okkur	  ýmislegt	  í	  verkefnum	  sem	  þessu.	  Þar	  

ber	  að	  nefna	  mikilvægi	   jákvæðrar	  og	  hvetjandi	   skólamenningar.	  Það	  er	  því	  afar	  

mikilvægt	   að	   vinna	   jarðveginn	   vel	   og	   undirbúa	   þegar	   velja	   á	   aðferðir	   við	   innra	  

mat.	  Jákvæð,	  opin	  og	  almenn	  umræða	  innan	  skólans	  er	  lykilatriði	  og	  þáttur	  í	  því	  

að	  skólasamfélagið	  eigni	  sér	  verkefnið	  og	   líti	  á	  það	  sem	  sitt	  eigið	  og	  sjálfsagðan	  

og	   nauðsynlegan	   hluta	   skólastarfsins.	   Sennilega	   hefur	   þessi	   þáttur	   verið	  

vanmetinn	  við	  innleiðingu	  sjálfsmats	  í	  íslensku	  skólastarfi.	  

Tilgangur	   rannsóknar	   þessarar	   var	   að	   meta	   hvernig	   til	   hefur	   tekist	   við	  

innleiðingu	  innra	  mats	  í	  framhaldsskólum.	  Það	  er	  von	  mín	  að	  niðurstöður	  hennar	  

geti	   orðið	   til	   gagns	   og	   um	   leið	   innlegg	   í	   umræðu	   um	   skólaþróun	   og	   úrbætur	   í	  

skólastarfi.	  

